СТЕНОГРАФСКИ БЕЛЕШКИ
од Третото продолжение на 42-та седница  на Собранието на Република Македонија, одржана на 2 октомври 2012 година
Седницата се одржа во Собранието на Република Македонија, сала 1, со почеток во 11,11 часот. 
Седницата ја отвори и на неа претседаваше господин Трајко Вељаноски, претседател на Собранието на Република Македонија. 
Трајко Вељаноски:  Продолжуваме со Четириесет и втора седница на Собранието на Република Македонија.

Пратениците: Антонио Милошевски, Александар Николовски, Цена Матевска-Дуза, Благородна Дулиќ, Владимир Ѓорчев, Надица Танчева-Тулиева, Љубисав Иванов - Ѕинго, Светлана Мазгаловска-Вучетиќ, Игор Ивановски, Самка Ибраимовски, Фиат Цановски, Мевмет Џемајлоски, Кенан Хасипи, Борислав Стојменов, Али Ахмети, Ермира Мехмети, Ирфан Деари, Рафет Мумуновиќ, Мендух Тачи, Имер Алиу, Сузана Салиу,Хајрула Мисини, ме известија дека се спречени да присуствуваат на седницата.
22 точка - Предлог на закон за изменување и дополнување на Изборниот законик, прво читање.

Пред да продолжиме со  општата расправа госпоѓа Бендевска Весна има процедурално, повелете.
Весна Бендевска: Благодарам претседателе.
Потполно ве разбирам зошто се обидувате што поскоро да турите пепел на она што пред неколку минути го аминувавте. А тоа е многу грубо кршење на собраниската процедура. И повторно вие, кој ако не вие. 

Скандалозно е господине претседател, Закон кој поминал второ читање и за кој Владата се измачила да изготви дополнет предлог, уште од 7 март доставен во Собрание, денес 2 октомври, без никаков повод и причина, Владата да го повлече. Гледајте ги дописите, вие сте претседател на највисоката институција. Како обично сакате да кажете, кој тоа ги троши парите на граѓаните. Кажете ми што ќе превземете затоа што Владата грубо се игра со највисоката институција Парламент. Законот поминал прво читање, Законот поминал амандманска расправа, прифатени се амандмани од страна на Владата, а Владата изготвила дополнет предлог. Ама јасно е дека повторно станува збор за политички пазар Груевски - Ахмети. Зошто? Па токму координаторот на ДУИ да ве потсетам, инсистираше Комитетот за односи меѓу заедниците во јуни да расправа дали Законот за здравствена задолжница треба да биде по нивни предлог донесен со Бадинтер. И на првата закажана седница на Комитетот ја закажа госпоѓата заменик претседател, колешката Маринела Тушева, со оглед на тоа што претседателката Ермира Мехмети користеше породилно отсуство, самиот ДУИ не влегоа на тој Комитет да се расправа. На следната закажана седница на Комитетот, Силвана Бонева и претставниците на ВМРО-ДПМНЕ одбија да расправаат. И штама. Вака изгледа политичкиот вулгарен пазар Ахмети - Груевски. Тоа неколку месеци ќе лежи во собраниска процедура спротивно на било кој Деловник. Каде беше тогаш Трајко Вељаноски  претседателот на Собрание, да го стави на било која и да ја активира заостанатата точка од триесет и четвртата седница, што чекавте. Чекавте на 25 септември, Груевски - Ахмети на своите тајни средби да договорат, пу пу неважи, нема Бадинтер, не треба да чепкаме во односите меѓу коалиционите партнери ВМРО-ДПМНЕ, тоа Трајко Вељаноски убаво ќе го изигра во празна сала, неколку само пратеници од ВМРО-ДПМНЕ се тука и ќе констатираме буквално дека Законот е повлечен. 
Претседателе зошто прифативте без никакво образложение да биде повлечен од страна на Влада. Вие сте директно одговорен за вкупното дерогирање на Собранието и тоа ќе оди на ваше конто.

Трајко Вељаноски: Благодарам. 
Многу ви благодарам вам госпоѓа Бендевска Весна, што воочивте нешто, што мислам дека е факт. Факт кој секој предлагач, дали е Владата или е пратеник, во секој момент додека не се изгласа законот, да го повлече законот. Тоа може да го направи. И во конкретниов случај Владата го направила тоа, и јас, должност ми е од моја страна да го констатирам тоа. Јас не коментирав и не дадов моја оценка, зошто тоа некој го направил или не. Сега кога ќе биде, ако биде, уште не ја имате поднесено довербата на Владата, можете слободно и во довербата на Владата и тоа да го напишете. И ќе расправата на пример, зошто на пример Владата ги поднесува законите и после ги повлекува законите. Јас не можам ништо понатаму да направам, освен кога овластениот предлагач ќе поднесе писмено дека се повлекува одреден закон. А јас како што знаете два пати инсистирав да се состане Комитетот за односи меѓу заедниците, за да ја донесе таа одлука. И цело време чекав да добијам одлука од Комитетот по тој закон како треба да се гласа. Јас ништо не можев понатаму да направам, освен овластениот предлагач во конкретниот случај Владата, која што сама одлучува дали да го повлече или да не го повлече законот.Тоа е деловничката можност и моја и ваша и на овластениот предлагач, без оглед дали вас ви се допаѓа или мене ми се допаѓа тоа, тоа е фактот. 
И ве молам да продолжиме со работа, господинот Мисовски Горан сега гледам се пријави за процедурално, повелете господине Мисовски Горан.

Горан Мисовски: Мислам дека ако очекувате овие трикови кои што ги правите помеѓу ВМРО-ДПМНЕ и ДУИ, вие ќе ги покриете на начин на кој што сега го направивте, а ние како опозиција сме должни претседтеле, сите тие договори кои што ги правите спротивно на интересите на граѓаните на Република Македонија, тука од оваа говорница, на граѓаните на Република Македонија да им го укажеме тоа што вие го правите. Кажете ми претседателе, колку недели на ВЕБ страната на Собранието на Република Македонија стои дека Законот за здравствената задолжница е повлечен. Вие денес одлучивте, ова го говорам како теза која што вие ја вадите, дека сме имале можност за ова да реагираме, кога ќе се расправало за доверба на Влада. И сега шпекулирате, па еве и јас ќе шпекулирам. ДУИ го бара вашето место за да не гласа за доверба на Владата. Така со шпекулации ли ќе се служиме. Ние говориме за повреда на Деловникот од страна на првиот човек во ова Собрание. Тоа се вие Трајко Вељаноски, претседателот на Собранието на Република Македонија. Барам да ми одговорите, зошто токму денес тоа го правите? Кога повеќе од месец дена стои на ВЕБ страната дека законот е повлечен. Законот за здравствена задолжница и министерот и Владата и пратениците од ВМРО-ДПМНЕ не убедуваа дека е најдоброто решение за да се покријат долговите, огромните долгови, дупките кои што се во здравствениот систем. Неколку стотици милиони се во прашање. Дојдовме до второто читање, кога побара ДУИ Комитетот да заседава, ВМРО-ДПМНЕ не направи кворум. Силвана Бонева остана надвор да стои пред вратата. Во вториот обид, колегата Талат Џафери седеше надвор, тој не направи кворум. И зошто се во таа ваша меѓусебна партиска игра, игранки, договори кои што ги правите. Законот за здравствена заштита господине претседателе, вие не убедувавте и ќе ја потврдам тезата која што колешката Бендевска пред малку ја спомна. Вие многу пати се обидувате на граѓаните да им ги претставите опозициските пратеници  дека се тие кои што ја кочат работата на Собранието и притоа на благајната оделе да земаат пари, не баре и вие тоа не го правите и вие како претседател на Собранието. Пратениците примаат плата во ова Собрание, затоа што тука се вработени. И тоа им следува со закон. А вие го кршите Деловникот. Зошто, затоа што така сте се договориле со ДУИ.Значи вие должите одговор претседателе, уште еднаш, завршувам овде. Зошто после месеципол дена откако Владата го повлече Предлогот за здравствена задолжница, вие токму на денешниот ден одлучивте тоа да го направите? Зошто шпекулирате со нешто, што требало да се случи во петок? Еве уште еднаш јас потврдувам, јас шпекулирам дека ДУИ го бара вашето место за да не ја поддржи довербата од страна на опозицијата. 
Трајко Вељаноски: Благодарам. 
Не се грижете вие за моето место, ве  молам. Најмалку вие треба да се грижите за моето место, затоа што вие не ме избравте. 

Колеги пратеници, мислам дека  груби невистини кажува господинот Мисовски Горан, писмото од Владата за повлекување на Законот стигна во петокот. Го имате и вие тука, во раце ви е. Мислам дека е коректно, не е човечки, не е љутски, да го имаш во рака и да кажуваш дека пред месец дена било. Во петокот е господине Мисовски стигнато и јас одма го дистрибуирав до пратениците и на првата можност констатирам она што го направив. 
Јас мислам дека треба да продолжиме со работа. Инаку за моето место најмалку треба вие да се грижите. 

Господинот Милетиќ Драгиша има збор, повелете.

Драгиша Милетиќ: Благодарам почитуван претседателе, почитувана заменик министер и почитувани колеги. 

Изборниот законик има огромна задача , за секоја држава и посебно за евроинтеграции, како што е нашата држава, што се стреми да влезе во ЕУ. Меѓутоа, само се стремиме, а се работиме обратно од она што го бара од нас ЕУ. Кроз изборите се гледа дострел на демократијата. И можеби е најклучен фактор за да увиди ЕУ каков е и до колкав степен е развојот на демократијата во една држава која е аспирант за ЕУ. На оваа дебата требаше да биде присутен и министерот, јас навистина не знам, можеби му е испод честа да се дружи со нас и да сослуша пратеници од опозиција што бараат и каков предлог имаат. Неопходно е подобар Изборен законик. На тоа нас не упатува ОБСЕ, ОДИХР и Венецијанската комисија. Еднаш засекогаш да им се овозможи на граѓаните фер и демократски избори. Законот мора да се измени, не само проформа, него содржински. 
Граѓаните после избори секогаш се чувствуваат измамени. Ама нема, еве, последните избори , да не се чувствуваат измамени. А сето тоа е поради пропусти во Изборниот закон, а кој треба да се исправи и да се, како што ви реков по забелешките на ОБСЕ, ОДИХР и Венецијанската комисија. Значи опозицијата само бара овие забелешки да се вметнат во Изборниот законик. Значи ништо ни помалку ни повеќе. И тоа да го направиме заедно со консензус. Меѓутоа, видовме и од вчерашната дискусија како во еден период владеачкото мнозинство жестото се бранеше, за да во втор период се достигне и да се замолчи. Е тогаш се приклучи само два-три пати заменикот министер. Зарем тоа е грев. Она што е во развиената демократија во европските држави одамна спроведено, да се спроведе и кај нас. Првенственото, одвојување на државата од партијата, тоа е морално и тоа е насушна потреба, за да ова се изврши и направи треба да се сфати она што ви го кажува опозицијата и овие меѓународни институции. Треба да се спроведе процес на прочистување на избирачкиот список. Тоа требаше прво да биде спроведено кога беа изборите, кога требаше да се спроведе пописот 2011 година, е тоа вешто Владата го изманипулира, така да денеска не знаеме точно колкав број има на население. И од други етникуми и од мнозинско население. Тоа значи е уште еден момент кој вие вешто го користите и саката да манипулирате. 
Трето, заплашување на граѓаните. Ништо ново нема да кажам ако ВМРО-ДПМНЕ, првенствено се служи со заплашување на граѓаните. Низа на факти изнесоа колегите. Ама тоа се факти, тоа не е лага. На тоа немавте соодветен одговор, него едноставно зборувавте напамет. Јас конкретно ќе ви кажам. На последните избори во Скопска Црна Гора и Старо Нагоричани, беа уклучени и специјалните едици, Алфи, кои ги малтретираа луѓето и им забрануваа да излегуваат на избори. Тогаш јас се пожалив во полициска станица во Бутел, рекоа дека тоа ќе го санираат и дека нема да се повтори. Меѓутоа, ништо од тоа не беше. И понатаму се продолжи со малтретирање на граѓаните. 

Сега да не зборувам и да не ги спомнувам изборите во дијаспората. Стварно немам ништо против луѓето кои се тука, но навистина делува деградирачки кога еден пратеник со 500 гласови може рамноправно да застапува и да биде во Парламент на Република Македонија, а знаеме дека во Република Македонија најмалку со 7500 гласови мора да биде парламентарец. Прво, мислам дека тоа е потценување на граѓаните и ако сакате и кршење на човекови права. Нели сме сите еднакви пред Законот и пред граѓаните. Не сакам понатаму да навлегувам, свесно е и јасно е, зошто е тоа направено, само од страв да се има што поголем број на пратеници. Тајноста на гласањето секогаш се крши, ама секогаш. И тука се уценуваат најповеќе граѓаните. Нели имавте да секој административец мора да  има по 15 или 20 луѓе донесено. Им претевте дека ќе бидат избркани од работа. Така да луѓето во паника и од страв, за да го задржат работното место  молеа по роднини, молеа по пријателите, само за да не им се случи најлошото, само за да   останат на работа. Да не спомнувам лични примери, за лепење на плакати, за одлепување плакати, за тепачки кои често се случуваат, а кои вешто се прикриваат. Вработување на партиски војници, зарем не е тоа еден вид на уцена. Зарем не е тоа кршење на Изборниот закон, а да не зборуваме за пристап на медиуми, тоа воопшто навистина не сакам ни да го спомнувам. И да го спомнам, добро знаете и вие. Еве ОБСЕ и ОДИХР има значи шест клучни точки. А видете само колку има и други, ај да ги наречеме поситни забелешки. Не се тоа поситни забелешки, ама така ќе ги наведеме. Сега што се случува најново. Најново се случува да Државниот завод за статистика се обраќа на Државна изборна комисија и кажува дека нема доволно ни кадровски, ни технички потенцијал за да може правилно да се изведат изборите. Претседателот на Државна изборна комисија господинот Кондарко се обрати кон Владата, едноставно господа се гледа дека постои многу недоречености, значи воопшто ако сакаме фер и демократски избори ние не сме спремни. Опозиција е спремна за избори, ама само под еден услов, да тоа биде фер и демократски избори, а не избори со манипулации, избори со лаги, изори каде ќе гласаат мртви и избори каде ќе гласаат малолетници и каде ќе се  полнат само кутии.

Трајко Вељаноски: Благодарам. 

Господинот Изет Зеќири има реплика, повелете.

Изет Зеќири:  Благодарам. 

Почитувани колеги, вистина е дека измените на изборниот законик се козметички измени и Владата, Министерство за правда воопшто не се има придржано кон сугестиите на ОБСЕ и ОДИХР. Во однос на забелешките кои што се дадени и ниту една забелешка од сите тие поднесени забелешки не е вградено во овие измени за да имаме предлог изборен законик со кои што изборите би се одвивале така како што личи на една демократска држава. Главаната забелешка на ОБСЕ и ОДИХР е во квалитетот и прецизноста на избирачките списоци. Зошто Министерство за правда или пак Владата не направи измени на овој закон од членот 41 до членот 56 каде што фактички се уредуваа прашањата на избирачките списоци со цел да отвори јавна расправа за истите за да се прочистат избирачките списоци и да имаме навистина прецизен избирачки список во Република Македонија. Мислам дека измените не се направени затоа што актуелната власт ВМРО-ДПМНЕ и ДУИ сака да го премолчи изборното манипулирање кое ќе следи. Ќе дадам само неколку аргументи кои што покажуваат јасно дека во Македонија има над 233 илјади фиктивни гласачи. Како пример општина Вранешница каде што тоа е општина со најмалку гласачи и општина која има најмалку жители. Таа има 1322 жители, а гласачи има 1551. Повеќе 221 гласач отколку што има жители.

Почитуваните колеги од ДУИ треба да знаат дека овие 221 гласач од општина Вранешница утре може да ја победат општина Кичево и да не дојде до израз и да победи кандидат Албанец. Или пак на пример Маврово - Растуше, има 8618 жители, а гласачи 9084 или пак Ново Село има 11.567 жители, а многу повеќе гласачи. Или пак општина Новаци која што има 3549 жители, а има 3771 гласач. Вие почитувана Бонева, вие ова го правите, ова е следната манипулација што вие ќе ја направите со 233 илјади фиктивни гласачи кои што ќе гласаат за партијата на власт. Ќе гласаат за вас затоа што ови се во општините со македонско мнозинство, а не со албанско мнозинство. Немојте да реагирате така емотивно. Затоа сите овие факти говорат дека се има желба да се премолчи за следното изборно манипулирање. Министерот за правда  требало да го прочисти избирачкиот список и ние да знаеме колку да имаме фиктивни гласачи, а колку да имаме реални гласачи.

Трајко Вељаноски: Благодарам. 

Господинот Драгиша Милетиќ има контра реплика, повелете.

Драгиша Милетиќ: Благодарам. 

Почитуван пратеник Зеќири,

Апсолутно се што кажавте е вистина. Каде се тие фиктивни 150-200 илјади гласови, каде се тие. Тие се тие што се манипулира со нив. Тие се тие гласови што на ВМРО-ДПМНЕ им носи победа. Поради тоа бараме да се прочистат избирачките списоци и еднаш за секогаш да се постави избирачкиот закон на здрави нозе и да нема кражби и на нема манипулации. Ама тоа не им одговара, затоа што без тие кражби никогаш неможат да дојдат на она што се сега. Благодарам. 

Трајко Вељаноски: Благодарам. 

Има реплика господинот Саздов Павле, повелете.

Павле Саздов: Благодарам. 

Колега, ќе пробам да парафразирам тоа што го кажавте односно да ви одговорам. Значи, колега срамота е, сега ќе кажам што е срамота, 15 години оваа држава да нема стратегија за интеграција на дијаспората во општествените процеси во државата. 15 години од кои што во голема мерка СДСМ и вашиот коалиционен партнер беше на власт Република Македонија воопшто немаше никаква стратегија ниту за комуникација, ниту  за интеграција на дијаспората на општеството, е тоа е срамота. Срамота е по 15 години да имате издадено одвај 100 пасоши преку дипломатско конзуларните преставништва, тоа е срамота почитуван колега. Срамота е кога вашите министри ќе патуваат во дијаспората воопшто да не се појавуваат на настани и да не се сретнуваат со иселениците, а кога тоа ќе го бараат иселеничките организации да не ги примаат бидејќи знаат со кого си имаат работа. Е тоа е почитуван колега срамота или таа беше политиката на СДСМ и затоа овде седат тројца пратеници од дијаспората од редовите на ВМРО-ДПМНЕ. Имавте и вие ваши кандидати, знаеме како тие завршија. И рековте дека се чувствувале граѓаните измамени после секој изборен циклус. Јас велам дека не е така, единствено можете да се чувстувате вие измамени, меѓутоа кој губи има право да се лути. Сега тоа е тоа, не знам како не можете да научите дека едноставно народот повеќе не ви верува. 

И почитуван колега, шпекулиравте тука со некоја си бројка мислам дека рековте 140 илјади, ама луѓе кои што немаат извадено геометриски лични карти и пасоши, 124 илјади од тие 140 се регистрирани иселеници кои не живеат во Република Македонија почитуван колега. Тоа е почетниот избирачки список на дијаспората. Благодарам. 

Трајко Вељаноски: Господинот Сугаревски Горан има збор, повелете.

Ве молам јас не знам, се извинувам господине Сугаревски, господинот Милетиќ Драгиша не се пријавил, заборавил да се пријави, повелете една минута.

Драгиша Милетиќ:  Благодарам. 

Се извинувам и јас за реакцијата. 

Господине Саздов, никој не спори дека треба од дијаспората да има пратеник, но спориме дека не може со 500 или 300 гласови да биде пратеник, толку е во некои општини потребно за советник. Тоа е навистина е срамно, јас би се чувствувал неугодно. Навистина со толку гласови за да биде пратеник. И сега, вие зборувате ништо не е сторено за 15 години, еве што направивте за 15 години со 300 или 500 гласови да бидете пратеник, срамота, тоа е најголема измама и тоа е најголема навреда на секој граѓанин. Благодарам. 

Трајко Вељаноски: Господинот Сугаревски Горан има збор, повелете.
Горан Сугаревски: Благодарам. 

Колеги пратеници, госпоѓо заменик министер, за жал и оваа дебата покажа дека власта не собра сила да предложи законски решенија со кои што во Република Македонија ќе бидат организирани фер и демократски избори. 

Имено предлогот што ни е доставен од страна Министерство за правда покажува уште еднаш дека никако таа сила или никако Владата на Република Македонија не успева да се надмине во тоа што ќе значи не за опозицијата туку за граѓаните на Република Македонија дека ќе бидат организирани фер и демократски избори. Што имаме ситуација? Имаме ситуација да од страна на Министерство за правда како има еден класичен игнорански во она што ОБСЕ и ОДИХР го предлага. Вие се обидувате нешто да направите, меѓутоа тоа што сакате да го направите само да го презентирате тука или да влезе во Извештајот на Европската комисија и да се каже дека во Република Македонија се прави соодветен напредок во изборната регулатива. Како Влада не покажувате ни најмалце искрена волја и намера да донесете закон, да предложите закон кој што ќе биде консензуално донесен од страна на пратениците на Собранието на Република Македонија. И што сега, зборувате дека многу сте биле заинтересирани. Вчерашната дебата покажа дека ако Извештајот на ОБСЕ и ОДИХР ви е испратен на 17 октомври зошто на седница на Владата дури на 9 јануари 2012 година го разгледувавте. 4 месеци ви требаше еден од врвните приоритети како што сега ги кажувате тука, 4 месеци да помине од Извештајот па да дојде на седница на Влада. Поаѓајќи од ова, сметам дека она што СДСМ го зборува е тоа дека не е некое измислување на топла вода, ништо не бараме повеќе од она што ОБСЕ и ОДИХР го предлагаат. И сега вие ќе се повикувате како нашите претставници не виделе предлози итн. Ќе ги дадеме предлозите во второто читање, вие сигурни сте дека ќе бидат прифатени. Не. Тоа не е наша забелешка, забелешка е на оние што кажуваат дали изборите во Република Македонија се по соодветни стандарди или не се. 

И сега што цело време се обидувате да кажете. Ќе влезам во законот со клучната забелешка која што провејуваше цело време низ дебатава, а таа е членот 8-а каде што треба да имаме јасно разграничување на државната од партиската функција. Што вие ни давате во предлогот, не ни давате ништо. Некое техничко решение или решение со кое што министерот или вие како заменик министер би ја обавувале функцијата во предвечерието на изборите од технички карактер. Не наведувате ни таксативно што подразбира под техинички карактер, едноставно не упатувате на други закони во Република Македонија. Ама ајде да ве прашам вака, за ланската ситуација кога имаше бројни ситуации каде што мораше и требаше Антикорупциска комисија да реагира, што таа направи. Дали некаде се јави ситуација да Ангикорупциска комисија реагира, мислам дека имаше некаков обид меѓутоа тоа никој не го прифати, помина така работата. Дали вие со членот 8-а дозволувате да овластените претставници во Министерство за внатрешни работи продолжил да го прават истото што го правеа за ланските предвремени парламентарни избори. Зборувавме за Министерство за внатрешни работи, Министерството за одбрана и да не ги редам сите.

Во Извештајот на ОБСЕ и ОДИХР цитирам, постојат случаи кога Министерот за внатрешни работи кога во исто време беше носител на листа на ВМРО-ДПМНЕ го искористи своето официјално овластување за потребите на кампањата што доведе до конфликт на интерес меѓу нејзиното овластување како министер и нејзиното овластување како кандидат. Што треба повеќе да ни  напишат да ние ова во закон да го внесеме. Како да ни напишат, дека Гордана Јанкуловска не може до два часот да биде министер во три часот да биде на бина на ВМРО-ДПМНЕ во било кој град. Како тоа треба да ни го напишете. Што е уште почудно, вие предлагате санкција понатаму да таа биде од 500 до 1000 евра за министерот, соодветна е таа санкција? Ова е смешно што го предлгате, министерот ако ја злупотреби функцијата да биде казнет од 500 до 1000 евра и толку. 

Предвидовте санкции за градоначалниците и другите овластени избрани и именувани лица? Не. Што се случуваше со другите шалони, подолни од  власта, еве не мора министри и заменик министер. Да ги земеме здравството, шумската полиција, социјални грижи, итн, свесни ли сте дека тие луѓе што се именувани хараат по теренот. Се закануваат на луѓе кои што работат во администрација, им се закануваат на граѓаните дека ќе им ја укинат социјалната помош или одат на оние на која што им е укината им ветуваат дека од понеделник после изборите ќе им биде вратена. Го знаете вие ова вака, при пишувањето на законот, овие работи се случуваат на терен, овие сите пратеници 123 го знаат тоа. И немој ние сега да се правиме дека ова не е така. Ако мислите на ваков начин дека ќе ја оделите партиската од државната функција, се е лага. Зборувате дека ние не сме предлагале, еве јас ќе ви предложам нешто. Зошто членот на Владата, министерот или заменикот министер од денот кога е поставен на кандидатска листа неговата функција да не биде во мирување. Тоа е техничко обавување. Вие како заменик министер ако не сте на листа, ако е министерот Беџети на листа вие да ги потпишувате оние технички работи кои треба, се знае од кој тип се технички работи. Ама вие тоа не ни го предлагате така. И да напишете било како во законот ќе се продолжи истото како што беше и претходно. Ама, тоа вие не сакате да го направите.

Ајде да видиме друга ситуација. Роковите што ги предложувате за избирачкото право односно за неговата заштита. Десет дена треба да бидат, во недела ако бидат изборите и неговото право ако биде дури наредната среда да има некаква одлука. Што добива избирачот, не тргнуваме пратениците, Владата или било кој, што добива избирачот од тоа. Ништо. Едноставно нему му е нарушено правото да гласа. Ама, овде ние зборуваме за некакви, ВМРО-ДПМНЕ тоа го кажува, едукации ќе оделе на терен да ги едуцираат граѓаните. Не можат да одат по терен и да ги едуцираат граѓаните, како ќе одат, власта е таа која што треба да истражи, обвини и да осуди лица кои што го кршат и го нарушуваат изборниот процес. А не да оделе да ги едуцираат граѓаните, видовме како ги едуцираат, им се закануваат таму. Колку примери имавме, што превзеде Антикорупциска и Јавното обвинителство ланската година кога на А1 телевизија беа изнесени списоци по 15 - 20 лица, какви докази материјални на Шврговски му требаат за да поведе кривична постапка против некого. Едноставно кажано нема докази и делото е завршено, за таков демократски капацитет зборуваме на Владата. Не. Зборуваме за ситуација околу избирачките списоци и околу доделувањето на оној процес кој што се случува во моментот 150 илјади луѓе се надвор од избирачките списоци. Системска грешка е да Министерство за внатрешни работи не може во соодветни рокови на граѓаните да им излезе во пресрет и да им каже дека лични карти треба да имаат наредниот ден, а не со месеци да се чека, знаете ли вие дека над 10 илјади граѓани во Прилеп немаат лични карти, над 10 илјади. Истрага се водеше внатре во полициската станица, 10 илјади, ама не е само заради остварувањето на гласачкото право нивно, луѓето не можат плата да земат. Не можат во банки да си ги земат парите нивни кои што нормално таму им бараат некој документ за идентификација. Еве, наоѓам начин и ова како пратеничко прашање ќе го поставам до министерот за внатрешни работи, како овие луѓе ќе ги остваруваат своите права. За април месец од сега имаат закажано во Министерството за сликање. И зборуваме ние дека таа е целта. Пописот кој што колегата Милетиќ го кажа претходно околу избирачките списоци, прочитајте го писмото кое што Благица Новковска го има испратено до Државна изборна комисија, се оградува во делот на избирачките списоци. Немаме ресурси, немаме материјали, немаме ништо, немаме финансика подршка тоа да го правиме. За такви фер избори ние организираме и оние што следуваат локалните избори, би се однесувале. И затоа мислам дека овие лица, значи овде зборуваме за граѓаните,  не зборуваме дека до 3 октомври и овој закон, ќе го донесеме еве уште пет дискутанти има, ќе го донесеме за да се напише во Извештајот на Европската комисија, не. Значи клучното како ние овие луѓе, избирачите ќе ги заштитиме во тоа дека тие треба да го остварат на нормално гласање, не под закана, под уцена, под притисок. 

И затоа мислам дека она што вие овде се обидувате да го правите, самата ваша изјава што ја дадовте дека изборниот законик е отворен, покажува дека вие сте имале намера да вака го предложите овој закон, условно кажано нешто се обидовте да прифатите од опозицијата и да кажете пред целата јавост, да, усогласен закон донесовме, но овие од опозицијата прават проблеми. Не, не прават проблеми, не не прават проблеми, стриктно бараме она шт е дадно од ОБСЕ и ОДИРХ да биде напишано, спроведено и дадено, но и на терен спроведено, не само на лист хартија да стојат. Мора да најдете начин како партијата да биде оделена од функцијата. Имам уште многу за зборување, не ни одговоривте ни на Комисијата околу прашањето за затворањето на сметките на партиите. ВМРО-ДПМНЕ 3,5 милиони евра не ги оправда, вие сакате да гоните криминалци, 3,5 милиони евра ВМРО-ДПМНЕ од изборната кампања не оправда. За такви фер и демократски избори зборувате.

Трајко Вељаноски: Благодарам. 

Заменик министерот за правда има реплика, повелете.

Биљана Бришкоска Бошковски: Благодарам. 

Почитуван пратеник, имаме една друга ситуација, вие зборувавте за едно, јас ќе зборувам за друга. Сите аргументи кои што беа дадени на комисиските расправи, а и на вчерашната дебата, значи беа игнорирани од страна на опозицијата. Значи вие можеби сте еден од пратениците кои што имаа излагање по однос на овој Предлог закон заедно со почитуваниот пратеник Ибраимоски кои што дадоа конкретни предлози во однос на предложениот Изборен законик. Благодарам за дадениот предлог, јас ќе се обидам како што се обидов и во повеќе наврати да ги истакнам причините, односно законските решенија кои што беа земени во предвид при изготвувањето на предложениот член 8-а. Значи, тука повторно ќе го споменам Законот за спречување на судирот на интереси, значи и на комисиските расправи истакнав дека ваквата препорака не треба да се гледа само нормативно, односно дека треба малку да се има поширока перцeпција на дадената препорака. Во однос на оваа препорака следеа анализи, беа земени во предвид сите законски решенија, нема да ги повторувам одредбите од Законот за спречување на судир на интереси, меѓутоа во однос на вашиот предлог кој што го дадовте сега, значи конкретно ќе се задржам на членот 93 став 5 од Уставот на Република Македонија, според кој дури и тогаш кога на владата и е изгласана недоверба, кога владата поднела оставка или на владата и престанал мандатот поради распуштање на Собранието таа останува на должност до избор на нова влада. Според членот 94 став 1, член на влада може да поднесе оставка како и сите останати носители на јавна функција и во Собранието и во Владата. Исто така можеме да го споменеме и членот 65 став 5 од Изборниот законик според кој за секоја кандидатура е потребна писмена согласност, изјава на кандидатот која што е неотповиклива. Имајќи ги во предвид сите овие законски решенија, евентуалното санкционирање на нетехничкото, односно политичко однесување на кандидатите за политички функции не може да се санкционира ниту во насока на губење на функцијата, ниту пак во насока на губење, откажување или одземање на кандидатурата. Санкцијата може да биде единствено парична или нормално, се разбира етика за која што етика зборуваме во голем дел за комисиските расправи. Значи, целта е државата да развие доволно механизми кои што ќе го оневозможат искористување на функцијата во изборната трка, односно обезбедување на рамноправен пристап и еднаквост на кандидатите во избрната трка. Значи со предложениот челн 8-а државата обезбедила доволно механизми кои што ќе значат подржување на таквото однесување. Благодарам.

Трајко Вељаноски: Благодарам.

Господинот Сугарески Горан има контра реплика, повелете.
Горан Сугарески: Благодарам претседателе.

Не обезбедила механизми, се лажеме. Механизми само со закон се обезбедуваат. Вие овде во завиткана форма, она што го цитиравте во делот на Уставот тоа ни го зборувате. Да, нормативно треба да биде, јас се согласувам во тој дел со вас, ама овде не е така регулирано, вие ми зборувате дека санкцијата може да биде извршена само со парична казна, со каква парична казан, 500 до илјада евра. Не ли ви е смешно вас ова што го зборувате? Она што во извештајот на ОБСЕ и ОДИХР ни го пишуваат дека буквално Гордана Јанкуловска ја злоупотребила функцијата и да ја казниме со 500 до илјада евра. Вршела притисок тоа сака да ви го каже, кои зборови треба да бидат употребени за да се разбереме ние. Вие соодветно на санкцијата реално правиме муабет, 500 до илјада евра, ако злоупотребиш, ако вршиш тортура на гласачкото тело и со 500 евра, нема друга санкција тоа е, нема механизми други, ако зборувам за етика да, ама за жал во оваа Влада тешко поминува тој збор. Благодарам.

Трајко Вељаноски: Благодарам.

Господинот Спасеновски Александар има реплика, повелете.
Александар Спасеновски: Почитуван претседателе.

Почитувани колеги пратеници.

На почетокот на вториот ден од расправата по Изборниот законик во Собранието на Република Македонија тешко успеваме да се договориме, меѓутоа едно мислам дека како општа согласност постои од страна на сите пратеници, од сите политички партии како од страна на претставникот на Владата дека со овој Изборен законик, како и со измените кои што се предлагаат од страна на Владата на Република Македонија треба да се овозможи органзиирање во Република Македонија на фер и на демократски избори. Меѓутоа, она кое што мене ми пречи и кое што често пати се обидувам овие денови да го поткрепам и да го аргументирам е тенденцијата да се девалвира во целост, карактерот на Изборниот законик и на сите други законски акти во Република Македонија вклучувајќи го и Уставот на државата во однос на нивната правна сила да овозможат во оваа држава да се организираат фер и демократски избори.

Јас го поставувам прашањето, што ќе се случи доколку по игра на нештата како резултат на различни причини ова Собрание да речеме утре донесе одлука за распуштање на македонскиот законодавен дом и за организирање на предвремени избори без да се прифатат овие забелешки. Дали тоа значи дека во Република Македонија нема да има фер и демократски избори? Ако тоа е така, во тој случај, ако е тој одговорот, а јас длабоко сум уверен дека не треба да биде и не е таков, тоа значи дека ние ги доведуваме под знак прашалник сите минати изборни циклуси почнувајќи од изборите во 2011 година, завршувајќи во 2008 година кога за прв пат беше донесен Изборниот законик во ваква форма. Сакам да кажам дека од 2008 година до денес овој Изборен законик се менувал најмалку осум пати, тоа ќе се прави претпоставувам и во иднина, тоа државата го прави не заради тоа што за овој акт сам по себе не е добар, туку за да се одговори на забелешките на ОБСЕ, имајќи во предвид две цели. Првата цел е да имаме уште подобри избори, а втората цел е поврзано со европските и со Евроатланските интеграции и тука завршуав се. Меѓутоа, јас сум увередн дека и без овие забелешки ние имаме добро изборно законодавство, Република Македонија има капацитет да организира фер и деморкатски избори. Но, се разбира многу е важно и овие забелешки да ги усвоиме врз основа на воспоставена максимална согласност или консензус, ако сакате да кажете помеѓу сите политички партии. Исто така, многу е важно да знаеме дека ова не е само специфика на Република Македонија и други држави постојано се занимаваат и имаат долгогодишни дебати околу нивните изборни законодавства. Меѓутоа, тоа не значи дека нивните изборни циклуси биле нелегални, односно биле нелегитимни. Мислам дека расправата треа да ја водиме на ниво на техничките решенија поврзани со ова законско решение, а многу помалку да го доведуваме во прашање целиот изборен процес. Благодарам.

Трајко Вељаноски: Благодарам.

Господинот Сугарески Горан има контра реплика, повелете.
Горан Сугарески: Благодарам претседателе.

Колега, убеден сум дека нема да има кога ќе се распушти Собранието фер и демократски избори. Не да мислам, туку сум убеден. Знаете зошто, затоа што ова парламентарно мнозинство, Владата на Република Македонија нема сила да седне со опозицијата и да напише договорни изборни правила, секој во Република Македонија ќе ги почитува, затоа сум убеден дека нема да има. Што се случуваше 2006 година? Знаете што се случуваше минатата година, знаете, од десет, девет ви беа прифатени забелешки кои што ги имавте во 2006 година. Минатата година, сетете се само премиерот Груевски што зборуваше, оделе, неоделе ние одиме сами на избори, тоа беше одговорот негов. Значи, дали мислите вие дека не од што СДСМ го зборува, она што ОБСЕ и ОДИХР, СДСМ го пренесува тука. Ништо не е толку значајно и валидно кое што треба да се внесе во Изборниот законик, за да измислуваме вакви норми. Не може 500 до илјада евра санкцијата да биде за министерот ако тоа го злоупотребил во кампања, бидете убеден. Јас знам дека вие тоа го знаете, сега не сакаме да признаеме е друга работа.

Трајко Вељаноски: Благодарам.

Господинот Фазлиу Беким има реплика, повелете.
Беким Фазлиу: Благодарам.

Господине Сугарески, вие во вашата дискусија го споменавте Министерството за правда. За мене токму Министерството за правда и министерот кој што е предлагач на овој Предлог закон, Изборен законик е чудно како дозволил еден ваков Изборен законик да се поднесе до пратениците имајќи ја предвид содржината на овој Предлог Изборен законик која што содржина ги дискриминира гласачите Алабанци. Изразувам дилема дали ова го направил свесно или пак не бил свесен кога предлагал овој Предлог Изборен законик, се надевам дека бил свесен кога го изготвувал овој Предлог закон и затоа доколку бил свесен не ме зачудува фактот како можел министер Албанец, министер за правда да дозволи ваков закон да дојде пред пратениците Албанци. Ме зачудува фактот што пратеничката група на ДУИ само затоа што е предлагач, нивен министер, значи министер за правда слепо без да ја увиди содржината на Предлог законот се изјаснува дека ќе даде поддршка за овој Предлог закон. Преку овој Изборен законик на Албанците да им се крадат многу пратеници, првично е нелогично што од дијаспората да имаме тројца пратеници Македонци кога сите знаеме дека сите пратеници Албанци без оглед дали припаѓаат на ДПА, или пак на ДУИ само членови на семејствата имаме во дијаспората повеќе отколку што имаат гласови овие тројца пратеници на ВМРО-ДПМНЕ и затоа е нелогично и не може да се толерира од дијаспората да имаме само пратеници Македонци. Меѓутоа, овој закон каков што предложен овозможува такво нешто. Не  може да се толерира да имаме избори без прочистување на избирачкиот список, прочистување од фиктивните гласачи. Некој вели дека 150 или 200, 300 илјади, меѓутоа само Господ знае колку гласачи има. Пописот на населениетото кое што би помогнал многу во прочистувањето на избирачкиот список, нешто што е сосема заборавено и никој не го споменува. Препораките на ОБСЕ, ОДИХР воопшто не се земени предвид, злоупотребите што се случуваат при изборните процеси, заканувањата на јавната администрација, потоа феномените како купување на гласови итн., не гледаме дека со овој Предлог Изборен законик ќе се спречат истите. Затоа, за да имаме Изборен законик кој што би бил вистински и европски како што декларативно се изјаснуваме дека треба да донесеме, ве молам повторно апелирам до вас треба, потребен е политички дијалог меѓу релевантните фактори во земјата, потребен е консезус за да се донесе Изборен законик, а вака еднострано да предлагаме Изборен законик кој што не гарантира одржување на фер и демократски избори.

Трајко Вељаноски: Благодарам.

Господинот Сугарески Горан има контра реплика, повелете.
Горан Сугарески: Колега имам впечаток дека не се сака консензусот. Затоа вака се предлага и површно нешто да се прифати во второто читање. Значи не се дискриминирани само Албанците, дискриминирани се сите. Затоа, ако сакаме ние да ја исполниме само агендата или патоказот кој што ни е даден од страна на Европската комисија до 3 октомври за да влезе во Извештај донесувањето на овој закон, тоа ќе се случи. Проблемот останува. Ако ја сакаме толку да ја гледаме Европската комисија, гледајте што вели во Извештајот, потребно е целосно спроведување на заклучоците и препораките на ОБСЕ, ОДИХР за изборите. Еве тоа не е случајно. Нема случај таков овде. Затоа мислам дека Владата не си поигрува само со Парламентот, Владата си поигрува со сите, не само со Албанците, си поигрува со сите граѓани на оваа држава, тоа е основниот проблем.

Трајко Вељаноски: Благодарам.

Господинот Пачков Јордан има реплика, повелете.
Јордан Пачков: Благодарам претседателе.

Почитуван Сугарески вие сигурно вие подобро знаете од мене, вие сте правик сега се консултирав по вокација дека во Република Македонија не постои закон кој што децидно ги условува, наведува како сакате, ги наведува сите активности што треба да ги прават учесниците во изборната кампања, поточно речено носители на функции кои што партиципираат во власта итн. Сето тоа е регулирано на сосема други дејствија, правни постапки како што е Уставот на Република Македонија, мислам дека тоа беше членот 93 став 5, потоа дел до Изборниот законик член 65 став 5 и дел од Законот за спречување на корупција. Значи, оваа материја сепак на некој начин е покриена и затоа не гледам толку причина да се крева прав околу тоа што треба и како треба да прават кандидатите, односно поточно речено претставниците кои што се на функција и кои што треба едноставно да го почитуваат словото на законот. На пример да кажеме, јас доаѓам од општина каде што СДСМ е на власт, значи и гадоначалникот кој што и сега ќе биде повторно кандидат за градоначалник на истата функција треба да ги почитува тие правила, така е. Во праксата сега да не шпекулирам, знаете неговите настапи не може да се контролираат, што ќе каже, како ќе каже сигурно ќе ја нападне позицијата итн. Што се однесува до она второто, затоа и ви реплицирам на начино на финансирањето на учесниците во кампањата вие знаете дека тоа е регулирано со измената на членот 71 од Изборниот законик со донесување на нов член, ако не се лажам член 10 каде што учесникот во изборната кампања е должен или мора да ја извади единствен даночен број со назнака за кампања  и исто така мора да извади трансакциона сметка која што исто така ќе биде назначена за изборната кампања со што ќе се води сметка, односно ќе се видат средствата кои што влегуваат во неговата кампања. Мислам дека овие две работи се многу добри и појаснети и затоа мислам во интерес на вас и нас заеднички да донесеме што побрзо ваков законик, изборите се наближуваат и на крајот на краиштата перфектен е предлогот Министерството за правда да формира комисија во која што ќе учествуваат и експертите по законодавството, управното право, професори од факултети, претставници од политички партии и други компетентни личности кои ќе дадат прилог, односно придонес за да ги искорпорираме сите оние забелешки кои што ОБСЕ, ОДИХР ни ги препорача. Благодарам.

Трајко Вељаноски: Благодарам.

Господинот Сугарески Горан има контра реплика, повелете.
Горан Сугарески: Благодарам претседателе.

Не е перфектен предлогот меѓутоа тоа е ваше мислење и тоа е тоа. Зборувавме и со заменикот министер во делот на нормативно регулирање на оваа област и делот на етика која што кажав дека тоа не постои. Сакам да ве прашам нешто, упатувањето на други закони или на други одредби од закони надвор од Изборниот законик се однесуваат на Антикорупциска комисија на Јавно обвинителство итн., да не ги редам сите, што направи Антикорупциска комисија минатата година, 2011 година и до Јавното обвинителство, беа доставени оригинални списоци извадени по медиуми каде што во државната администрација, немојте да се правиме дека не знаеме кој е работодавец во државната администрација, власта е, нема друг, и знае што превзеде таа? Што превзеде за однесувањето? Јас не зборувам само за ВМРО-ДПМНЕ и за СДСМ затоа и климнав со главата кога ми го зборувавте градоначалникот на Куманово, за сите. Значи, за тоа дискутираме ние овде, не зборуваме само за мене и за вас.

Трајко Вељаноски: Благодарам.

Господинот Саздов Павле има реплика, повелете.
Павле Саздов: Благодарам претседателе.

Почитуван колега, се јавив за реплика бидејќи сакам да се сложам за една работа со вас, а тоа е дека не смееме да си дозволиме да им забраниме граѓаните кои што немаат биометриски исправи да го дадат својот глас на следните парламентарни, локални и претседателски избори. Значи, јас не ја знам ситуацијата во Прилеп или останатите градови во Република Македонија, меѓутоа ја знам ситуацијата во дијаспората и како што кажав претходно имам многу причини зошто нашите иселеници немаат патни исправи, зошто немаат документи, важечки биометриски лични карти, пасоши итн., меѓутоа сепак поседуваат некаква си идентификација која што имале со нив кога заминале и мораме на сите овие граѓани на следните избори да им овозможиме својот глас да можат да го дадат. Иако, како што кажав и вчера, во овој закон овие прашања не се тангираат во моментов, пред се се фокусира на локалните избори, претпоставувам доколку има парламентарни избори во иднина ќе се извршат одредени измени, меѓутоа мора овој дел од легислативата да се промени во насока, да се овозможи на сите граѓани кои што се стекнати со право на глас, значи наполниле 18 години се државјани на Република Македонија да можат својот глас да го дадат на следните избори. Има механизми за докажување на идентитет, настрана од биометриските патни исправи, јас ќе дадам само едно компаративно искуство, во Канада на пример сите оние граѓани што се стекнати со право на глас својот идентитет можат да го докажат со возачка дозвола, со здравствена легитимација, студентска карта, пасош, лична карта и било која исправа која е издадена од државен орган, односно буџетски корисник може да биде искористена за докажување на индетификација и мислам дека тој дел на легислативата треба да го преземеме не само од Канада и од останатите земји кои што го практикуваат тоа и законот мора да се измени во таа насока. Благодарам.

Трајко Вељаноски: Благодарам.

Господинот Сугарески Горан има контра реплика, повелете.
Горан Сугарески: Не знам колега дали таму во дијаспората од каде што сте вие дозволуваат со возачки дозволи да се гласа и со се, ама овде не може, не знам дали го знаете тоа. Немојте да ми ја вадите тезата дека јас против биометриски документи, не. Кажете ми вие дали во Америка или во Канада треба седум месеци да се чека за лична карта да се добие, тоа одговорете ми, тоа ве чекав да ми кажете, над десет илјади граѓани во општина Прилеп не можат да го остварат своето право, ме разибрате што ви зборувам, чија грешка е таа на опозицијата. Ова е системска грешка на државата. Дали треба повеќе ресурси, дали треба превработеност има таму, нема луѓе кои што треба да сликаат, апарати, седум месеци за личен документ да чекаш и вие ми зборувате за фер избори. Како на овие десет илјади луѓе ќе им каже некој дека не може утре да гласаат, дека не можат од банка пари да извадат? Тоа вие ми го зборувате, со возачки дозволи не може овде да се гласа, би требало вие тоа да го знаете.

Трајко Вељаноски: Благодарам.

Господинот Фазлиу Беким е пријавен за процедурално, повелете.
Беким Фазлиу: Благодарам.

Поради сега веќе познатите причини за јавноста, во однос на дискусиите на пратениците Албанци кои што се дублирани и граѓаните Албанци не можат да ги следат изворно, туку преведени на македонски јазик. Во знак на протест од име на пратеничката група барам еден час пауза.

Трајко Вељаноски: Давам еден час пауза. продолжуваме во 13,10 часот.

(По паузата)

Трајко Вељаноски: Продолжуваме со работа.

Госпоѓа Бендевска Весна има збор, повелете.
Весна Бендевска: Благодарам претседателе. 

Денес сме 2 октомври претседателе, вие повикувавте во текот на вчерашниот ден и очекувавте поддршка од опозицијата за Предлог измените на Избирачкиот законик. Да, немајте дилема како и секогаш за сите закони што се дел од високиот претпристапен дијалог и составен дел на патоказот Социјалдемократскиот сојуз заедно со своите коалициони партнери дава апсолутна поддршка. И да, без дилема, Социјалдемократскиот сојуз бара, инсистира и ќе ги употреби сите деловнички инструменти да предложи сериозни измени во изборното законодавство. Не дека е тоа потреба за нас како политичка партија во опозиција или за вас како власт. Тоа е потреба и уставна одредба на која на секој граѓанин му се гарантира слобода при избирањето на сопствената власт што ќе го претставува и толку. И затоа немајте дилема, но немојте да мислите дека ја имате бланко подршката за овие фингирани, шминкани измени кои ги донесовте шверцерски во сабота на пладне на 15 септември во очи на посетата на комесарот за приширување господинот Фуле. Ова е шминка. Овде не се вметнати потребните барања за измени не наметнати и октруирани од страна на ОБСЕ и ОДИХР, не како резултат на барањето на Венецијанската комисија. Овие измени мора да ги вметнеме во законодавството бидејќи во текот на ланските вонредни парламентарни избори се констатирани недоследности и неправилности. Па вие како владеачко мнозинство власта во Република Македонија ќе ги спроведува наредните избори. Ќе ги спроведува согласно закон. Јас апсолутно сметам дека е чисто лицемерие веќе кој знае колку пати видено од страна на ВМРО-ДПМНЕ. Каде е сега Спасеновски што повикува и очекува консензус. Во секоја нормална демократска држава изборно законодавство се носи со апсолутен консензус. Секој политички субјект пред да стапи во изборна трка мора да има  перцепција дека учествува во слободни фер избори, во слободна и фер трка, но тука почнува одговорот на она прашање, но ВМРО-ДПМНЕ и Груевски со вака предложените измени покажуваат по кој знае кој пат немате политичка волја и капацитет да ги развивате демократските процеси во Република Македонија бидејќи покажувате дека апсолутно ништо не ви значат сериозните констатирани недоследности лани. Шест приоритетни препораки и 28 дополнителни. Шест се приоритетни препораки.

Прво бараат да се исчисти и од недоследности изборното законодавство ама не вака шминкано, не вака шминкано. Многу е сериозен наодот дека министер за внатрешни работи ја злоупотребил својата државна функција ставајќи ја во интерес на партиската функција што во тој момент ја носела кандидат и тоа е наод на ОБСЕ и ОДИХР. И тоа ние денес ќе мора низ отворена дебата да предложиме сериозни измени. Ама за каква сериозност повикува господинот Спасеновски кога и спротивно на сите постоечки законски регулативи, излегува Спиро Ристовски вели ќе ги покачиме пензиите во март. И сега кој ќе ни помогне. Законот не дозволува ниту вонредни избори, ниту покачувања во очи предизборна кампања. Нема лек, нема лек за обезбедување на демократичност во изборниот процес на чело со Груевски и неговата Влада. Нема, нема капацитет, ама на нас е да предложиме измени, а вие ако толку инсистирате на вашата спремност со консензус да го подобриме изборното законодавство ќе ве видиме во текот на амандманската расправа. Најавивме дека ќе поднесеме амандмани од прв до последен согласно барањата на ОБСЕ ни повеќе ни помалку.  Почитувани, овде пишува дека се констатирани сериозни обвинувања за заплашување на избирачите. Сериозни обвинувања. Што покажува анализата? Конечно ја најдов анализата. Владата знаете што вели? Истото што го вели и Бонева вчера. Ќе ги задлжеле ДИК да ги едуцираат граѓаните. Госпоѓо Бонева, дајте да ги тргнеме маските. Јас како едуциран граѓанин лани пред изборите на прес конференција пред јавноста ова го извадив. Ова е еден извадок од оригинален меил каде што Општинскиот комитет на ВМРО-ДПМНЕ во Битола февруари 17-ти 2011 со назнака итно го препушта до меил адресата образование во Општина Битола. Битола, точка гов, точка Министерството за култура. Раководителката на образование го препушта на сите средни и основни училишта со назнака итно. Текстот е следен: Почитувани, ви го праќаме формуларот. Еве го формуларот. Во него да ги внесете податоците за сите вработени во вашата организација од 2006 и 2011 и да го наведете статусот дали се на определено или на неопределено време. За подетални информации обратете се на телефон 076-206106 кај техничкиот секретар на Општински комитите на ВМРО-ДПМНЕ Битола. Со почит ВМРО-ДПМНЕ Битола. Еве ја злоупотребата на госпоѓата Снежана од образование истата што си ја вработи сопствената ќерка денот кога дипломираше во Средното медицинско училиште. И за тоа Антокорупциска му нареди на градоначалникот да го стопира тоа вработување, нема ништо бидејќи Снежана е партиски војник на ВМРО-ДПМНЕ. Еве ги списоците во кои до Општинскиот комитет на ВМРО-ДПМНЕ Битола сите вработени во овој период со статус, телефон и година на вработување му ги доставуваат на Општинскиот комитет. Еве го списокот кој го доставив и до ОБСЕ. Еве го директорот, господинот НЃ на Битолската библиотека бидејќи е директор доставил 30 имиња, презимиња, телефони, адреси и замислете број на избирачко место, а сите вработени од овој список по 15. Бидејќи сум едуциран граѓанин госпоѓо Бонева немав друго што. Си постапив онака како што треба да постапи секој. Се обратив до институциите. До Основното јавно обвинителство во Битола. Ги доставив списоците и побарав да спроведат истрага дали е прекршен членот 160 став 1 од Кривичниот законик, повреда на слобода на определување на избирачите. Еве го, датум 18 мај 2011 година. Проблемот не е во едукација на гласачите. Проблемот е во немање државни институции. Проблемот е во партизираните државни институции. Бидејќи истото тоа Јавно обвинителство ми достави одговор и ме извести дека не можеле да најдат причина за да го потврдат прекршувањето на членот 160 од Кривичниот законик потпишан јавен обвинител госпоѓата Жулиета Карова Бошевска. Упорно ја прашував на што и личат овие списоци. На покана за на балет, опера. Тогаш зошто барале од граѓаните да се изјаснат на кое избирачко место гласаат. Тоа за Јавното обвинителство и се додека Шврговски е на чело ќе изгледа вака. И се додека не се осудите да предложите измени во Главата - заштита на избирачко право со ригорозни казни ќе изгледа вака. Јавното обвинителство нема да наоѓа. Џабе Бонева ќе ги едуцира граѓаните. Џабе. Дајте покажете спремност и политичка волја. Сите овие предложени измени согласно Деловник во амандмани ќе ги добиете во амандманската расправа и тогаш ќе го повикам Спасеновски, Николоски, Бонева. Ќе ги спротивставиме заедно со наодите заедничкото мислење на Венецијанската комисија и ОБСЕ и ОДИХР па тогаш ќе ве видам како ќе гласи. Дали сте спремни да обезбедиме законска претпоставка за слободни и фер демократски избори или не. Тогаш ќе паднат маските. А за сите неспомнати измени тука сме. Деловникот ни дава шанса. Повторно тогаш ќе ве видиме дали ќе се согласите да разговараме за избирачкиот список во кој имаме повеќе избирачи отколку граѓани, дали ќе се согласите да го отвориме прашањето на нееднакво право на избирачите во дијаспората и тука сите прашања остануваат отворени. Ние сме тука.

Трајко Вељаноски: Благодарам. 

Господинот Бајрам Амди има реплика, повелете.

Амди Бајрам: Благодарам. 

Почитувана колешке Весна Бендевска, јас ве сваќам дека најнормално вие тоа треба денеска така да го продолжите имате некои аргументи, колку ви се точно тоа не знам, не сакам да навлегувам. Сакам да ви реплицирам, вашата политичка партија од која доаѓате Социјалдемократскиот сојуз на Македонија што и како сте работеле на времето сега јавно ќе кажам пред целата македонска јавност, пред сите граѓани и пред сите пратеници, пред министеркава тука како сте работеле, што сте работеле и кои валкани работи сте ги работеле. За прв пат во Република Македонија кога требаше да се кандидира претседателот на држава кандидат Бранко Црвенковски ова ви го кажувам јавно, прв пат ја отворам оваа работа, претседателе ве молам ...

Трајко Вељаноски: Ве молам колеги, ве молам,

Амди Бајрам: Времето, времето. 
Трајко Вељаноски: Ве молам колеги сака да каже човекот, не го вознемирувајте сака да каже. Не го вознемирувајте. Не е коректно сега да се дофрлува. Повелете господине Амди Бајрам.

Амди Бајрам: Сакам да кажам за Бранко Црвенковски набрзина ќе зборувам

Трајко Вељаноски: Повелете господине Амди Бајрам, таков му е стилот да дофрлува, повелете. 

Амди Бајрам: Вие мора да ми овозможите да реплицирам.

Трајко Вељаноски: Го опоменав сега, што да правам повеќе, повелете. Стопирајте го времето. Продолжете.
Амди Бајрам: Голема работа сакам да искажам во оваа реплика.

Трајко Вељаноски: Кажете имате минута и 34 секунди.

Амди Бајрам: Ми земавте до времето.

Трајко Вељаноски: Не земав јас, ве молам господине Амди Бајрам продолжете, повелете.
Амди Бајрам: Претседателе ако не ми дозволите можам да си одам. Ќе ве молам како претседател, за секого сте па и за мене и за опозиција и барам моето право да го испочитувате да не ме попречуваат мојот говор да го кажам во јавност.

Трајко Вељаноски: Не го слушајте тој што зборува, не го слушајте продолжете.

Амди Бајрам: Да не го слушам? Добро. Благодарам. Значи за кандидат за претседател во Република Македонија прв пат Бранко Црвенковски кога беше, сакам да знае цела јавност што беше и што правеле тие во своето време. Јас кога бев во притвор ме пуштија од притвор и после тоа ме пуштија на слобода падна пресудата и ми го пуштија Бузлевски да преговара во име на Бранко Црвенковски со мене лично да работам за претседателски избори и дека мојата пресуда ќе падне. Прв пат во јавност ја кажувам оваа работа затоа што валкани работи работеле, а овде се бунат.  Се договоривме на тој начин 9000 евра за мојата партија Бузлевски ми даде мене лично пари за да работат моите ограноци и работевме цела Македонија за Бранко Црвенковски, мојата партија, на Неждет Мустафа партијата и на Самка Ибраимовски партијата. Ние тоа го направивме и во Шутка. Никогаш не излегле 11.200 гласачи значи и шаком и капом све било. Бузлевски се јавува, немој повеќе да носите народ доволно е. Е, јасно ви е сега. И после тоа кога се кандидирав за градоначалник се кандидирав, добив лага, превара, и отидов во Идризово. Благодарам.

Трајко Вељаноски: Благодарам. 
Госпоѓа Бендевска Весна има контра реплика, повелете.

Весна Бендевска: Благодарам претседателе.

Токму на тоа инсистираме, Јавниот обвинител Шврговски да го чуе колегата Амди Бајрам денес што говореше и да го викне бидејќи самиот учествувал доброволно ако добро го разбрав во она што се вика изборна манипулација. Така да очекувам сериозна реакција, ако веќе постојат во што сериозно се сомневам, сериозни институции да постапуваат се разбира по спор овој пат дури и на избран пратеник. Благодарам. 

Трајко Вељаноски: Благодарам. 

Госпоѓа Кузмановска Лилјана има реплика, повелете.

Лилјана Кузмановска: Благодарам.

Почитувана колешке, денес говориме за носењето на Изборниот законик т.е. за постапување по препораките на ОБСЕ и ОДИХР и во делот кој ќе ви реплицирам се однесува и во тоа и вие најмногу се задржавте, околу одвојувањето на државата од политичките партии иако има и повеќе други препораки како и финансирањето на изборната кампања, медиумите и слично. Јас се јавив за реплика заради иснесените лаги, невистини, инсинуации и она што сакавте да го направите, а ви го дава правото оваа говорница, меѓутоа не ви го дава правото на вашите избирачи и на сите кои го дале својот глас не не амнестира да во интерес на политичките партии дискридитираме со име и презиме личности кои се наоѓаат сега во моментот и извршуваат државни функции. Вие тоа го направивте без око да ви трепне. Кажавте многу лаги за кои почитувана колешке постојат институции доколку ги имате како сомневања а ги наведовте и дека и се постапиле по тоа, меѓутоа институциите ви одговориле дека не постојат кршење на тие права. Така да јас во тој дел сакам да реплицирам всушност е регулирано во делот на Изборниот законик во член 8 во кој се вели - доколку член на Владата, заменик министер или секој функционер од локално ниво стане член или заменик министер во изборна кампања да ја извршува технички функцијата додека трае изборниот процес. Вие тоа го знаете дека мора тоа така да биде и така е постапено согласно препораката затоа што децидно и не може да се разграничи до толкава мера освен она што е дадено во законот, да не се распишуваат тендери, да нема некои видни прекршувања што се дадени со други закони, значи не само со Изборниот законик. Тука постојат други закони кои ги тангираат овие сегменти.

Почитувана колешке, при донесувањето и кога се работеше на овој текст на законот постоеше работна група која беше составена од претставници од институциите како и од пратеници од овој Парламент кои помогнаа при донесувањето на овој текс. Четирите препораки од Државната изборна комисија Владата ги усвои, така да илузорно е веќе два дена работиме во овој сегмент, а сакате да оставите впечаток дека се врши кршење на основните човекови права посебно на она што сакавте да го направите во Битола ги повикавте луѓето за кој имате негативен политички став, меѓутоа немате ништо со кршење на односно каде треба да навлезат институциите на системот. Благодарам. 

Трајко Вељаноски: Благодарам. 
Госпоѓа Бендевска Весна има контра реплика, повелете.

Весна Бендевска: Е ова се вика реплика колку да има реплика. Колешке Кузмановска овие списоци се составен дел на извештајот на ОБСЕ и ОДИХР. И токму од овие списоци и од други сознанија ни поставиле приоритетна задача да најдеме начин обвинувањата за заплашување на избирачите во најкус можен  рок да бидат итно санкционирани. Не кажувајте глупости кога и самите знаете дека и вие бевте задолжени за истите списоци. Ги земавте луѓето на душа. Ги оценувавте. Пред очите на медиумите со инвитро оплодување. Тоа беше вашиот легендарен систем на сигурно гласачи од ВМРО-ДПМНЕ. Ама тоа сега и одма како што вели колегата Алексадар Спасеновски мора да покажеме волја дека ќе го надминеме во рамките на законската регулатива. Секој што ќе се осуди да ги притиска вработените да им се заканува со работните места да сноси тешки кривични одговорности. Сама така ќе можеме да го исчистиме Избирачкиот законик. 

Трајко Вељаноски: Благодарам. 

Госпоѓа Силвана Бонева има реплика, повелете.

Силвана Бонева: Благодарам почитуван претседателе. 
Има многу што да се одговори на госпоѓа Бендевска, меѓутоа после ова јавно признание и охрабрување на господинот Амди Бајрам кој што го штити пратеничкиот имунитет и прв пат кажува како тој бил уценуван за да гласа за Бранко Црвенковски, колкав контингент на гласови треба да му донесе, за да биде изваден од Шутка. Тоа јасно зборува за принципот на работа на Социјалдемократскиот сојуз, тоа е јавно признание. Моето зборување и вчера и денес е едно. Може претседателе да го смирите господинот Макрадули?

Трајко Вељаноски: Колеги ве молам не довикувајте од место. Ве молам не довикувајте. Господине Амди, господине Јани Макрадули, ве молам да бидеме коректни. 
Господине Јани Макрадули ако не ви се допаѓа тоа што го кажува може да излезете, не мора да ометате. И вие многу работи ги кажувате тука, не ги кажувате надвор, ве молам. Повелете госпоѓа Бонева Силвана и да ја сослушаме. Повелете.

Силвана Бонева: Благодарам претседателе, мило ми е што колегата Макрадули конечно , еве мислев дека се смирил, меѓутоа, очигледно ги погоди многу личната исповед на господинот Амди Бајрам. Тоа е мојата интенција што зборувам два дена. Граѓаните на Република Македонија, треба да бидат охрабрени, да ги пријавуваат сите злоупотреби..

Трајко Вељаноски: Ве молам господине Јани Макрадули, ве молам да ја сослушаме.

Силвана Бонева: ..сите оние кои што ги третираат граѓаните како стока која што треба да се купува и да се продава, тоа го прават луѓето од Социјалдемократскиот сојуз. Бев во изборна кампања, од кога знам за себе во сите изборни кампањи, меѓутоа, како носител на листа во 2006 година, без оглед на тоа што победивме во четвртата изборна единица и во 2009 година без оглед на тоа што изгубив како кандидат во Струмица, јасно го видов ликот и опачината на Социјалдемократскиот сојуз. Тоа што го кажа господинот Амди Бајрам е една стотинка од однесувањето на Социјалдемократскиот сојуз. Тие луѓе, сега госпоѓа Бендевска мавта овде со ливчиња, некои напишани на компјутер. Госпоѓа Бендевска јас имав во рака во Струмица, лист напишан на рака, секое семејство во село Куклиш беше бележано како треба да гласа. Триаголник со точка во горниот дел едно семејство. Триаголник со лева страна точка, друго семејство. Вие ги бележите луѓето како добиток. Мојата цел е секој граѓанин на оваа земја да знае дека минимум пет години законска казна ќе има секој кој што ќе се дрзне да ги третира така. А вие бегате од тоа, ја свртувате дискусијата во друг правец. Значи не сакате фер и демократски избори. Тоа ви е само изговор за евентуален ваш пораз на наредните избори, ништо друго. Затоа господинот Макрадули не може да се смири.

Трајко Вељаноски: Госпоѓа Бендевска Весна има контрареплика, повелете.

Весна Бендевска: Тоа што сакате од колегата Амди Бајрам да направите нова звезда Магаш, веќе е јасно и видливо. Но, тоа е негов проблем. До вчера ќе ги едуциравте граѓаните, сега гледам ги повикувате да пријават пред институции. Јас имав храброст овој меил, каде што секретарот на Општинскиот комитет на ВМРО, му налага на државните институции да ги достават списоците. Го има и ОБСЕ и го има во нивниот извештај. Проблемот, еве го документот со кој го барав од Јавното обвинителство да постапува.  Е па сега не гледам дека вие имате документ, дека сте барале, туку повикувате некој да бара. Вака се бара правдина и вистина госпоѓо Бонева. Нема да ви успее обидот, повторно со манипулации и лаги да манипулирате со слободата на избори на граѓаните. Овој пат не, овој пат ни Магаш ни Амди ќе ви помогнат.

Трајко Вељаноски: Благодарам.

Господинот Села Зијадин има збор, повелете.

Зијадин Села: Благодарам претседателе. 

Денес расправаме за измени и дополнувања на Изборниот законик. Природно кога се расправа за овие измени, немаме како да не ги споменеме препораките од ОБСЕ и ОДИХР, нема како да не го споменеме начинот како се предложи овој закон. Овој закон на дневен ред дојде на експресен начин за една ноќ, само за да се покаже на Комисијата за проширување, односно, господине Филе, еве и во оваа насока Владата на Република Македонија работи. Тоа што е понудено со овој закон, е само една фарса и ништо друго. Ако ги прочитате овие предлози на законот, има многу смешни дефиниции, а од друга страна вчера зборувавте дека овие измени се направени едноставно само со една цел, за шминка, за да се намести цела оваа ситуација која владее во Република Македонија. Со овој закон е предвидено член на Владата и заменикот министер од денот кога ќе бидат утврдени како како кандидат за избор на претседател на Републиката, пратеник, член на совет или градоначалник, треба да ја врши функцијата само технички и да презема само неопходни активности. А од друга страна во ставот 2, се објаснува кои се неопходните активности. Овде вели дека тоа се активности кои со закон не е определено дека не можат да се вршат од денот на донесување на Одлуката за распишување на избори. Оваа дефиниција остава простор, а од друга страна со други зборови, би било добро да стои дека на министерот нема да му се дозволи да краде, затоа што ова се подразбира. Во законот не е предвидено тоа што е значајно, а што ги засега граѓаните на Република Македонија, посебно гласачкото тело. Тоа што е проблем и што се искажува пред секој избирачки циклус, а тоа е отворените огласи кои Владата, општините, било кој друг од државните институции ги оставаат отворени, со идеа да ги реши овие вработувања по изборите. Што се случува со овој феномен? Овој феномен има за цел на име на едно работно место да се поврзат 100 или повеќе гласачи и после повторно ќе се прифати само еден. И затоа ова прашање не слушнав овие денови да се спомне, а од друга страна е главно орудие на власта за да ги победат изборите, затоа што во една држава каде што бројот на невработени е околу 40%, природно е дека ова е единствен начин да ги победат изборите. Ние како пратеничка група во оваа насока ќе поднесеме амандмани, со цел еднаш за секогаш и овој проблем да се уреди. И кога ќе се отворат конкурси да се завршат пред изборите или да се отворат откако ќе завршат изборите. Сега малку зборови ќе кажам за тоа што е предвидено во препораките на ОБСЕ, а од друга страна за жал ниедна од овие препораки не е опфатена во измените на овој Изборен законик. Одам со препораките, нема да се занимавам со други проблеми кои се случија по изборите, со убиства, со малтретирање, туку ќе се занимавам со препораките на ОБСЕ.

Прва препорака е поделба меѓу државата од партијата како што предвидува став 5 од документот на ОБСЕ од Копенхаген од 1990 година. Јавноста сега ќе се осмелеше некој од владата да каже дека овој критериум е исполнет, верувам дека јавноста ќе го отфрли ова. 

Втора точка, меѓу другото на крајот завршува внимавајте на неправилностите кои се откриени во изборниот процес, посебно тие кои се спомнуваат специфично во овие препораки. За оваа цел треба да се овозможи сеопфатен процес, консултативен многу време пред идните избори. Јавноста е сведок дека овој процес консултативен е површен, без да се земе во предвид забелешките на експертите и невладините организации и сите други чинители кои се занимаваат со овој проблем. Ова не е остварено и не е опфатено во овој Изборен законик. 

Трета точка, постапка за ревидирање на избирачките списоци, ова требаше да се направи по пописот октомври 2011 година. Околу ова треба да се констатираат лицата кои се починати или живеат во странство. Во врска со оваа точка ниту пописот не се случи во 2011 година. Имавме десетдневна кампања од претставниците на Владата, за значењето на пописот, колку е значаен за општеството, а од друга страна се злоупотребија околу 10 милиони евра, па и ден денес не ја презеде никој одговорноста. Не гледаме никој веќе да говори за значењето на пописот. Со други зборови, од оваа точка се подразбира дека не може да има избори без вистински попис на населението, бидејќи не сакам да се повторувам од вчерашната реплика која ја направив, затоа што без ревидирање на избирачкиот список Владата има во раце околу 300 илјади гласачи, кои ќе ги употреби за свои потреби, било за да создаде парламентарно мнозинство, било да создаде и да подари поданик на своите миленици кои ги сака да ги има во власта, а во овој случај тоа е ДУИ. Четврта точка, треба да се развие брза истрага, продлабочена во врска со обвиненијата за заплашување на гласачи и да ги пријават своите, попосле ќе говорам повеќе за оваа точка. Сега една ипол година по парламентарните избори со сите обвиненија во јавноста, со факти пријавени од граѓаните, не знам дека некој е земен на одговорност, некој директор, функционер, министер, заменик министер или друг функционер. Нема ниеден. Обвинителството е лесно да го направи, но не го прави, земете го било кој директор кој добил мандат од ВМРО и ДУИ и сите тие се кои ги организирале уцените направени на граѓаните и вработените во јавната администрација. 

Петта точка, треба да се преземат чекори за да се реши судирот на интереси, во врска со контрола на приватните служби, од тие кои се ангажирани во политиката. Овој извештај е веднаш по изборите. И што направи ова мнозинство. Овој судир на интереси и решавање на проблемот, Советот за радиодифузија го решија гласајќи го ова мнозинство, братот на пратеничката на ДУИ господинот Замир Мемети. Токму оваа страна гласаше за тој закон. Нешто прво што го направија против овој извештај, кога сме кај судир на интереси, не е единствен проблем овој. Имаме и пратеник од ДУИ, господинот Бехиџудин Шехаби кој истовремено е и претседател на Здружението Ел Хилал. Да не спомнувам и назначувањето на ректорот на ДУТ од Тетово, Вулнет Амети, кој беше поранешен пратеник на ДУИ и истовремено на листата за пратеник од редовите на ДУИ. Попусто е да коментирам во врска со ова прашање. 

Шеста точка, треба да се постават рокови за судовите за разгледување на поплаките и др. Не сакам да го коментирам ова, бидејќи се знае на какво дереџе се судовите во Република Македонија. Дополнителни препораки. 

Седма точка, власта треба да го измени актуелниот систем на давање мандати во изборните единици во странство и да се обезбеди бројот на гласачи кои треба да ги изберат пратениците, да не се намали, туку еднаквоста на гласовите. И за ова треба да се повторам, јас се извинувам што ќе ги спомнам со име и презиме некои од пратениците од дијаспората, уште еднаш ќе ви дадам пример колку има гласа пратеникот на ВМРО-ДПМНЕ, господинот Павле Саздов во Америка и Канада, јас имам само братучеди двојно повеќе од гласовите што ги има тој само во Њу Џерси, а да не говорам за другите места во Америка и Канада. Истото  и со пратеникот кој доаѓа од Европа, верувам секој пратеник Албанец има десетпати повеќе гласови само на свои братучеди во Европа. Ова јасно говори за манипулацијата која ја направи оваа власт. И за чудо и со поддршка на албанскиот партнер, со поддршка на ДУИ, кој овде внатре говори за раздор на албанскиот глас, а од друга страна нема дадено отчет пред народот зошто ниеден пратеник од пратениците од дијаспората не се избра еден Албанец и не е во овој парламентарен состав, кога се знае светски дека Албанците во поранешниот систем со децении и продолжува истиот ритам од дискриминацијата го одбраа патот на печалбарство. И денес произлегува дека Албанците попусто се жалеле, затоа што, нешто друго во однос на проблемот на гласањето во дијаспората, е да се обезбеди правото на глас на членовите во избирачките совети надвор од земјата. И во оваа насока не се работи ништо и затоа одговорноста треба да се бара кај ова мнозинство. Значи како се донесува овој закон и роковите, уште една реченица ве молам, да се донесе површно, за да се добие позитивен извештај во врска со претпристапниот дијалог, немојте да мислите дека Европската Унија ве милува и ќе ви даде позитивен извештај. Но, состојбата внатре не е добра затоа што живееме и гледаме дека состојбата од ден на ден се влошува.

Трајко Вељаноски: Благодарам. 
Господинот Љабеништа Арбен има реплика, повлете.

Арбен Љабеништа: Благодарам господине претседател. 

Мојата реплика се однесува на делот кога господинот Села се залага за да ни каже дека со проблемите кои ги има Изборниот законик, парламентарното мнозинство или македонското мнозинство, ќе добие мнозинство за да владее или ќе создаде можност на омилената страна, алудирајќи на ДУИ ќе и подари една количина гласови, за да биде дел од власта. Во суштина ова се само шпекулации и невистинити работи. Ова е фрлање магла во очите на гласачкото тело. Но, независно од ова, гласачкото тело е одговорно, тие се свесни и успева да ги разбере сите вистини и игри кои се прават од оваа говорница. Во суштина, ако се навратиме во минатото во една ретроспектива, ќе видиме дека стратешки миленици ДУИ немаше. Стратешки партнер на ДУИ е народот. А во ДПА отворено рекоа дека, нивен стратешки партнер некогаш беше ВМРО-ДПМНЕ. Не само толку, туку тие дадоа гласови за да имаат еден пратеник повеќе. Освен ова јасно е нашиот орел, нашето знаме се врза заедно со лавот за да се каже стратешкиот партнер. Гласачкото тело ги знае сите овие нешта. Вистината за победите на ДУИ е тоа дека четири пати последователно гласачкото тело гласаше за ДУИ и со голема разлика на гласови во 2002 година победивме, повторно победивме во 2006 година. Независно од нашата победа и од одлуката на гласачкото тело, вие со вашиот стратешки партнер повторно стапивте во Владата, спротивно со правото и тоа што го бараше гласачкото тело. Во 2006 година, повторно изгубивте, во 2008 година повторно изгубивте, повторно на 2011 година ги изгубивте изборите. Ова е вистината на албанското гласачко тело, ова е вистината на симпатиите кај алабнското гласачко тело, а тоа е ДУИ. Уште еднаш ќе ви кажам, наш партнер е гласачкото тело, а не вашиот стратешки партнер за кој некогаш велевте дека нема значење колкав е нашиот рејтинг, значајно е да има нашиот стратешки партнер рејтинг, ова е вистината господине Села. Ви благодарам.

Трајко Вељаноски: Господинот Села Зијадин има контрареплика, повелете.

Зијадин Села: Би било добро да одговорите колку гласови има и е успешен ДУИ во Штип, Кавадарци, Струмица. Кога говорите за гласови треба да се направи попис, да се пречистат списоци, да не говорите попусто, затоа што таа неправда и ден денес со закон не е уредено. Еве повелете да го направиме тоа со закон. Од друга страна, народот исто така, да ве потсетам за уште една вистина. Ви го дадоа гласот да владеете, не ви дадоа глас за да бидете опозиција во Парламентот на Република Македонија. Дали знаете за што зборувам. Тие методи на блокирање на Законот за бранителите се методи на опозицијата, не се методи на власта. Вие треба да имате други методи. А ти лично почитуван Љабеништа за еднаипол година пратеник не си направил ништо, освен што му служиш на Талат Џафери. Треба да се засрамиш. 

Трајко Вељаноски: Госпоѓата Салиу Сузана има реплика, повелете.
Сузана Салиу: Благодарам претседателе.

Почитуван колега Села. Пред се сакам да ве демантирам. Не е вистина дека Изборниот законик е донесени тајно. Вие ова го знаете многу добро затоа што работната група која работеше на овие измени на овој закон е основана во месец мај во Министерството за правда. Значи веднаш откако се добиени препораките на ОБСЕ и ОДИХР. Во работната група сите парламентарни групи имаа свој преставник, освен вас. Вие во недостаток да се соочите со аргументите, во недостаток на неспособност да се соочите со експерти, во недостаток на ваша неспособност да се соочите со разни ставови вие ги избравте бојктот. Затоа во својство на бојкот имате право да кажете дека законот не важи.

И второ укажавте дека не се исполнети препораките на ОБСЕ и ОДИХР во врска со судирот на интереси, со поделбата на функцијата на министерот и заменикот министер, од работата на канидатот на избори.

Почитуван колега, мислам дека ако сте го прочитале новиот член 8-а мислам дека тој нуди солидна основа за одвојување на овие функции, за одвојување на функцијата на државата  од партиската функција. И тоа што  значи техничко вршење на  функција, што значи министер и заменик министер да врши техничка работа. ова е сосема јасно треба да бидеме пофлексибилни почитуван колега. Се подразбира дека вршење на технички функции подразбира забрзани работи, подразбира постапка која е почнато претходно, но никако техничките работи  на министерот и заменикот министер не подразбира тендери, не подразбираат јавни огласи, не подразбираат ветувања од страна на кандидатите. Благодарам.

Трајко Вељаноски: Благодарам.

Господинот Села Зијадин има контра реплика, повелете.

Зијадин Села: Првата точка од препораката вели,  поделба на државата од партијата, а второ воспостави консултативен совет. Блерим Беџети не е одвоен од власта, ниту од неговиот шеф, ниту од Никола Груевски. Затоа се гордееме дека не сме учестувале на тркалезната маса што ја организира еден ајдут како Блерим Беџети. За ова се чувствуваме горди. Јас спомнав кој требаше да се опфати на овие тркалезни маси. Требаше да се опфатат и други лица надвор од политиката, од овие парламентарни групи што не е предвидено со овој закон. Ако имате наредба да реплицирате, добро е да го прочитате законот затоа што претендирате да бидете правобранител, обвинител, а од друга страна и ден денес не сте претседавале ниедна пленарна седница, а не даде Господ да бидете Народен правобранител.

Трајко Вељаноски:  Благодарам.

Реплика има господинот Бехиџудин Шехаби, повелете.

Бехиџудин Шехаби: Благодарам претседателе. 

Колега Зијадин,  се пријавив за реплика за едно кратко објаснување. Уште еднаш ќе повторам, мојот ангажман во една хуманитарна организација е доброволна функција, мојата функција е чест и во служба на народот, во служба на интересите на разни слоеви. Меѓу колегите во Парламентот имаме и активисти доброволци во многу разни организации, спортски, ловни, боречки. Уште еднаш ќе повторам, нема потреба од овој мој ангажман да го материјализирате од партиски аспект.  Тој мој ангажман е во служба на народот. Се работи за функција на честа и тука работам како доброволец, како волонотер. Добро  е уште еднаш да ги потсетите вашите ангажмани во многу областа. Од друга страна ние како пратеници на ДУИ во чија служба сме во овој Парламент, на кое лице или на која групаиција тоа е наше прашање. Со една сериозност сме пристапиле кон оваа должност. Се надевам дека со едно големо чувство на одговорност  се ангажираме и околу блокирањето на донесувањето на законот за бранителите. Не сме во служба на никој. Уште еднаш ќе повторам, добро е вие како политичка опција да ги вратите вашите сеќавања во 2006 година. Во чија служба бевте вие кога пристапивте вие во власта. Дека  нашите колеги се во служба на овој или друг колега, навистина е една примитивна оценка во однос на моето длабоко уверување. 

Трајко Вељаноски: Благодарам.

Господинот Села Зијадин има контра реплика, повелете.

Зијадин Села: Твојот придонес е  доброволен, а од друга страна доаѓаш секојдневно во  Парламентот со џипот кој го имаш од Здружението Ел Хилал. Мило ми е што се пријави да ми реплицираш. Не може да се каже  доброволно, кога злоупотребуваш проблемот  на сиромашниот, проблемот на тој студент кој нема можност да се образува сам и излезе како пратеник од ДУИ и му даваш стипендија. Ти не можеш да ја направиш оваа поделба. не може да се биде претседател на едно хуманитарно здржение и на еден пратеник. Оваа поделба требаше да се направи кога дојде Али Ахмети или некој друг и ти предложиле да бидеш пратеник. Треба да избереш, да се занимаваш со хуманитарно здружение или ќе се занимаваш со политика. сега кога ја избра политиката јас апелирам до тие кои се во таа хуманитарна Организација затоа што ќе ја изгуби смислата. Треба што побрзо да се отстранат од таа функција.

Трајко Вељаноски:  Благодарам.

Реплика има господинот Изет Зеќири, повелете.

Изет Зеќири: Благодарам претседателе.

Почитувани колега, кога говориме за пратениците на дијаспората навистина е за жалење како ДУИ на ВМРО  и ги подари пратениците од дијаспората. Јас ќе ви дадам факти и ќе го докажам спротивното. Иселениците од граѓаните на Република Македонија од 1940 година до сега е некаде од 525  до 540 илјади иселеници. Живеат и дејствуваат во странство некаде од 320  до 350 илјади граѓани. Во европските држави живеат од 170 илјади граѓани и тоа во 40 земји на Европа, Германија, Швајцарија, Данска, Шведска, Франција, Белгија и Италија. Според Извештајот на Европската комисија во преку океанските земји и во САД живеат 150 до 180 илјади иселеници. Ние  денес имаме тројца пратеници, еден од Канада, еден Европа и еден  од Австралија. Голем дел од овие кои живеат и дејствуваат во странство, 170 илјади во еврпските земји и 180 илјади во прекуокеанските земји и САД со албанско значаен број. Кој ви е виновен дека албанската дијаспора не се организира за да имаме нивен преставник во Република Македонија. Секако заменикот премиер е Албанец. Тој требаше да ги анимира, да се подговат да гласаат и иселениците Албанци. значи јасно е дека албанската партија на власт работеше денес да имаме тројца пратеници од дијаспората без заслуга во Собранието, иако се избрани со два, три автобуси луѓе. Ова е неприфатливо, неприфатлив е и пописот при што сеуште не може да се разбере. Сите знаеме дека голем дел од дијаспората се Албанци, а службената статистика говори дека 62,6% се Македонци во дијаспората, и само 29,6% се Албанци. Ова е апсолутно неприфатливо. Но службената статистиката ја изготвува власта каде што се и Албанци како партиципиенти и сега имаат можност да излезат денес, утре, задутре да се консултираат во народот. Да го прашаат народот дали се задоволни со овие владини политики на Груевски или не. И да се рефлектира н а денот кога ќе биде довербата на Владата  и да му го дадат заслужениот одговор. 

Трајко Вељаноски: Благодарам.

Господинот Села Зијадин има контра реплика, повелете.

Зијадин Села: Колега Изет јас ќе ти одговорам затоа што тие ги имаат предадено пратениците и дијаспората. И сега кога ќе дојде во тесно ќе ги повикаат да гласаат. Јас ќе ви кажам еден глас од дијаспората, не можат да го уценуваат и да кажат дајте го вашиот глас затоа што ќе те вработам. Нашата дијаспора е богата и нема потреба од 20 евра кои и даваат и со тоа го уценуваат. Уште повеќе нашата дијспора знае кој е Али Ахмети и ДУИ. Затоа штоја изградија власта во нивна пот, труд и нивна крв. Работата што ја почнаа беше благородна, племенита, а овие ја злоупотребија и тоа го претворија само во глас и за да ги понижат Албанците кои живеат  во Република Македонија. затоа се додека се тие на власт, се додека ги организираат изборите никогаш нема да има пратеник Албанец од дијаспората затоа што знаат дека ќе биде минус тројца пратеници за ДУИ.

Трајко Вељаноски:  Благодарам.

Реплика има господинот Павле Саздов, повелете.

Павле Саздов: Благодарам претседателе.  

Почитуван колега, со ваши зборови колегата Ристо Манчев имал 1578 братучеди, наспроти 59 на Зијадин Села. Павле Саздов има 560 братучеди, наспроти нула на Зијадин Села. ДУИ барем имале 6 гласа. 548 братучеди на Милорад Додевски во Австралија, наспроти нула на Зијадин Села. Ќе ви кажам каде е проблемот колега Зијадин Села. За жал, Албанците во Северна Америка, Европа, Австралија, зборувам за македонските иселеници од албанско потекло, воопшто немаат интерес да се регистрираат да гласаат на овие избори. Што е уште пострашно почитуван колега Зијадин Села, јас можам да зборувам само за себе во Северна Америка не постои ниту една регистрирани регистрација на македонски иселеници од албанско потекло. Не постои една огранизација во Северна Америка. Постојат организација на Албанци во Северна Америка, меѓутоа не на иселеници од Македонија. 

И почитуван колега Зијадин Села, јас воопшто не се плашам од вашите братучеди. Напротив им стојам на располагање како избран преставник од таа изборна единица да им помогнам во решавање на проблемите со кои што тие се соочуваат и таму и овде. 

Трајко Вељаноски: Благодарам.

Господинот Села Зијадин има контра реплика, повелете.

Зијадин Села: Самиот факт дека не знаеше дека нема ниедно албанско здружение регистрирано во Америка укажува само по себе за што си заинтересиран ти. Има многу албански здруженија во Америка, тоа е албанско американско лоби и многу други лоби. Вие немате пристап во тие лобирања затоа што тие истите кои беа и во 2001, не се променети како и овие овде, истите се. Затоа вие немате пристап и не смеете да се приближите до тие луѓе. Не знам како имаш смелост да ми реплицираш. Ти со пратеник со 300 гласа господине. Еве 560 нека бидат. Еден колега рече колку еден автобус. Ова лага за да дојдете на власт. Ова е подарок од страна  на ДУИ. Вие да им дадете други подароци.

Трајко Вељаноски: Благодарам.

Збор има господинот Мисовски Горан, повелете.

Горан Мисовски: Благодарам претседателе.

Не знам како да го сметам  ова петминутно влегување во паузата, но во ред е гледам дека има расположение од страна на колешката Бонева, на сите пратеници од ВМРО ДПМНЕ да дебатираме на оваа тема.

Почитувани колеги пратеници, заменик министер за правда, јас ќе бев пресреќен ако денес расправавме по Предлог изборен законик. Вака госпоѓо заменик министер вие повторно одработувате за желбите и можностите и она што треба да се случува на следните избори на Извршниот комитет на ВМРО ДПМНЕ. Значи да формирате работна група за кој што бил информиран претседателот на Собранието од преставници на партиите кои што се застапени во македонскиот Парламент. Работната група да одржи да одржи два состаноци и да не го погледа работниот текст на измените и дополнувањата на Изборниот законик тоа е класично злоупотребување на функцијата пратеник во Собранието. Затоа што, ова го говорам не случајно, колешката Мираковска како пратеник во ова Собрание е и член на работната група, а вие во Владата предлагате еден закон на ВМРО ДПМНЕ и еден закон на ДУИ. Зошто Владата расправала на затворена седница без министрите на ДУИ. За вашиот закон, овој сега што ни го предлагате нели е нормално, во една нормална демократска држава кога се носи изборното законодавство тоа еднаш засекогаш во Македонија да се направи со консензус. Зошто работната верзија на овој предлог што сега ни го давате не поминал на работната група. Во тие игри кои што го правевте со ДУИ, ние како Република Македонија во 21 век како земја што сака да стане полноправна членка на НАТО и Европска унија расправаме по два предлог закони измена и дополна на Изборниот законик. И да биде трагедијата уште поголема, вашата изјава која што ја дадовте на Комисијата дека не е ова конечната верзија, дека посебно ќе расправаме во некое идно време за повторно некакви измени и дополнувања на Изборниот законик апсолутно ми дава за право да го повикам претседателот на Собранието, да го повлече ова законско решение, или тоа вие го имате како можност како преставник на Владата, а преставник од ВМРО ДПМНЕ, тоа и најдобро го знаете. Вака на ваков начин да ни сервирате текст со кој што треба да се регулира изборната регулитива прво мислам дека не е фер и не е коректно кон пратениците кои што учествувале во работната група. Или требаше да ни пратите законско решение со кое што Силвана Бонева и Амди Бајрам ќе се договорат, ти ќе кажеш нешто што ќе биде интересно за медиумите, а што нема никаква врска и Силвана Бонева ќе ги едуцира граѓаните на Република Македонија да пријавуваат нели, изборни злоупотреби и манипулации. Сега ќе бидам директен, вие госпоѓо заменик министер сте мајка. Нормално ли е во оваа држава раководители од ВМРО ДПМНЕ да уценуваат за 15 до 20 гласа за инвитро оплодување. Дали имате има некој човек во Македонија кој што би прифатил една ваква задача која што ја имаат вашите раководители. Дали е нормално во Република Македонија да се врши притисок. Ќе ви кажам конкретно во неколку села во кои што бев во третата изборна единица Ранковци, Крива Паланка на луѓето да им се врши притисок да се уценуваат сметките за вода кои што им останале заостанати да не ги плаќаат, општините да имаат помалку средства само за да обезбедат по 15 до 20 гласа за ВМРО ДПМНЕ. Тоа Силвана Бонева ќе ги едуцира граѓаните. Кои, тие кои што ги прават овие изборни манипулации. Мислам навистина не можам да ве разберам. Суштински препораки од ОБСЕ и ОДИХР вие не ги имплементирате во законот. Госпоѓо Бришковска, па вие го знаете Деловникот, должни сте да го знаете Деловникот. Членот 154 е дециден. Тој вели дека може амандмански да се интервенира само во членовите и одредбите во предлог одредбите измените на одредено законско решение кои што се дадени како предлог. како ние суштински ќе дебатираме, ќе расправаме сега во второто читање преку амандманска расправа кога одредени препораки воопшто не сте ги имплементирале, на пример околу медиумското преставување. Нели е нормално во 21 век да имаме Правилник на Советот за радио дифузија, кој што точно и прецизно ќе ги дефинира, кои се можните медиумски претставувања на одредена политичка партија, пред изборниот период. Да не ни се случуваат вакви работи, госпоѓо Брешковска, како што тоа беше ВМРО ДПМНЕ 2009 година. Премиерот Груевски на 17 март, отвара сала во Маџари, или на 18 март потпишан договор помеѓу АД Гранит и Министерство за образование и наука, на 18 март отворен Геретолошкиот завод, па премиерот Груевски во Струга поставил камен темелник на 145 сали. Се тоа се случува во очи отпочнување на изборите и во текот на изборнит процес. Помеѓу двата круга од 2009 година, министерот Трајко Славевски, тогашниот министер за финансии, излезе и јавно на прес конференција кажа дека ќе ги покачи платите на државната администрација за 10%. Нели е тоа корумпирање на гласачкото тело? Тоа ли Силвана Бонева ќе ги едуцира во државната администрација, како да се спротивстават на еден министер за финансии. Или во конкретниот случај кога министерот Зоран Ставревски, ќе каже една ваква глупост ќе бил казнет од 500 евра. Знаете што е за него 500 евра? Ништо, нула. 90% од вашите министри имаат пријавено имот од над милион евра. Сега вие ќе ги казните со 500 евра. Не оди така, ова работа, госпоѓо Брешковска. 
Како ќе се справиме со избирачкиот список? Главната препорака од ОБСЕ и ОДИХР е вие да најдете начин како ќе го прочистите избирачкиот список?  Ако ми дозволите, вие бевте во минатиот состав, државен секретар во Министерство за правда. Јас како пратеник во тогашниот состав, со одлука потпишана од претседателот на Собранието Трајко Вељаноски, и мојот колега Минчев и Оливер Дерковски, кој што сега е директор во Јавното претпријатие Железници и сегашниот заменик министер за образование Сафет Незири, бевме во работната гупа за превземање на избирачкиот список, од Министерството за правда во Државната изборна комисија. Само три состаноци имавме, ни беше презентиран пилот проекит, т.е ни беше укажано дека Владата на Република Македонија на чело со Груевски и тогашниот министер за правда Маневски, имаат изготвено пилот проект, за прочистување на избирачкиот список во Гостивар и во Виница. Јас имам поставено пратеничко прашање на министерот. 

Кога министере ќе ни го презентирате проектот, беше во март или во април. Знаете колку април месеци поминаа? Уште три  години. Зошто ги криете податоците од пилот проектот? Многу починати луѓе ви се на списокот, кои што ги злоупотребувате, па никој од вас не собра храброст, мојот претседател Тито Петковски да го праша. Јавно кажа како е можно неговиот татко да е починат седум години, а да гласал за ВМРО ДПМНЕ. Такви случаи имете иљадници во Република Македонија. 

Како Силвана Бонева ќе ги едуцира сега овие кои што излегуваат во тој бугарски бос, по налог на Извршниот комитет, ливчиња во избирачкиот процес?

Госпоѓа Брешковска, пред мене го држам транскриптот од обвинителниот акт, против Љубе Бошковски. Со кој што обвинителот бара врз база на одредени работи во овој транскрипт кој што ви го покажувам овде на оваа говорница, Љубе Бошковски да биде осуден. 

Госпоѓа Бонева, многу се возбудивте од изјавите на Амди Бајрам. Знете што вели Љубе Бошковски. Донесовме вчера ливчиња, гласачки ливчиња, докажавме дека се фалсификат. Тоа го вели Љубе Бошковски во овој транскрипт кој што е и јавен документ од обвинтелниот акт. Љубе Бошковски, вели дека откриле фалсификувани ливчиња, кои што можеби влијаеле на изборниот резултат на ВМРО ДПМНЕ. Веднаш после ова, кога ќе го читате транскриптот послем 20 минути, Љубе Бошковск беше притворен. За да мора да биде во затвор. Да мора да биде по одлука на партијата затворен за да не дојде вистината на виделина. Открил фалсификат ливчиња кои што влијаеле веројатно на изборниот процес. ВМРО-ДПМНЕ молчи за овие работи. 

Госпоѓо Брешковска, зошто никој од пратениците од ВМРО ДПМНЕ вклучително и вие, не го толкувате писмото од Благица Новковска која што е директор на Државниот завод за статистика. Во ова писмо колеги пратеници, потпишано од директорката Благица Новковска, стои дека во овој момент Државниот завод за статистика не може да го испочитува членот 194, став 2, од Изборниот законик кој што вели дека, надлежност за организационо техничка и методолошка обратотка на податоците во избриачкиот список во кој што спаѓаат печатењето и контролата, не се во можност да ги исполнат. 

Госпоѓо Брешковска, ова е страшен скандал за Република Македонија. Ова е удар на раководството на ВМРО ДПМНЕ. Во писмо, директорот на Државниот завод за статистика, потврдува во Државната изборна комисија, го има упатено до кабинетот на премиерот. Дека немаат средства, дека немаат техничка помош, дека немаат љутство кое што ќе може да изврши контрола врз печатењето и контролата на избирачкиот список. 

Како колеги пратеници, ќе се имплементира препораката на ОБСЕ и ОДИХР за прочистување на избирачкиот список? Или имате нов договор. Или нов трик во овој момент. Ајде топлиот костен ќе му го префрлиме на претседателот на Државната изборна комисија, кој што е од редовите на опозицијата, ќе си ги испереме рацете и во одреден момент кога ќе се направат сите фалсификати кои што знае ВМРО ДПМНЕ да ги прави, ќе излезе Силвана Бонева и ќе ни каже, нели, тоа е работа на вашиот претседател. Бидејќи ние ги едуциравме нашите граѓани знаат како да поднесуваат нели, претставки од изборни манипулации, притисоци, уцени, закани и итн, тоа е работа на претседателот кој што е од опозицијата. Не ви поминува и овој трик. Никој од пратениците не сакаше ниту еден збор да каже за ова писмо кое што го имате сите колеги пратеници. Дека Државниот завод за статистика во овој момент нема техничка можност, нема средства и не може да го испочитува членот 194 став 2 од Изборниот законик. 

Госпоѓо заменик министер за правда. Сметате ли дека изборите во 2011 година, беа фер и демократски? Ако имате вакви забелешки од ОБСЕ и од ОДИХР. Земја кандидат кој што очекува да добие датум за преговори, гледам некој од пратениците го цитираат оној дело од заклучокот дека, изборите во одредена мерка со се сите недостатоци биле фер и демократски. Нормално, па зарем сакате да ни го одземе некој кандидатскиот статус. Ние може да говориме за демократски избор во 21 век, ако  и тоа ни се одземе од страна на ВМРО ДПМНЕ, бадијала тогаш постоиме како држава. Ама за фер избори, тоа не знам како вие ќе го толкувате како препорака. Зошто тоа како препорака од страна на ОБСЕ и ОДИХР не сте го имплементирале во ова законско решение. 

Како е можно претседателе, навистина несфатливо е за мене и вие да молчите. Заменик министер за правда вели дека ова не е конечен текст. Изборите ни се утре, еве локалните избори се за неколку месеци. Не ми е јасно, навистина, вие некој пат треба да реагирате како претседател на Собрание. Не е тоа нормално. На комисијата, заменик министерот кој што денес го брани ова законско решение, вели дека ова не е готово решение. Ќе имало и ќе следело нови измени. Навистина си играте мајтап со државата. Повеќето од овие два дена, додека ја водиме оваа расправа за законското решени, заменик министерот за правда одлучи да ги премолчи. Одредени наши сугестии, забелешки, секоја чест. На некој од нашите прашања и одговоривте, но не одговоривте на суштината. Дали препораките на ОБСЕ и ОДИХР кои што од 10, сте ги имплементирале само 4, укажуваат на тоа дека ВМРО ДПМНЕ во 2011 година, не ја доби подршката од граѓаните преку проекти и заради проекти, туку заради изборни манипулации, притисоци, уцени и закани. Ќе ви кажам на крај еден пример. Ако навистина ВМРО ДПМНЕ ја доби подршката од граѓаните, заради проектите, тогаш во Општина Центар, требаше да има најдобар изборен резултат, заради најдобриот проект Скопје 2014 година. За кој што велите дека е историски најдобар проект. Ама знаете како, таму ве прегазивме со 3000 гласови разлика. Значи, не било до проектите, туку било до уцените, заканите. Благодарам.

Трајко Вељаноски: Благодарам. 

Заменик министерот за правда има реплика, повелете. 

Биљана Бришкоска Бошковски: Благодарам претседателе.

Почитуван пратеник, во однос на вашето излагање за момент помислив дека ќе влезете во онаа група од двајца пратеници, кои што дадоа конкретни забелешки по однос на предложениот закон за измена на Изборниот законик. 

Во однос на одредени работи кои што ги потенциравте, дека еве јас сум ги кажала, дека не сум реагирала и итн. Изборниот законик уште на првото излагање се истакна дека овој предлог текст на Изборниот законик содржи одредби, односно се пропишуваат одредби кои што се однесуваат на исполнувањето на дел од препораките на конечниот извештај на ОБСЕ и ОДИХР. Беше кажано и на комисиските распави дека работната група во Министерството за правда каде што еве кажавте дека е член госпоѓата Мираковска, почитуваниот пратеник Мираковска. 

Јас исто така присуствував на дел од состаноците на работнта група, меѓутоа не видов дека почитуваниот пратеник е присутна на тие работни групи. Не видов конкретни забелешки на работната група од страна на почитуваниот пратеник Мираковска. 

На комисиските расправи беше кажано дека дел од приоритетните препораки на ОБСЕ и ОДИХР, како и дел од останатите препораки бараат анализи, дополнителни од страна на експерти за начинот на кој што истите ќе бидат пропишани. 

Препораките на ОБСЕ и ОДИХР се водилка за евентуални понатамошни измени на Изборниот законик, бидејќи како што кажавме изборниот процес е динамичен процес и постојано бара измени и дополнувања. Во однос на она што го кажавте дека во проектот кој што ви бил презентиран за проверка на избирачкиот список во Гостивар и во Виница. Јас колку што се сеќавам почитуван пратеник, од страна на тогашниот министер за првда, беше излезено во јавност и беа прикажани сите резултати кои што беа утврдени врз основа на тој проетк. Тој проект никаде  не е сокриен, јавно објавен. Неколку пати се водеа дискусии по однос на тој проект, и на крај самиот конечен извештај на ОБСЕ и ОДИХР кажува дека изборите биле фер, транспарентни и демократски. Благодарам. 

Трајко Вељаноски: Благодарам. 

Господинот Мисовски Горан има контра реплика, повелете. 

Горан Мисовски: Гледате ли дека претседателе бев во право. Вели земеник министерот за правда, дека изборниот процес бил динамичен. Тоа значи дека ја потврдувате вашата изјава од Комисијата дека ќе следат нови измени и дополнувања на законот. Незнам како да ве разберам.

Вие ми дофрлувате мене. Се дообјаснуваме или незнам како да се разбереме?

Пилот проектот одговорно тврдам како пратеник кој што изгласа едногласно од ова Собрание, не беше презентиран на работнта група во Министерството за правда. 

Како што вие работната верзија на овој текст не го презентиравте на работната група, за да може работнта група или пратеници или претставниците на политичките партии да поднесат одредени забелешки. Тоа значи, дека претседателе, ние веројатно многу набрзо за уште две, три препораки ќе добиеме нов законски текст. И така до кога? Додека не се обидете уште еднашка да ги направите фалсификат изборите. Благодрам. 

Трајко Вељаноски: Благодарам. 

Господинот Амдри Бајрам има реплика, повелете. 

Амди Бајрам: Почитуван претседателе, почитуван мој колега Горан Мисовски. 

Околу изборите кажавте нешто, но кажавте некои работи за 2011 година, за Љубе Бошковски, како било, но ме потсетивте да ве потсетам кога бев јас кандидат јас со ВМРО ДПМНЕ, самостален кандидат за пратеник и кога ги најдов фалсификатите на Социјалдеморкатскиот сојуз. Сите ливчиња беа фрлени во контејнер и половина запалени. Ако се сеќавате добро пред Парламентот на Република Македонија пред вратата тука ги фрлив и направив прес конференција. Тое е едно. Фалсификатот на Социјалдемократскиот сојуз, со пишани, бришани, повторно што излегуваа. Тој фалсификат да ви го кажам, тоа е едно. 

Друга работа, по мојот говор после тоа на мобилен телефон да знае јавноста и новинарите нека знаат и претседателот на Собранието, да ја превземе оваа работа. Ми стигна порака со закана на убиство, после мојот говор во 13,47 минути. Ќе отидам после на пауза кај претседателот да му ја покажам пораката и од кој телефон е пристигната. 

Со што се служи Социјалдемократскиот сојуз? Не се плашам од ништо, не се плашам од никого. Повелете тука сум не ќе можете ништо да ми направите. 

Се служите со криминални работи, со убиства, закани и мислите ќе ме заплашите. Се што има, едно по едно ќе го кажувам јавно во Парламентот во Република Македонија. Барам од претседателот на Собрание за ова да ме викне после паузата кај него. Благодрам. 

Трајко Вељаноски: Благодрам. 

Господниот Горан Мисовски има контра реплика, повелете. 

Горан Мисовски: Колега Амди Бајрам, јас пред малку говорев за договорот кој што го имавте со Силвана Бонева и тоа не е ново. Вие треба да ја дефокусирате расправата. Самите кажавте дека сте биле самостален пратеник со ВМРО ДПМНЕ. Тое едно со друго не оди колега Амдри Бајрам. 

Или сте биле самостоен или сте биле со ВМРО ДПМНЕ. Не гледам ни било каква причина да навлегувам суштински во она за кое што говоревте, но сепак, колега Амди Бајрам, проверете си ги вие пораките. Кривичните пријави на вашето семејство. Знаете од кој ветар дуваа. Тука помеѓу вас седат. Проверете си ја пораката фино, од каде дува ветерот и одредени притисоци кои што ги имате вие и вашето семејство. Не верувам дека се од оваа страна. Опозицијата нема причина тоа да го прави. Благодарам. 

Трајко Вељаноски: Благодарам.

Госпоѓа Весна Бендевска бара процедурално, повелете.  

Весна Бендевска: Благодарам претседателе. 

Барам согласно Деловник да го заштитите дигнитетот на нашиот колега, а меѓу другото и ваш коалиционен партнер. 

Навистина сметам дека го злоупотребувате  по кој знае кој пат. Секогаш кога имаме сериозна дебата претопставувам добива налог да ја дефокусира темата. 

Трајко Вељаноски: Не е коректно. Ве молам, не е коректно од ваша страна. Господинот Амдри Барјам се пожали дека има притисоци со пораки од некого. Ве молам. Наместо да застанете во одбрана вие продолжувате. Ве молам. 

Весна Бендевска: Така е. Колку гласно реагира колегата Димовски, директорот на центарот за лаги и комуникации. Дека е навистина не пристојно. Јас ќе прифатам и сакам да верувам дека постои некоја СМС порака на неговиот мобилен телефон, ама треба да објасни од каде е сознанието дека токму од СДСМ.

Трајко Вељаноски: Госпоѓо Весна. Господинот Амди Бајрам ќе дојде подоцна кај мене во кабинет и ќе ја достави пораката. Ако сакате јавно ќе кажам од кого е пораката. Ве молам.

Весна Бендевска: Ќе ми дозволите да завршам со моето процедурално, па вие дополнително да реагирате, претседателе како што е во ред. Значи, треба да го заштитите од самиот себе, а не да го злоупотребувате на сред Изборен закоаник на кој ги губите аргументите. Претседателе со вакви циркузи да го злоупотребувате, меѓудругото и работното време. Спасете го човекот, навистина не е коректно. Нека излезе Илија Димовски и нека каже барем една причина, како што се однесувате во барањата на ОБСЕ и ОДИХР за избирачкиот список. 

Трајко Вељаноски: Благодрам. Ме молам. Ви заврши процедуралното. 

Ве молам.

Ако сакате нешто да кажете не морате да го користите процедуралното, да бидеме коректни, не е коректно.

Господинот Амди Бајрам побара помош дека добил СМС порака во кој што му претеле со убиство и сега наместо вие да кажете во одбрана и да кажете да дојде кај мене во кабинет, вие сега го правите условно кажано малоумен, не е коректно од ваша страна колешке Бендевска Весна.

Господинот Китановски Илија има процедурално, ве молам да видиме што е процедурално.

Да прекинеме тука ако треба пауза да дадеме.

Господине Амди, ве молам сослушајте ме. Кажете господине Китановски, повелете.

Илија Китановски: Благодарам претседателе,

Мојата процедурална забелешка се однесува на процедуралната забелешка на почитуваната колешка Бендевска, која што не беше процедурална забелешката, навистина не е добро да се злоупотребува една таква работа и еден коректен и искрен настап на еден колега пратеник кој што сака да го сподели чувството на загрозеност од некој кој што му се заканувал со смрт, со убиство. Ако се препознава таа или некој од СДСМ тоа може да го каже на друго место или да се извини и да каже дека не се тие.

Трајко Вељаноски: Благодарам. 

Госпоѓа Бонева Силвана има реплика..

Очигледно дека не сакате да работите, ве молам, госпоѓа Весна Бендевска влезе, јадејќи овде во сала 1 и сега ни кажува процедурални. Ве молам да бидеме коректни, не е коректно од ваша страна.

Господине Спасовски Оливер да видиме што е процедурално, немаше процедурално ни госпоѓа Бендевска Весна, ни од господинот Китановски Илија, ама јас кажав дека не е процедурално и ја прекинав. Таа ја искористи таа една минута наместо да го оправда и да го заштити господинот Амди Бајрам, го нападна. 

Повелете господине Спасовски Оливер, кажете што е процедурално.

Оливер Спасовски: Ќе ви кажам претседателе што е процедуралното.

Прва и основна работа мора сите подеднакво да не третирате како заменици координатори и координатори на пратенички групи. И ако дозволувате процедурални забелешки или под наводници процедурални забелешки како вие што кажувате ќе мора тоа на сите да го направите. 

Трајко Вељаноски: Ама еднаш од пратеничка група, не може сите од пратеничката група, ве молам. Така пишува во Деловникот.

Оливер Спасовски: Каде пишува еднаш како пратеничка група, не пишува во Деловникот, прочитајте.

Би ве молел, при водењето на седниците да реагирате во моменти кога навистина е извршен напад и врз една цела пратеничка група и врз политичка партија. И тоа го дозволувате и се повторува неколку пати. Јас навистина сакам не за Амди Бајрам за било кој пратеник во Собранието, ако има било какви закани од било кого тоа да се испита и да биде јасно кажано. Меѓутоа не дозволувам и за тоа вие господине претседателе треба да изреагирате во моменти кога се напаѓа пратеничката група на СДСМ или кога се напаѓа партијата СДСМ

Втора работа, исто така сакам процедуралното да не го злоупотребувате ниту другите координатори и ако има било какви сомненија за сторени кривични дела во делот на изборниот процес, па 7 години сте власт господине претседателе, вие и ВМРО-ДПМНЕ. Имало шанса, имало можност тоа да се испита и секој кој е одговорен да сноси одговорост. И со прст нека се покаже на секој. Меѓутоа ќе ве молам не дозволувајте било кој пратеник или било која пратеничка група да биде нападната овде и да биде прогласувана за виновна.

Трајко Вељаноски: Очигледно дека не сака да се работи, тука ја прекинувам седницата.

Продолжуваме во 15,35 часот.

Го повикувам господинот Амди Бајрам да дојде во мојот кабинет. 

(По паузата)

Трајко Вељаноски: Почичтувани пратеници, денес би сакал да ве информирам за она што пред да дадам пауза, беше господинот Амди Бајрам кај мене, ја покажа смс пораката и од моја страна како претседател на Собрание е пратено до надлежните органи да си превземат и тие треба да си одлучат што понатаму ќе прават.

Продолжуваме понатаму.

Госпоѓа Бонева Силвана има реплика, повелете.

Силвана Бонева: Почитуван претседателе.

Сакам да реагирам процедурално, а потоа реплика на колегата Горан  Мисовски.

Трајко Вељаноски: Сега имате процедурално или реплика.

Силвана Бонева: Прво процедурално, па реплика, не знаев ако притиснам ќе го изгубам редот.

Трајко Вељаноски: Процедурално повелете.

Силвана Бонева: Прво сакам процедурално да се обратам до вас како претседател на Собранието на Република Македонија кој што имате законска обврска да го штитите дигнитетот на сите пратеници во Собранието на Република Македонија, да не им дозволувате, или пак да ги исклучувате колегите од СДСМ кога си дозволуваат да упатуваат навреди и недолични зборови кон колегите од парламентарното мнозинство, бидејќи тоа што се случуваше пред паузата не личеше апсолутно на ништо.

Второ, исто така недолично е за колегите од Социјалдемократскиот сојуз предводени од господинот Макрадули да се заканува не само на господинот Амди Бајрам, туку да ми се заканува и мене како координатор на пратеничката група на ВМРО-ДПМНЕ, да мислам како вечер ќе си одам дома и како ќе ме пречека брат му на Заев.

Трајко Вељаноски: Госпоѓо Бонева, да бидеме коректни.
Силвана Бонева: Сакам да порачам, почитуван претседателе дека ваквиот однос е недоличен за потпретседател на Собрание, а му порачувам на господинот Макрадули дека заедно со сопругот вечер си одиме дома со песни, а вие обидете се да ми го попречите патот или пак, господинот Заев заедно со неговиот брат. Никогаш не сум се плашела, ниту пак ќе се плашам од вас и од вистината и со никакви закани нема да ме одвратите од тоа господине Макрадули, без оглед колку и да викате и да понижувате. Тоа е моето процедурално.

Трајко Вељаноски: Благодарам.

Господа пратеници би ве замолил да бидеме коректни, можеби во некој момент за време на жар, условно да кажам на дискусиите, поготово надвор од говорницата кога нема званично седница се упатуваат одредени можеби некои зборови да не ги сфаќаме толку сериозно. Би ве замолил да продолжиме во еден мирен тек, при крај сме на дискусијата за да продолжиме понатаму, би ве замолил.

Госпоѓа Бендевска Весна има процедурално, повелете.

Весна Бендевска: Благодарам претседателе.

Сакам само вас да ве надополнам, бидејќи се согласувам со вас. Вие уредно уште во текот на вчерашниот ден упативте порака до сите пратенички групи да ги продебатираме и изгласаме сетот закони кои се дел од патоказот. Како заменик координатор сакам повторно да ја афирмирам таа наша спремност од страна на опозиционите пратенички групи, ве замолувам да упатите иста таква порака и до координаторот на најголемата владеачка пратеничка група. Неколку пати госпоѓата Бонева злоупотребува, но и троши време и го одолговлекува гласањето по европските закони служејќи се навистина со групи лаги и невистини. Ако навистина добила закани ја упатувам на вистинското место, тоа сте вие, бидејќи денес покажавте дека некогаш, а не и секогаш умеете нели да се поставите како вистински претседател на ова Собрание. Затоа замолете ја колешката Бонева, ако има навистина аргументи да го прикаже ставот на пратеничката група на ВМРО-ДПМНЕ околу Изборниот закон, еве ја говорницата.,  Ако нема и ако се обидува да се извлече и да се откаже од говор, тогаш јасно ќе е зошто биле овие манипулации, дури со кутриот колега Амди Бајрам.

Трајко Вељаноски: Благодарам.

Колеги ве молам да продолжиме во еден тек, кој што треба да има седницава, поготово оваа точка.

Госпоѓа Бонева Силвана има реплика, повелете.

Силвана Бонева: Благодарам, почитуван претседателе.

Јас како пратеник во Собранието на Република Македонија никогаш не сакам да одолговлекувам носење на европски закони, тоа ќе го увидат моите колеги и граѓаните. Сакам да му одговорам на колегата Мисовски дека Република Македонија во 2009 година доби позитивен Извештај, во 2010 година доби позитивен Извештај, во 2011 година доби позитивен Извештај во кој што јасно беше кажано од страна на Европската комисија, во 2009 година дека има добар напредок постигнат во спроведување на изборите кои што ги задоволија повеќето маѓународни стандарди. Тврдењата за заплашување мора да бидат разгледани, тоа е од Извештајот од 2009 година, да не читам 2010 година, еве 2011 година. Општо земено постои напредок во спроведување на изборите. Изборите беа конкуренти и добро спроведени во целата држава. Забелешките на ОБСЕ и ОДИХР се пред нас почитуван колега, меѓу забелешките јасно е кажано што е тоа што треба да направиме сите заеднички не само со пишување на закони, веќе два дена се расправаме со едно. Вие велите дека во Изборниот закон нема доволно одредби кои што ќе ги гарантираат избирачките права на гласачите. Повелете, бидејќи до сега никој не кажа ништо, верувам со амандмани ќе го направите тоа и заеднички ќе се обидеме со консензус да го донесеме Изборниот законик. Но, мора да потсетам покрај сите ваши мајтапења дека Силвана Бонева ќе ги едуцира граѓаните, против изборните изборните нерегуларности, дека тоа што го зборува Силавана Бонева е во согласност со Изборниот законик со член 31 став 2 алинеја 15 и едукацијата треба да биде првенствено на ДИК, каде што вели ДИК ја едуцира јавноста за остварување на избирачкото право, значи не само Силвана Бонева и не само ДИК, туку сите невладини организации, но и сите вие почитувани колеги заедно, заедно со медиумите, бидејќи бадијала да имаме било какви напишани закони ако не стигнат до граѓаните и ако тие не знаат како да се спротивстават на оние кои што ги кршат нивните права поготово со изборите.

Во однос на бугарските возови, во однос на давањето пари, пичитувани колеги секој од нас нека земе и им ги читаат на гласачите кривичните дела против изборите и гласањето, да им кажат дека казна затвор од шест месеци до пет години му следува секому кој што се заканува, секој кој што нуди пари. Исто така за гласање му следува затвор до три години, дури и оние кои земаат пари им следува казна три години, тоа барам од вас почитувани колеги.

Трајко Вељаноски: Благодарам.

Господинот Мисовски Горан има контра реплика. Повелете господине Мисовски.
Горан Мисовски: Благодарам претседателе.

Госпоѓо Бонева, ако вие се залагате за фер и демократски избори вие први како координатор на пратеничката група треба да поднесете амандман со кој што ќе му се забрани на ВМРО-ДПМНЕ да учествува на изборите. Три и пол милиони евра оставивте на сметката незатворени, или поточно оставивте долг три и пол милиони евра и сега таа препорака од ОБСЕ и ОДИХР ја немате имплементирано.

Втора работа, јас ве прашувам како ќе се заштитат граѓаните од изборните манипулации и фалсификат за кои што Љубе Бошкоски ги констатирал, во неговиот разговор со сведок кој што вие го местевте. Човекот вели, значи Љубе Бошкоски вели ми донесоа ливчиња извлечени од избирачкиот процес, сите заокружени за ВМРО-ДПМНЕ, се подготвувал изборен фалсификат, на тоа никој од вас, од ВМРО-ДПМНЕ нема одговор зошто ВМРО-ДПМНЕ, не со проекти, туку изборите се обидува да ги добие со лаги, со манипулации, со уцени, со закани. Во Изборната единица 3 Влатко Ѓорчев доби толку пратеници само заради операцијата детонатор. Секое второ семејство имаше по еден покер апарат и тие средства беа употребувани за изборни манипулации. Благодарам.

Трајко Вељаноски: Благодарам.

Госпоѓа Николиќ Мазнева Косана има реплика, повелете.
Косана Николиќ Мазнева: Благодарам.

Почитувани колеги пратеници.

Почитуван колега Мисовски.

Јас се надевам дека веќе по паузата за ручек успеавме да ја смириме претходно вжештената атмосфета која што се случи во Собранието и токму во духот на колегијалноста и конструктивноста ќе се обидам да бидам сосема конструктивна, умерена и кратка во својата реплика и конкретно да се задржам на оние забелшки кои што се однесуваат директно на Предлог измените на Изборниот законик.

Почитуван колега Мисовски, вие знаете дека процесот на демократизација на општествата, односно државите е прилично долготраен и комплексен процес и тој скоро никогаш не завршува дури и во најстарите демократски земји. Јас верувам, се надевам дека исто и вие едноставно кон тој процес мораме сите ние да тежнееме и да се стремиме затоа што секогаш може да биде поквалитетно и секогаш може да биде подобро без разлика дали зборуваме во делот на реализација на одредени конкретни проекти или зборуваме за реализација на одредени законски решенија. Но, истовремено почитуван колега Мисовски не можете да избегнете од фактот дека сите претходни изборни циклуси особено оние избори кои што се одржаа во 2011 година беа мирни, беа транспарентни и беа демократски и дека е тоа така имаме потврда и од сите конечни извештаи кои што ги добивме како од Европската комисија, така и од ОБСЕ, ОДИХР и Венецијанската комисија.

Јас се надевам дека во ваков дух ние треба да продолжиме и понатаму да работиме и токму во таа насока заради тоа што имавме одредени предлози од страна на ОБСЕ, ОДИХР и Венецијанската комисија за да се реализираат одредени топли препораки кои што тие ни ги упатуваат нам, а кои што се однесуваат на одредени измени на Изборниот законик пристапивме кон еден ваков исклучително важен чекор. Јас се надевам дека ќе се согласите дека за реализација на било кои избори, она што е можеби најважно, она што е клучно е спремноста на институциите, доброто законодавство, како и високото ниво на свесност, подготвеност и демократска свест на граѓаните во Република Македонија кои што успешно по не знам кој пат, еве да речеме, трет или четврти изборен циклус и го докажаа во 2011 година и се надевам дека со овие предлог измени во кои што се всушност инкорпорирани оние клучни, оние можеби најбитни препораки од страна на ОБСЕ и ОДИХР ќе имаме еден подобар законски тек и се надевем дека ќе се согласите со тоа. Уште еднаш ќе кажам, ова е прво читање. Имаме второ читање во кое што ќе следи амандманска расправа, можеби да има амандамни предложени од наша страна, можеби ќе има амандмани за подорување на ова законско решение и од ваша страна, се надевам дека ќе има доволно слух Министерството за правда за одредени наши забелешки, се со цел да имаме подобар Изборен законик и се надевам дека на крајот сите ние заеднички со консензус ќе го изгласаме ова. Благодарам.

Трајко Вељаноски: Благодарам.

Господинот Мисовски Горан има контра реплика, повелете

Горан Мисовски: Колешке Мазнева, без тој консензус за кој што говорите не може да има нормални, фер и демократски избори, ама ние го немаме тој консензус, без медиуми ослободени од притисоците на ВМРО-ДПМНЕ, на актуелната власт и на ДУИ исто така не може да имаме нормален, фер и демократски изборен прецес. Без судство ослободено од притисокот на ВМРО-ДПМНЕ исто така не можеме да имаме фер и демократски избори. И на крајот колешке Мазнева, како се повикувате на Деловникот да дојдеме до консензус кога самата земеник минисетр за правда на комисијата призна дека ова законско решение не е согласно препораките на ОБСЕ и ОДИХР. Таа призна дека овој законски проект ќе продолжи и понатаму. Призна заменикот министер дека не се имплементирани сите забелешки од ОБСЕ и ОДИХР. Ние согласно Деловникот колешке Мазнева, не може да интервенираме на оние членови од законот кои што не се предложени. Така консензус не се постигнува. Така е госпоѓо заменик министер за правда, тоа вие го кажавте на комисија.

Трајко Вељаноски: Благодарам.

Има збор госпоѓа Бонева Силвана, повелете.
Силвана Бонева: Почитуван претседателе.

Почитувани колеги пратеници, еве два дена веќе дискутираме за толку важниот Изборен законик. Во име на пратеничката група на ВМРО-ДПМНЕ и коалицијата за подобра Македонија сакам да кажам дека ние ќе го гласаме овој Предлог на закон, ова е добар основ сите заеднички да размислиме, да ги разгледаме и препораките на ОБСЕ, меѓутоа не само да критикуваме, туку аргументирано и со конкретни решенија да придонесеме да го подобриме Изборниот законик.

Во овие два дена не слушнавме конкретни решенија освен напади дека не сме сакале фер и демократски избори, доколку сакате да имаме изборен прецес онаков каков што заслужуваат граѓаните на Република Македонија да ги погледнеме сите закони, да видиме што е тоа што треба да направиме, не само во Изборниот законик, ако треба и во Кривичниот законик да ги зајакнеме казните и сите заеднички да се потрудиме со консензус да донесеме Изборен законик таков каков што им треба на граѓаните на Република Македонија, а не на одредена политичка партија. Ќе повторам, остануваме отворени за конкретни забелешки, не за плукање по парламентарното мнозинство, не за кажување лаги, туку аргументирани конкретни решенија врз основа на кои ќе седнеме заеднички и ќе направиме Изборен законик во втората фаза кој што ќе биде со консензус верувам донесен, каков што имамвме можност тоа да го направиме неколку пати до сега, со исклучок на 2011 година кога вие побегнавте од собраниските клупи. Во име на ВМРО-ДПМНЕ повторно ќе кажам и коалицијата за подобра Македонија го гласаме ова законско решение.

Трајко Вељаноски: Благодарам.

Господинот Величковски Ивон има реплика, повелете

Ивон Величковски: Благодарам господине претседателе.

Интересна беше дискусијата која што ја слушнавме од колешката Бонева, особено содржајна, долготрајна навистина морам да кажам, веројатно адекватна на траењето и систематичноста на подготовките на самиот предложен Изборен законик. Во таа насока бидејќи таа рече дека не слушнала забелешки, јас ќе ја потсетам на вчерашната расправа која денеска делумно и добро пренесена во медиумите и која се освртнува, со нејзина слика нормално на која што се осврнува за недостатокот, како беше на информираност на граѓаните и на нејзината просветителска улога која и претстои во следниот период. Е, сега, штом создавате закон во кој пратениците и политичките елити ќе имаат просветителска дејност, тоа значи дека создавате закон кој што всушност укажува на тоа дека изборниот процес не се води вон политичките партии непристрасно, туку напротив дека вие си го водите процесот и дека треба да ги даде резултатите кои што вие си ги проектирате. Велите дека не слушнавте забелешка. Јас вчера ви изнесов една забелешка која што е темелна и заради која нема да го гласам законот во ова Собрание, ама јас мислам дека главната забелешка ја чувте од заменик министерот за правда. Заменик министерот за правда во комисиската расправа ви кажа, ова всушност е една верзија, а потоа ќе си работи работната група на натамошните решенија. Ако сакате натаму да зборуваме, овој Предлог закон за измени и дополнување на кривичниот законик зборува практично само за делот на локалните избори. Видете сега, ако сме така отворени како што вие велите, вие сега треаше да излезете да кажете пратеничката група на ВМРО-ДПМНЕ не го прифаќа овој закон бидејќи ги уважуваме аргументите на мнозинството дискутанти. Затоа ќе излеземе заедно со опозицијата со единствен предлог кој ќе ги отстани сите слабости од избраниот модел преку гласањето на дијаспората до оние смешни казни, ве потсетувам 500 до илјада евра што треба да ги плати секој политички функционер кој ќе ја злоупотреби својата позиција и ќе учествува во кампања. Затоа, немојте да бегате од тоа дека понудивте непромислено, недоработено решение кое што не содржи во себе клучни препораки на ОБСЕ и ОДИХР и преку нивната пренесена мисија на Европската комисија. Оттука се друго ќе биде банално. Или застанете на вистинската страна и подржете го законското решение кое што го предложило целокупниот Парламент, сите одговорни структури овде во ова Собрание, или немојте да фрлате магла. Ова решение е само фарса и со ваквиот пристап не нуди фер и демократски избори. Благодарам. 
Трајко Вељаноски: Благодарам. 
Госпоѓа Бонева Силвана има контра реплика, повелете.

Силвана Бонева: Благодарам.

Еднаш опозицијата ме обвинува за одолговлекување на носење на европски закони, а сега пак им пречи тоа што кратко го кажав ставор на пратеничката група на ВМРО-ДПМНЕ и коалиција. Во текот на овие два дена мислам дека зборував пет пати повеќе отколку што ги имав минутите, меѓутоа тоа не е важно. Законите велите дека со просветителска дејност треба да бидат и ги сместувате во рамките на политичките партии. 

Почитуван колега, ќе ви повторам уште еднаш очигледно не сте ме слушале. Во самиот Изборен законик во член 31 став 2 алинеја 15 тоа е обврска на ДИК, а јас кажав треба да биде обврска и на политичките партии и на невладините организации и на сите оние кои што сакаат демократско општество. Просветителската дејност треба да биде на сите. Едукацијата треба да биде на сите за да стигнат законите до граѓаните на Република Македонија да знаат како да  се бранат. Благодарам. 

Трајко Вељаноски: Благодарам. 

Господинот Велјаноски Митре има реплика, повелете.

Митре Велјаноски: Благодарам. 
Почитувана пратеничке, вчера и денеска најмалку пет пати во вашите реплики се обидовте водата на друга воденица да ја насочите, се обидовте да не уверите и нас и јавноста дека тие што го кршат законот се граѓаните на Република Македонија поради нивната непросветеност и треба да се едуцираат. Почитувана пратеничке, ниту кршеле изборен закон граѓаните, ниту ќе кршат. Единствен кој може да го крши Изборниот закон е власта. И другата теза не тие вода. Кажувате овде примери како опозицијата фалсификувала, а од друга страна кажувате колку пати вие сте победувале. Едно со друго не оди. Тоа е премногу контрадикторно. Затоа ќе ве замолам, координатор сте на пратеничка група, треба да има логички слет во вашите искажувања. Заклучоците треба да произлезат од точни премисја а не од паушални изјави. Но свесно го правите тоа да се дефокусира јавноста од она што е суштина. Секаде во светот посебно во тоталитарните режими само еден може да фалсификува избори, тоа е оној кој е на власт. Седум години на власт е ВМРО-ДПМНЕ. Се обидуваме да направиме Изборен законик кој партиите на власт ќе ги спречи во обидите за фалсификување на изборите. Тоа го кажаа сите релевантни меѓународни фактори. Со нивниот дипломатски и културен речник кажаа дека во Република Македонија треба да се одвојат партијата од државата. Почитувана пратеничке, ВМРО-ДПМНЕ после завршувањето на секој изборен циклус од првиот ден после тоа влегува во изборна кампања. Зборуваме тоа да се спречи. Почитувана пратеничке, десетици милиони евра секојдневно гледаме како одат во медиумите и тоа е дел од изборниот фалсификат. Гледаме деца се злупотребуваат за кампања, кои излегуваат да кажуваат дали во Вевчани или во Зелениково што сте направиле со тениското игралиште. За тоа зборуваме и за уште милиони други работи. Зборуваме за Изборниот законик на кој на 13 новороденчиња во Република Македонија има еден починат. Тоа зборуваме. Бројките зборуваат. И, ве молам, дајте ако сакаме еднаш за век да направиме демократско општество да почнеме од Изборниот законик. Благодарам. 

Трајко Вељаноски: Благодарам. 
Госпоѓа Бонева Силвана има контра реплика, повелете.

Силвана Бонева: Благодарам.

Почитуван колега, јас не се обидувам да ја насочам водата во друг правец и воопшто не е точно тоа што велите дека тие што го кршат законот за мене се граѓаните на Република Македонија. Вие очигледно не сте слушале што зборувам два дена. Јас два дена зборувам дека на граѓаните на Република Македонија треба да им се доближат законите, да си ги знаат правата за да можат јасно да се спротивстават на заканувачите, поткупувачите, измамниците, сите оние кои што ќе се дрзнат да им го попречат избирачкото право. Бидејќи во Кривичниот законик има дадено од 6 месеци до 5 години. Ако е мала таа казна да ја покачиме. Меѓутоа да знаат луѓето дека некој ќе заглави во затвор 5 години ако се дрзне да го попречи нивното избирачко право, закана или измама.

Трајко Вељаноски: Благодарам. 

Господинот Панче Орцев има реплика, повелете.

Панче Орцев: Благодарам. 
Колешке Бонева, овие два дена за жал неколку пати во моменти или во ситуации кога согласно Деловникот не можам да ви одговорам го споменавте и моето име и затоа се јавив за реплика. Прво да ви кажам дека сум разочаран од вас како политичар бидејќи сметав дека сте веќе доволно согласно годините кои што ги имате овде поминато како политичар да ги надмине емоциите и да го заборавите конечно поразот од 2009 година кој навистина беше тежок и фрустрирачки на локалните избори во Струмица. За жал вие овие два дена во своите реплики кон Радмила Шекеринска, кон Јани Макрадули, кон други наши колеги го споменувавте името на Зоран Заев, на неговиот брат, моето име во контекст во кој што јас сум ја злоупотребувал мојата позиција на директор на Јавното претпријатие за време на локалните избори, сум градел тони исто и за брат му на градоначалникот Заев. Колешке Бонева, ако Орцев Панче нешто направил во тој период или пред тој период или додека не станеше пратеник па и овој период додека е пратеник ги имавте сите инструменти на власта тоа го докажете и со тоа ако направил некои против законски дејствија биде, а тоа е да биде затворен, притворен или ако не друго да има поднесено одредена пријава. Тоа не се случило и верувам дека ВМРО-ДПМНЕ многу добро знае дека Орцев Панче како директор и пред тоа во своето дејствување нема направено ама баш никаква злоупотреба на својата функција ниту прекршување на одреден закон. Зборувате дека треба да бидеме аргументирани, треба да зборуваме со факти, треба да имаме конкретни примери. Јас бев шеф на Изборниот штаб на Социјалдемократскиот сојуз на Струмица и во 2005 и во 2006 и во 2009 и во 2011 и секогаш знам од тогаш како функционираше ВМРО-ДПМНЕ т.е. како ги употребуваше максимално, ама максимално сите инструменти кои што му ги дозволуваше или кои што можеше да ги употреби како сите државни институции кои што постојат на ниво на Република Македонија. Така ВМРО-ДПМНЕ ги употребуваше нив и токму и забелешките на ОБСЕ и ОДИХР кои што голем број покажуваат и докажуваат дека тие злоупотреби на функциите, злоупотреби на јавните служби од ВМРО-ДПМНЕ за време на избори не се елеминирани и сите предлози од опозицијата се во смерот на елиминација на тие притисоци и злоупотреби на јавните служби во интререс на гласањето на позиционата партија.

Трајко Вељаноски: Благодарам. 
Госпоѓа Бонева Силвана има контра реплика, повелете.

Силвана Бонева: Благодарам.

Почитуван колега, жалам што сум ве разочарала и што сте разочарани од мене како политичар. Јас сум повеќе години во политиката, знам да победувам и победив 2006 година со повеќе од 20 илјади гласа и изгубив 2009 година со 7000 гласа. Вие самите признавте дека сте биле шеф на кампања на Социјалдемократскиот сојуз. Меѓутоа од 2005 сте директор на Комуналец вие правевте диви приклучоци на вода во населените места Просениково, Дабиле, вие сте тие кои што вашата фирма, на син ви фирмата со бекатон плочките за време на изборна кампања и тогаш кога бевте кандидат за пратеник ја постелувавте Струмица со тротоари. Вие сте тие почитуван колега заедно со Заев кој што ветуваше дека ќе им ги отстапи парите долгови на граѓаните. Многу добро кажавте како шеф на штаб на Социјалдемократскиот сојуз.

Трајко Вељаноски: Благодарам. 

Господинот Сугарески Горан има реплика, повелете.

Горан Сугарески: Благодарам. 

Госпоѓо Бонева се сеќавам дека во неколку вакви ситуации постојано се обидувате да повикувате на консензус, мислам дека и ланската година се обидувавте тоа да го направите, меѓутоа сакам да ви кажам една работа. Оваа верзија на закон ако остане во ова Собрание, повторно ќе ги излажете и граѓаните на Република Македонија и Меѓународната јавност. Или овој патоказов кој што милувате да го спомнувате два дена пред да се пишува европскиот извештај. Знаете во европскиот извештај ланската година што ви пишаа? Препорака за темелна ревизија на избирачкиот список не беше спроведена. 150 илјади луѓе пет месеци пред локалните избори ви се надвор од избирачкиот список. Десетици илјади луѓе само во Прилеп не можат да извадат лична карта. Зборуваме за фер избори и демократски. Не можат да го остварат гласачкото право. Понатаму, потребно е целосно спроведување на заклучоците и препораките на ОБСЕ и ОДИХР за изборите. Овој закон кој што вие го нудите не го прави тоа. Владата извештајот на ОБСЕ и ОДИХР го примила на 17 октомври ланската година. На седница на Влада е ставен на 9 јануари 2012 година. За 10 месеци Владата го смисли ова решение и ни го достави до пратениците. Не требало ич да се мачи. Техничко одделување членот 8-а е скандалозен. Во самиот извештај на ОБСЕ и ОДИХР ви вели Гордана Јанкулоска ја злоупотребила функција министер за внатрешни работи и носител на кандидатска листа во Изборна единица 2. Тоа ви го пишува во извештајот. Го читавте извештајот. Тоа го има внатре во него. И како сега вие велите добар е законот. За другите ешалони зборував и во мојата дискусија. Скандалозно се однесуваа директорите на јавни претпријатија и на други институции во Република Македонија. Кое овластување на службените лица во  Министерството за внатрешни работи му е земено со ова. И на крајот велите, се повикувате на Кривичниот законик, меѓутоа има друга одредба. Овие луѓе овие од Владава 500 до 1000 евра ќе бидат санкционирани. Мислите дека тоа е решението. Не е решението 500 до 1000 евра е соодветна казна. Глупости се тоа.  Зборувате за едукации, за некаков си терен. Какви едукации. Власт. Првиот кој е одговорен за организирање фер и демократски избори е власта. И опозицијата е одговорна, меѓутоа власта треба да истражи, да обвини и да осуди лица кои што го нарушуваат избирачкото право на граѓаните. Немојте да се занимаваме со глупости. Нема да има консензус ако вие тврдо останете како ланската година. Ама после тие парламентарни избори вие од Европската комисија и од ОБСЕ ова го добивте. И велите беше фер сето. Не, не беше фер сето. Воопшто не беше. И немојте да го гледаме само денот на изборите туку дајте да видиме што се случуваше неколку дена пред изборите. Пак ќе поставам прашање кој е работодавец на администрацијата. Тоа го има само нема доволно време да го читам Власта е. И најголемиот притисок на администрацијата го врши власта. И тоа вие многу добро го знаете.

Трајко Вељаноски: Благодарам. 
Госпоѓа Бонева Силвана има контра реплика, повелете.

Силвана Бонева: Благодарам.

Оваа верзија на закон почитуван колега е предлог основ за дискусија и за взаемно изнаоѓање на решение и понуда на решение од ваша страна. Верувам во втората фаза нема да дискутирате на овој начин туку со конкретни работи. За вадењето на лични документи, секој оној кој што поднел документи во рокот кој што беше утврден со законот ќе добие документи. Согласно член 93 од Уставот на Република Македонија Владата на која што и престанал мандатот останува на должност до изборот на нова влада. Казната од 500 до 1000 евра велите е мала за министрите. Тие немаат друг механизам со што да ги казниме освен со парична казна. Ако е мала казната предложете што е тоа добро што не е спротивно на Уставот што треба да го направиме, не само да напаѓате.

Трајко Вељаноски: Благодарам. 

Господинот Стојаноски Благоја има реплика, повелете.

Благоја Стојаноски: Благодарам.
Колешке Бонева не знам дали се слушате што зборувате. Кажувате дека граѓаните треба да се спротивстават на изборниве манипулации. Како мислите да се спротивстават? Селски? Стражи да направат? На кој начин мислите граѓаните? За што сме ние тука во Парламентот? За што има Влада? За што има власт? За што има полиција? За што има судови, ако треба граѓаните сами да се спротивстават на изборни манипулации. Кажете ми од минатите избори дали има некоја процесуирана кривична пријава за изборна измама. Јас не знам кажете ми вие дали постои таква. Полна ви е устата за фер, демократски избори. Дали знаете дека сега додека ова го зборувате во ова Собрание во овој момент низ јавната администрација низ државните служби прават притисок на вработените за  реевиденција во членството на ВМРО-ДПМНЕ. На сила ги тера да се евидентираат, со оние новите електронски картички исти како здрвствените картички. Или и тоа не знаете. Кажете ми, еве ќе ве прашам најдиректно иако прашав во мојата дискусија, не одговори никој. Дали мислите дека се добри препораките на ОБСЕ и ОДИХР. Дали мислите ако ги инкорпорираме во соодветните законски решенија ќе имаме подобри избори, по фер, по демократски. Дали мислите. 28 препораки има. Колку од препораките во овој момент се внесени во ова законско решение. Кажете ми ако мислите дека се добри препораките зошто 12 месеци седат во фиока некоја во Министерството за правда и не ги внесуваат во соодветните закони. И вие ќе ми кажете дека сте за фер избори. Кажете ајде ако сте спремни ајде да направиме една проба. Ајде да направиме една проба. Во овој момент према информациите од Државната изборна комисија 150 илјади гласачи во Избирачкиот список ги има, фигурираат како име и презиме, или се иселени или се починати. Ајде да отвориме 50-тина избирачки места да видиме и да потврдиме колку од овие починати или отселени граѓани кои што не биле во моментот во државата гласале на претходните избори. Ај да видиме колку гласови украдовте. Ајде ако сте спремни да видиме ако сакате фер избори па тогаш да имаме консензус сите заеднички да кажеме да, во ред.  Или ако толку се плашите, дури слушнавме една небулоза замислете, опозицијата местела избори, крадела гласови. Па, ако имаше еден таков до сега во затвор ќе беше. Ќе го стрпавте во затвор одма, како што постапивте со Љубе Бошковски. Или ако ви е страв дека опозицијата мести избори тогаш дајте да ги внесеме сите забелешки да не ви биде страв. Тогаш ќе имаме добар Изборен законик и нема да се плашите дека опозицијата ви ги мести изборите. Благодарам. 

Трајко Вељаноски: Благодарам. 
Госпоѓа Бонева Силвана има контра реплика, повелете.

Силвана Бонева: Благодарам.

Почитуван колега, граѓаните се тие кои што не треба да дозволат да се узурпираат нивните демократски права утврдени со Уставот на Република Македонија. Се смеете на тоа дека граѓаните треба да се спротивстават на изборните манипулации. Почитуван колега ако еден граѓанин е заплашуван, ако еден граѓанин е уценуван, ако на некој граѓанин му се вели да седи дома за да не биде избркан од работа, тој граѓанин ако добро знае дека во член 178 од Изборниот законик во делот на казни и прекршочни одредби стои - за кривичните дела за изборни нерегуларности постапката е итна и на некој му следува до пет години затвор, тој веднаш ќе го пријави тој човек и само така ќе ја јакнеме свеста кај граѓаните и правење на нивниот дигнитет. Само така се гради демократско општество. Не со вакви ...

Трајко Вељаноски: Благодарам. 
Госпоѓа Казанџиска Билјана има реплика, повелете.

Билјана Казанџиска: Благодарам.

Колешке Бонева, добро знаете како сте ги уценувале граѓаните - со седење дома и бркање од работа, сами го рековте тоа. А колку ви е важен законот на вас како координатор и на вашата партија и колку се држите до препораките се гледа и по бројот на дискутанти а и по должината на вашиот говор во одбрана на овој закон. Ако навистина сакате фер избори ќе се трудевте да бидат внесени во законот барем една од приоритетните препораки на ОБСЕ и ОДИХР и немојте два дена од место да манипулирате со јавноста дека ќе ги едуцирате граѓаните како да се однесуваат на избори. Доколку навистина искрено сакавте да имаме еден добар закон, ќе се боревте за спроведување на пописот што е трета препорака од приоритетните препораки и немаше да дозволите 200 илјади фантомски гласачи, да ви гласаат мртвите и малолетните на сите избори, доколку навистина сакавте еден закон по мерка на Европа и на ОБСЕ и ОДИХР. 
Понатаму, требаше да се грижите и за четвртата препорака за заплашување на гласачите и зошто уште еднаш ќе дозволите, ова се ваши зборови, да им биде узурпирано уставно загарантираното право. Со тоа што вие се сложувате да ја нема оваа препорака во законот, вие се сложувате на овие луѓе да им биде ускратено и ова гарантирано право. Или сега после детонатор, после црните вреќи со пари што се делеа на избирачите, сега ќе почнете да ги едуцирате граѓаните за тоа како треба да се однесуваат на изборите. Па почитувана колешке, сите ваши директори, сите началници, сите министри, што се кријат кукавички зад нивните фотељи, треба да се соочат со законот заради заплашување на граѓаните. А не минимална казна од 500 евра, додека едно маалско дуќанче ќе плаќа по 3500 евра. Или еве потрудете се барем првата препорака од приоритетните, каде што треба да се разгледа можноста за развивање на механизми за заштита, кои ќе осигурат доволно одвојување на државата од партијата, а тоа знаете дека е многу битна за ОБСЕ и ОДИХР, затоа е и прва, и нема да дозволите вашите министри да трошат народни пари во партиски обиколки по градовите за заплашување и за уценување на граѓаните. И доколку навистина сакате еден вистински закон сами како координатор на Пратеничката група и со целата ваша група, вие требаше да се потрудите овие препораки, барем петте најбитни препораки да бидат имплементирани во законот. А не овде да велите дека ова е одлично, ама вие поднесете амандани, а ние ќе ви ги гласаме амандманите. Па вие сте на власт. Седум години што правевте. Уценувавте граѓани.

Трајко Вељаноски: Благодарам. 

Госпоѓа Бонева Силвана има контра реплика, повелете.

Силвана Бонева: Благодарам претседателе.

Почитувана колешке добро знам како им се заканувате на граѓаните, го знам тоа бидејќи од 1990 година па наваму учествувам во сите изборни циклуси. И се видов почитувана колешке, меѓутоа, не стигнавте дотаму до кај што сте сега. Да влегувате во семејствата на пратениците, вклучувајќи го и моето семејство, најблиското семејство и да им се заканувате на луѓето дека ќе бидат избркани од работа и најдобро од се ќе им биде на изборите да си седат дома, да не гласаат. И затоа велам дека ако има едукација, ако го пријават тој човек ќе лежи пет години затвор, нема да му текне да тропне на било која врата и да им го оневозможува гласачкото право на било кој човек.

Трајко Вељаноски: Благодарам.
Господинот Милетиќ Драгиша има реплика, повелете.

Драгиша Милетиќ: Благодарам почитуван претседателе. 

Почитувана колешке Силвана, јас сум изненаден, вашиот говор беше пократок од реплика. И во еден момент кажавте, добар основ сите заедно да продискутираме. Добар основ ќе биде ако се прифатат сите овие забелешки од ОБСЕ и ОДИХР и Венецијанската комисија. Тоа ќе биде добра основа за да дискутираме понатаму, а верувам дека понатаму немаше да дискутираме доколку се прифатеа овие примедби од меѓународниот фактор. Еве сега и јас морам да спомнам дека кажавте дека министер или раководен кадар ќе биде казнет со 500 евра. Што е 500 евра, кога тој ќе направи штета од 50 илјади евра. Педесет илјади евра ќе потроши за свое шетање, употребувајќи средства од граѓаните. Значи не држи ни таа теза. 

Второ, зар не е вистина дека ги теравте просветните работници, лекари, ги понижувавте. Ги теравте да ги молат родителите да им се потпишат за 15 до 20 потписи што ги баравте. Ги теравте лекарите, пациентите да им  се потпишуваат за да можат да останат на работа. Значи сето тоа е констатирано и такви примери имавме слушнато и од самите граѓани. Навистина не можам да сватам, дека не сакате ни една сугестија, ни една примедба, ама баш ниедна да прифатите од опозиција и од целиот опозиционен блок. Ај што не прифаќате ни една примедба од опозицијата, туку не прифаќате примедби ни од експерти по оваа работа. Благодарам.

Трајко Вељаноски: Благодарам. 

Госпоѓа Бонева Силвана има контрареплика, повелете.

Силвана Бонева: Почитуван колега очигледно не сте ме слушале овие два дена, не сте ме слушале ни кој беа моите лични ставови, ниту пак од мојот говор, што велите вие, пократок од реплика, не сте разбрале ништо. Јас кажав само став на Пратеничката група на ВМРО-ДПМНЕ и коалицијата. 

Трајко Вељаноски: Благодарам. 

Господинот Мисовски Горан има реплика, повелете.

Горан Мисовски: Благодарам претседателе. Значи госпоѓа Бонева, за овие два дена дебата околу измените и дополнувањата на Изборниот законик, очекував вие како координатор на Пратеничката група, на аргументите на опозицијата, дека се работи за класично блефирање на страна на ВМРО-ДПМНЕ со овој Изборен законик, т.е. измени и дополнувања, ќе дојдевте со еден куп на хартија, аргументи, податоци, документи и со таков аргументиран пристап ќе се спротивставевте на опозицијата. Вие само докажавте дека се работи за класично блефирање. Вие немате желба за консензус. ВМРО-ДПМНЕ и ДУИ не сакате да направиме консензус. Макар еднаш после 2011 година да имаме заеднички Изборен законик. Значи госпоѓо Бонева потенцирам Изборен законик, не измени и дополнување на Изборниот законик. Затоа што членот 154 госпоѓо Бонева од Деловникот е прецизен, амандмани може да се поднесуваат само на оние измени кои што ни се предложени од страна на Владата.

Второ прашање до вас госпоѓо Бонева. Дали блефирате сега со измените и дополнувањата на Изборниот законик, оној на ВМРО-ДПМНЕ или сега го разгледувавме измените и дополнувањата на Законот од ДУИ. Бидејќи се точни информациите дека на Владата на затворена седница само министрите од ВМРО-ДПМНЕ го разгледувале овој Предлог за измени на Изборниот законик. Ниту еднаш заменикот министер, ниту вие госпоѓо Бонева, ниту еден пратеник од ВМРО-ДПМНЕ, таа информација не ја демантираше. 

И третата работа, можеби најсуштинската, говорам од технички аспект и деловнички. Па заменикот министер за правда, по трет пат укажувам овде на оваа говорница, ни потврди на Комисијата дека ова не е конечната верзија на текстот за Изборниот законик, дека ќе следат понатаму други промени во Изборниот законик затоа што изборниот процес бил премногу динамичен. А избори не очекуваат редовни во 2013 година, локални. Како ќе го затвориме тоа прашање госпоѓо Бонева? На таков начин не се постигнува консензус. 

Во Република Македонија во право е колегата Митре Вељаноски, без чист, некриминален, некоруптивен процес на прочистување на избирачкиот список и спроведување на попис, онаков нормален европски, како што го прават сите европски држави, не може да дојдеме до нормален изборен процес. И понатаму ВМРО-ДПМНЕ ќе ги применува истите трикови кои што ги применуваше во изминатите пет години. Повторно ќе има заплашување, повторно ќе има застрашување, повторно ќе има подмитување. 

И на крај повторно ќе ви го поставам вас прашањето како на мајка, како што тоа исто и го поставив на заменикот министер за правда. Нормално ли е госпоѓа Бонева, од страна на раководителите на ВМРО-ДПМНЕ, за инвитро оплодување, да се уценуваат луѓето со гласање. Тоа не е нормална работа, вие не сакате да дојдеме до консензус. Вие сакате да одиме на избори, со изборна регулатира која што ќе можете да ја злоупотребувате. Завршувам, сакате да ги освоите победите во Република Македонија. Не со проекти, туку со изборни манипулации.

Трајко Вељаноски: Благодарам. 

Госпоѓа Бонева Силвана има контрареплика, повелете.

Силвана Бонева: Почитуван колега, Силвана Бонева заедно со пратеничката група на ВМРО-ДПМНЕ и коалицијата за подобра Македонија, вклучувајќи ја и целата коалиција, не блефира со никакви два предлози на закони, ви кажав дека ние сакаме фер избори. Ние сакаме граѓаните на Република Македонија слободно да излезат  на избори и никој да не им го попречува демократското право. Ние сме отворени за ваши сугестии и решенија, а не лаги, плукања и манипулации, како што се изнаслушавме овие два дена. Нашата рака е подадена, останува во втората фаза да ги видиме вашите решенија и заеднички со консензус да донесеме Изборен законик кој што ќе биде во функција на демократските процеси на Република Македонија.

Трајко Вељаноски: Благодарам. 

Госпоѓа Бендевска Весна има реплика, повелете.

Весна Бендевска:  Госпоѓо Бонева, по трет пат ако добро бројам, повикувате на консензус околу донесување на овие неопходни измени. Никој веќе не верува дека имате искрена желба и намера за спроведување демократски и фер избори. Зошто? Бидејќи во вашиот долг, точно двеипол минути говор, во кој го изразивте вашиот став, повикувајќи на консензус, заборавивте да кажете дека од шест приоритетни и дваесет и осум дополнителни препораки, во овие измени имаме само четири. Госпоѓо Бонева, избирачкиот список Владата не предложила измени за да можеме амандмански да го подобриме. Лага е  и манипулација што ја чувме од госпоѓата заменик министер, дека знаете тоа било надлежност на ДИК, на Државната изборна комисија. Па вие најдобро знаете дека надлежноста на Државната изборна комисија, да го води избирачкиот список се црпе токму од Избирачкиот законик. Дали сте спремни заедно, сега јас ве прашувам, во амандманската расправа, да поднесеме заеднички амандмани, меѓудругото и за она што значи заплашување на избирачите и за она што значи сериозно прочистување на избирачкиот список, со дополнителна надлежност на ДИК и начин на кои државните институции, особено МВР, ќе му помогне за бришење на избирачкиот список, тогаш се ќе биде јасно. Дали ВМРО-ДПМНЕ има политичка волја да спроведува, идните избори да бидат фер и демократски. Граѓаните без страв и уцени да излезат и слободно да ја изразат својата избирачка волја. 

И уште еден аргумент плус, затоа што неверувам во таканаречени деловни фази. Зошто госпоѓо Бонева лани пред една година, во комплет ги амнестиравте сите четири хашки случаи? Зошто тогаш за ВМРО-ДПМНЕ не беше прифатливо, прво да амнестирате два, а потоа во некој иден период да најавите дека ќе следи амнестија уште на двата од вкупно четирите случаи? Тогаш вам како координатор, и тоа како ви се брзаше во пакет, наеднаш нели да се амнестираат четирите случаи, кај што беа констатирани воени злосторства против цивили. Затоа госпоѓо Бонева и добро беше што зборувавте само две и пол минути од вашите петнаесет на располагање. Претпоставувам јавноста ќе му беше јасно многу повеќе од она што е вашиот реален став. Само уште една реченица. Со деловни измени на Избирачкиот закон, немате политичка волја да го подобриме законите.

Трајко Вељаноски: Благодарам. 

Госпоѓа Бонева Силвана има контрареплика, повелете.

Силвана Бонева: Жалам што заменик координаторката на Социјалдемократскиот сојуз констатира дека мнозинството нема политичка волја, по којзнае кој пат кажавме дека имаме политичка волја да постигнеме консензус, меѓутоа, велите дека никој не верува во тоа. Изгледа почитувана колешке, вие барате изговор за евентуален изборен пораз, па затоа и така зборувате. Има препораки почитувана колешке, како што е четвртата, за обвинувањата за заплашување, значи од страна на ОПСЕ се овие препораки, каде не стои промени на некаков си закон. Туку да видиме еве вие што ќе предложите за нивната забелешка, дека треба да се охрабрат граѓаните, да ги пријавуваат обвинувањата со поднесување на докази. Дали тоа е нешто различно од тоа што го зборувам два дена. Едукација масовна на граѓаните, каде да пријават, зошто да пријават и оти некој ќе лежи затвор, сериозно ако тие ги донесат доказите за заплашување.

Трајко Вељаноски: Благодарам. 

Бидејќи е исцрпена листата на пријавени за збор, констатирам дека општата расправа по Предлогот на законот е завршена. 

Врз основа на извештаите на Комисијата за политички систем и односи меѓу заедниците како матично работно тело  и Законодавно-правната комисија и расправата на седницата на Собранието, на Собранието му предлагам да го усвои следниот заклучок.

1.Предлогот на закон за изменување и дополнување на Изборниот законик е прифатлив и може да се даде на натамошно, односно на второ читање.

2.Овој заклучок заедно со стенографските белешки од седницата на Собранието, да се достави до Комисијата за политички систем и односи меѓу заедниците и Законодавно-правната комисија на Собранието на Република Македонија.

Предложениот заклучок го ставам на гласање.

Ве повикувам да гласаме.

Благодарам.

Вкупно гласаа 80 пратеници. Од нив за предложениот заклучок гласаа 78, воздржани нема, 2 против.

Констатирам дека Собранието го усвои предложениот заклучок.

Минуваме на точката 23-Предлог на закон за изменување и дополнување на Законот за финансирање на политичките партии, прво читање.

Предлогот на законот и извештаите на Комисијата за политички систем и односи меѓу заедниците, како матично работно тело, Законодавно-правната комисија и Комисијата за европски прашања, ви се доставени, односно поделени.

Отворам општа расправа.

Ги повикувам предлагачот и пратениците кои сакаат да говорат по општата расправа по Предлогот на законот, да се пријават за збор.

Благодарам. 

Има збор заменикот министер за правда, повелете.

Биљана Бришковска-Бошкоски: Благодарам претседателе. 

Почитувани пратеници со Законот за финансирање на политички партии, донесен во 2004 година, се воспоставија нормативно-правни услови, со кои што се уредуваат начинот и постапката на обезбедување на финансиски средства, располагање со финансиски средства за тековно работење и дејствување на политичките партии. Контрола на изборите на финансирањето и финансиско-материјалното работење на политичките партии во Република Македонија. 

Со измените во 2008 година се направи усогласување на Законот со Законот за прекршоци, како и новиот систем на плати, усогласен со тоа што просечните плати треба да бидат прикажани во нето износ. 

Со измените и дополнувањата на Законот за финансирање на политичките партии во јули 2009 година, беа направени соодветни измени и дополнувања во насока на транспарентрноста и јавноста во финансирањето на политичките партии. Зајакнувањето на контролата на финансиското работење на политичките партии, зајакнувањето на надлежноста на со Закон утврдени надлежни органи, процедурата за постапување по финансиските извештаи кој што се во насока на увид на јавноста во делот на финансиските состојби на политичките партии.

Измените и дополнувањата на Законот за финансирање на политичките партии во 2011 година, беа во насока на усогласување на нашето законодавство со меѓународното законодавство. Во насока на имплементацијата на антикорупциските стандарди на Советот на Европа, согласно со препораките од Извештајот на ГРЕКО од третиот круг на еволуација. По исполнувањето на овие препораки со последните изменувања и дополнувања на Законот од 2011 година, во последниот Извештај на ГРЕКО истите беа оценети како позитивни и транспарентни. Но и покрај тоа во самиот извештај на ГРЕКО беше нагласено дека сепак постои простор за превземање на дополнителни мерки со цел дополнително да се уреди транспаренстноста на политичките финансии. Во овој контекст како дополнителни мерки кои што е од важност за кредибилитетот на системот е да се осигура ограничување на трошоците на изборите да се почитуваат и во пракса, особено со воспоставување на соодветен период на финансиско упатување во текот на изборните кампањи што ќе дозволи да се утврди целиот опсег на трошоците во кампањата. Дополнително препорачани мерки за зајакнување на законската рамка вклучуваа поголема транспарентност на сметките на телата поврзани со политичките партии и одредбите за адекватно информирање и запознавање на сите политички партии со нивните обврски и должности. Една од препораките беше и да се поработи на обезбедување на ефективен проактивен и соодветно координиран мониторинг на правилата на финансирањето на партиите, како и решителна примена на казнените мерки кога ќе се случат повреди. За да се осигура механизмот со кој се изрекуваат санкции за повреди на правилата за финансирањето на политичките партии да функционира ефективно во пракса и особено да се осигура санкција за губење на јавни финансии од политички партии и организатори за изборни кампањи да можат да примени во практика. Да се осигура сите политички партии да бидат соодветно информирани и советувани преку обезбедување на обуки и насоки за пополнување на финансиските извештаи со тоа што ќе бидат применливи прописите за финансирање на политичките партии, особено во поглед на нивните сметководствени аспекти. Предложениот закон за изменување и дополнување на Законот за финансирање на политички партии е резултат на согледувањата, исполнување на горе наведените препораки на ГРЕКО во последниот извештај за евалуација на Република Македонија на тема инкриминации и финансирање на политички партии. Предлог законот содржи осум одредби, со предложениот закон се дополнува и се појаснува дека во Регистарот на донации на политички партии мора да се содржани и податоци за донации од лица кои што се директно или индиректно поврзани со политичките партии или се под нејзина контрола што кореспондира со измените на Изборниот законик. Исто така, политичките партии потребно е да ги објават своите евиденции на донации на нивните веб страни или да ги направат јавни на друг начин на секои шест месеци. Овие чекори заедно треба да значат подобрување на транспарентноста во делот на финансирањето на политичките партии. Се менува и мандатот во делот на задолжителната годишна ревизија на политичките партии од страна на Државниот завод за ревизија. 

Исто така, се утврдува и краен рок за политичките партии да ги објават своите годишни финансиски извештаи на нивните веб сајтови. Овие измени исто така, ќе овозможат на времено и јавно достапно известување за финансирањето на политичките партии. Со предложениот закон се задолжува Министерството за финансии да врши годишна обука за политичките партии во делот на комплетирањето на потребните финансиски извештаи. На овој начин ќе се подобри конзистентноста и точноста на бараните податоци и ќе се обезбедат подетални информации за јавноста. 

Воедно аналогно на Изборникот законик, односно измените на Изборниот законик, а согласно препораките на ГРЕКО се воведуваат нови административни санкции со кои покрај во ведената прекршочна одговорност се изрекува за политичките партии доколку дојде до повреда на одредбите поврзани со доставувањето на годишните финансиски извештаи, како и јавното објавување на податоците за примени донации може таквата повреда да доведе до суспензија, односно целосна или делумна загуба на исплатата на средствата за редовно годишно финансирање на политичките партии. Одлуката ја носи министерот за правда на предлог на Државниот завод за ревизија. Оштетената страна може да покрене и управен спор против одлуката на министерот, ова претставува позитивен чекор за подобрување на усогласеноста на овој закон со меѓународните стандарди за финансирање. Со донесувањето на предложениот закон ќе се зголеми јавното и транспарентното финансиско работење на политичките партии, а исто така и ќе се зајакне улогата на надлежните институции кои што треба да вршат контрола на дневното работење преку санкционирање за непочитување и неисполнување на законските обврски од страна на политичките партии. Благодарам.

Трајко Вељаноски: Благодарам.

Господинот Николов Марјанчо има збор, повелете.

Марјанчо Николов: Благодарам претседателе.

Ова втор закон кој што регулира прашања од делот на изборниот процес и е исто така многу важен како и самиот Изборен закон, а се однесува на правилата околу финансирањето на политичките партии, како за време на самите избори и изборниот процес, така и тековното работење кога нема избори. Социјалдемократскиот сојуз од секогаш се залагал финансирањето на политичките партии да биде што е можно повеќе транспарентно, да биде што повеќе одговорно и да биде јасно посочено кои се изворите од каде што политичките партии можат да се финансираат или за избори или за тековно работење. За жал досегашната пракса во оваа област покажува дека Собранието на Република Македонија не успеало да најде законски одредби во делот на Законот за финансирање на политичките партии кои ќе овозможат отчетност и транспарентност околу финансиите на самите партии и за жал последните парламентарни избори на најлош можен начин покажаа колку големи дупки имаше во Законот за финансирање на политичките партии во делот на јасноста и отчетноста, па ако сакате и законитоста во финансирањето на самите партии. Мислам дека беше голем пропуст што во Законот за финансирање на политички партии не беше предвидено дека една политичка партија може да се финансира со земање на кредит од некоја од комерцијалните банки, кај нас тоа Антикорупциската комисија го протолкува како кршење на законот, а во основа претставува најлегитимен, најлегален, најтранспарентен начин на финансирање на кампања, ако една партија има имот и ги исполнува условите за добивање на кредит од било која комерцијална банка во Република Македонија, јас не знам тука што бараше Антикорупциската комисија да кажува дека кампањата на Социјалдемократскиот сојзу се финансирала од нелегални избори. Секој може во оваа држава правно и физичко лице ако ги задоволи критериумите на банката да си земе кредит и кредитот да го троши соодветно на намената за што го зел. Сега кај нас, бидејќи имавме од другата страна еден сосема спротивен случај кој што и ден денеска за жал останува неразјаснет до крај, се обиде владеачкото мнозинство да направи афера од нешто што е сосема легално и транспарентно. Пропуст е во законот да не се презеде политичките партии да можат да се финансираат од кредит. Имавме случаеви и во соседството, некои од партиите својата кампања ја финансира со подигнување на кредит од банките. Од друга страна не остана до крај разјаснето како ВМРО-ДПМНЕ ги покри трошоците за кампањата, 3,5 милиони евра остана отворена сметката за избори на ВМРО-ДПМНЕ за неисплатени обврски за изборите за 2011 година. Тоа се премногу пари, тоа што законот педвидува да се затвори сметката по изборите, сега го отвора прашањето кои се тие и од каде се тие три милиони евра долг и како ќе го затвори владеачката партија. Сега во една таква нејаснотија ние се свртевме зошто опозицијата зела кредит. Ама прво за да прашаат од каде зела и зошто зела опозицијата кердит, може ли некој да одоговори зошто остана долгот од три милиони евра на ВМРО-ДПМНЕ за изборите. Тие пари се потрошени, добиена е довербата на гласачите на избори, врз база на тие поторшени пари ВМРО-ДПМНЕ владее од 2011 година наваму, бидејќи и самото финансирање на кампањата имало свое влијание гласачите да се определат за одредена партија, дали на легален или на нелегален начин и сега не се кажува како и од каде се тие пари. Мислам дека овие работи ако успееме во ова ново законско решение да ги расчистиме и во иднина да не дозволиме да ни се повторуваат, ќе направиме голем чекор. Меѓутоа ако не успееме да ги расчистиме, ако и понатаму остане во сферата на сивата зона финансирањето на политичките партии посебно со вакви примери да има долг за кој што нема оправдание како и кога ќе се затвори, тогаш излегува дека владеачката партија од позиција на власт си обезбедила три милиони евра пари кои што потоа не планира да ги врати и најголем дел од компаниите на кои што им ги должи тие пари немаат храброст да ги побараат, бидејќи можат да се соочат со санкции. Така може да се случува на сите наредни избори и тоа за мене претставува и за нашата партија злоупотреба на позицијата на власт. Затоа ние и ден денеска немаме одговор како и што ќе се затвори долгот на владеачката партија за самите парламентарни избори 2011 година. Тоа е големо прашање, бидејќи ако власта не покаже пример дека законски, легално, без создавање на обврски си ја финансира кампањата што останува за другите партии. 

Би сакал да ја прашам заменичката министер за правда во членот 2, каде што во ставот 2 се додава нов став 3 кој гласи дека регистарот на донации покрај другите податоци содржи имиња на субјекти кои директно или индиректно се поврзани со политичката партија или се под нејзина контрола. Кој ќе го тумачи, госпоѓо заменик министер индиректното поврзување? Што значи за вас индиректно поврзување, нели е тоа субјективно толкување? Што значи индиректна поврзаност? Некој наслушнал, кажал, кој доказ? Директно што значи, член е на таа партија и дава донации. Што е индиректна поврзаност? Значи, не можете повторно да воведувате. Обврската Министерството за правда ја запира исплатата на средствата за редовно годишно финансирање од Буџетот на Република Македонија на предлог на Државниот завод за ревизија е исто така недоволно јасно. Врз основа на што Државниот завод за ревизија ќе го даде предлогот, значи партиите се обврзани да поднесат извештај до Државниот завод за ревизија. Меѓутоа, Државниот завод за ревизија ќе му даде предлог на министерот за правда, тоа е ново законско решение. Од каде ја црпите таа надлежност на Државниот завод за ревизија? Јас не се сеќавам во Законот за државна ревизија да сме внеле одредба да Државниот завод за ревизија вака директно препорачува дека на таа партија треба да и се забранат парите и што ако Државниот завод за ревизија даде препорака, а министерот за правда не ја почитува. Тогаш како ќе стане решение на тој конфликт на интереси кога ќе дојде до една таква ситуација. Еве, Државниот завод за ревизија ќе дојдат некои подобри времиња, главниот државен ревизор ќе го предложи опозицијата и тој дава препорака на владеачката партија да не и се даваат пари од Буџетот, а министерот за правда не го почитува, кој тогаш ќе ја докаже оправданоста. Мислам дека одредбата да Министерството за финансии најмалку еднаш годишно да им врши обука на лицата кои што во партиите го водат материјално финансиското работење е премногу. Треба да врши обука само ако има промени во прописите на водење на материјално книговодствената евиденција. Што секоја година Министерството за финансии ќе им кажува на лицата кои што работата во политичките партии во оваа проблематика ако таа година нема никакви промени во оваа област. Мислам дека непотребно само Министерството за финансии ќе се оптеретува и ќе ги оптеретува и политичките партии, луѓето да одат таму на обуки, а немаме фактички измени и дополнувања на таа проблематика. Благодарам.

Трајко Вељаноски: Благодарам.

Заменик министер за правда има реплика, повелете

Биљана Бришкоска Бошковски: Благодарам претседателе.

Почитуван пратеник, јас ќе се обидам во ова кратко време да ви одговорам на сите поставени прашања. 

Прво само да истакнам дека во конкретниов случај зборуваме за Законот за финансирање на политички партии кој што опфаќа финансиското работење редовно на политичките партии, а делот на финансирањето на изборната кампања. Значи да укажам дека вашите излагања би биле посоодветни кога се дискутираше за измените на Изборниот законик во рамките на членовите кои што се однесуваат на финансирањето на изборната кампања, меѓутоа подоцна ќе се навратам на тоа. 

Значи, во однос на новите пропишани одредби во однос на административните санкции, само ќе потенцирам дека таквите измени се резултат на она што значи препорака на ГРЕКО. Јас во своето излагање ја прочитав како гласи препораката на ГРЕКО, сега повторно ќе ви ја прочитам, значи ГРЕКО препорачува да се осигури механизам за изрекување на санкции за повредана правилата на политичкото финансирање да функционира ефикасно и во пракса и првенствено да осигури санкција, загуба на јавните финансирања за политичките партии за да може да се примени во практика, на овој начин ваквите санкции ги решиле голем број на земји, значи членки на Европска унија и соодветно е во конкретниот случај надележноста на Министерството за правда, бидејќи Министерството за правда е тоа кое што ги распределува средствата по однос на годишното јавно финансирање на политичките партии, а додека пак Државниот завод за ревизија е тој кој што врши контрола, односно ревизија на годишните финансиски извештаи на политичките партии. Значи, санкцијата за губење на јавните финансии е доколку не се достави финансискиот извештај, за што исто така информира Државниот завод за ревизија. 

Во однос на она што го кажавте за обуките исто така е резултат на препорака на ГРЕКО, каде што се бара да се осигура дека сите политички партии ќе им бидат дадени сите соодветни информации и совети, на пример обуки или упатства за важечката регулатива за политичко финансирање, особено во однос на аспектите кои го регулираат сметководството. Значи, на основ на овие две препораки е постапено и во конкретниот случај. 

Во однос на она што беше истакнато од ваша страна, значи јас само можам да кажам дека во рамките на она што значеше препорака на ОБСЕ и ОДИХР во однос на одредени недоречености во Изборниот законик се однесуваше на тоа дали земањето на кредитот може да биде извор на финансирање на изборна кампања што во дискусии и во анализи многу експерти сметаат дека давањето на кредити, односно заеми претставуваат можност, значи центрите на моќ кој што ги даваат тие кредити понатаму да можат да влијаат во одредена политичка партија која што евентуално би дошла на власт.

Трајко Вељаноски: Благодарам.

Господинот Николов Марјачно има контра реплика, повелете.

Марјанчо Николов: Благодарам.

Госпоѓо заменик министер ние ги поддржуваме забелешките на ОДИХР и на ГРЕКО и за Изборниот законик и за финансирањето на политичките партии.Тука да немаме дилеми и сл. како и за овој закон во прва фаза ќе ја поддржиме потребата, меѓутоа во втора фаза ќе бараме со амандмани до прецизирање на одредбите. 

Она што го кажавте за расправата што се отворила на ОДИХР и сомневањето дека земањето на кредит може да значи во иднина големо влијание на субјектот од каде што е земен кредитот врз политичката партија, да ве запрашам нели тоа се однесува на било кој донатор во партијата. Еве некој донатор ќе даде многу пари, некој од споствениците на телевизија ќе дадат попуст донација за емитување на рекламни спотови, што значи тие се исклучуваат од можноста за влијание. Па некои од партиите пратеничките места ги добиваат само затоа што имаат телевизии. Само за тоа се пратеници, ништо повеќе, што е разликата тука.

Трајко Вељаноски: Благодарам.

Има збор господинот Зеќири Изет, повелете.
Изет Зеќири: Благодарам.

Господине заменик министер, Предлог законот за изменување  и дополнување на Законот за финансирање на политичките партии е уште еден закон што е изготвен и доставен во Парламентот на многу брз начин и тоа пред доаѓањето на комесарот Филе и Владата на успеала да вгради сите препораки дадени од групата држави против корупцијата, од Греко. Што се однесува на транспаретноста на финансирање на политичките партии од шесте препораки кои што се утврдени, само една е имплементирана на задволувачки начин, три се делумно вградени, а две препораки воопшто не се имплементирани во Предлог законот. И додека сметките на политичките партии во Република Македонија преставуваат сива зона тешко е да се верува дека изборниот процес ќе може да се оствари според стандардите препорачани од Европска унија. со дадавањето на една апсолутна власт со право се наметнува прашањето кој ќе ги контролорите. Вие знаете дека Заводот за ревизија за финансирање на изборните кампањи на незаконски начин вон  стандардите направи или изврши ревизија и ја надбљудуваше работата на политичките партии и во тие ревизии се констатирани многу пропусти и токму тие  ревизорски извештаи не се разгледани од страна на Парламентот. Тие извештаи не ги разгледува никој и што всушност кога државната ревизија констатира пропусти и тие пропусти остануваат само во рамките на еден ревизорски извештај тогаш ние не можеме да говориме за закон за финансирање на политичките партии и во исто време и почитување на истиот. Сме имале случаи почитувана госпоѓа заменик министер кога државната ревизија дека констатирала дека се потрошени средства за кампањата од страна на јавните претпријатија. Од страна на државните институции како што е пропагаден материјал расходи за гориво, трошоци за превоз на патници или пполитички преставници од еден во друг град и други трошоци никогаш не се покренала кривична или прекршочна постапка како резултат на овие ситуации или неправилности или факти што се констатирани во ревизорските извештаи. Значи не можеме да имаме ситуација од аспект  на финансирањето на политичките партии до колку токму тие девијации што се констатираат во извештаите не се санкционираат. 

Другото прашање за кое што мислам дека овој закон требало да биде посеопфатен повикувајќи се и на начините како овие прашања се уредени во  земјите со современа демократија каде што партиите се разбира дека имаат потребно финансирање за вршење на нивна основно или суштинска дејност. Меѓутоа законската структура не треба да биде нејасна. Треба да биде разбирлива и транспарентна. Не како во Република Македонија, да ревизијата врши контрола, меѓутоа ревизијата никој не ја следи понатаму. Тие треба сите да се обратат на сите компоненти на системот на партиите и финансирањето на потребните кандидати за обезбедување на демократско учество и конкуретност помеѓу партиите. Политичките партии и кандидатите треба да се финансираат делумно преку приватни средства, преку приватни извори на финансирање,  кои што можат да бидат интерни или пак вонпартиски. Државите треба да имаат предвид за изготват правила за ограничување на вредноста на донациите кон политичките партии и кандитите. Ние немаме во нашето законодавство ограничување на донациите за политичките партии и за нивните кандидати. 

Исто така нашата земја треба да го има предвид и воспоставувањето на правилата за утврдување или пак за ограничување на прифатливите  извори на донација за политичките партии, за кандидатите. 

Во однос на распределбата на финансиската подршка државата треба да спроведува објективни критериуми, правични и оправдани. Државата треба да овозможи новите партии да влезат во политичката арена и да конкурираат со еднакви услови со партиите кои што се веќе консолидирани. 

До колку ја анализираме јавната контрола врз јавните финансии врз основа на овој дијаграм ќе согледаме дека многу држави кои што се анализирани како Албанија, Австрија, Белгија, Хрватска, Чешката Република, Естонија, Франција, Грузија, Германија, Грција, Унгарија, Ирска, а посебно во откривањето и известувањето за девијациите во однос на финанисирењето на политичките партии тие тоа прашање го имаат уредено на навистина одличен начин. Додека  пак  кај нас ова прашање не е уредено. Ограничувањето  на приватните донатори, ние немаме такви лимитирања. Потоа ограничување и забрани за заеднички донации, исто така немаме регулатива за ова прашање. Потоа ограничување или забрани за странски донации или пак ограничување за расходи. До колку ги анализираме немаме трошоци. 

Ако се повикаме на последните парламентарни избори, ВМРО ДПМНЕ пријавила дека потрошила 272 милиони  334 илјади денари, или пак 3,4 милиони евра, што е најголемиот потрошувач при изборни кампања во споредба со годините претходно. ДУИ 5 милиони 312 илјади евра итн. Значи тука немаме ограничување на трошењето. И ова прашање треба да се уреди со закон и правилата за откривање на финансирањето и ова прашање не е уредени како  што е уредено во многу земји на Европска унија. потоа одредба за откривање на финансирањето треба да се разликуваат приходите од расходите. Донациите треба да надминат еден минимално утврден праг. Треба да се објават донациите, треба да се вградат во стандарди категории. Одредбите за откривање  на финансирањето треба да се разликуваат од вообичаените финансии на партии од тие што се изборни финансии. И други прашања кои што треба да се објават во извештаите на политичките партии се трошоците за изборните кампањи, ограничувањето на трошењето. Не може една партија која што е на власт да потроши 272 милиони, а друга партија 275 илјади евра. Затоа прашањето на ограничувањето на трошењето, на евидентирање на трошењето и транспаретноста кои што се клучни елементи за да имаме добар закон за финансирање на политичките партии, закон кој што би бил транспаретен и би им овозможил на сите политичките партии  да ги финансирааат своите политички активности, меѓутоа во услови на една рамноправна конкуретност. 

Трајко Вељаноски: Благодарам.

Збор има господинот Ивон Величковски, повелете.

Ивон Величковски: Благодарам господине претседателе.

Знам дека ова ќе изгледа малку чудно дури и неверојатно, но најавувам дека ќе го подржам овој закон. и покрај овие сите слабости за кои зборуваа колегите Зеќири и Николов. 

Имено, како што најавив и претходниот пат при претходната измена на Законот за финансирањето на политичките партии овој закон требаше да претрпи измени и еве тие се случуваат сега. И уште треба да ви најувувам госпоѓо заменик министер и уште измени ќе следуваат и верувам дека и вие ќе се согласите бидејќи знаеме дека не сите препораки што дојдоа до нас, до овој законодавен дом и до Министерството за правд дека содржани во тековниот предлог за изменување и дополнување на Законот за финансирање на политичките партии. 

Како и минатиот пат кога најавив и бројни амандмани и ги доставив, очекувам дека и овој пат ќе ги разгледате во внимание, но дека овој пат за разлика од минатиот  ќе има учинок барем еден од нив да биде прифатен. 

Имено, ценам дека во делот на транспаретноста на финансирањето на политичките партии во Република Македонија како основен извор на политички клиентелизам во Република Македонија сме многу назад. Политичкиот клиентелизам напоманувам дека е оној кој што блокира нашето општество. Тој го блокира по неколку основи. За еден од видовите на клиентелизам ќе зборуваме и кога ќе дојдеме до граѓанската одговорност за клевета и навреда. На другите клиентелизми сме сведоци деновиве. Практично економските фирми се поставени во клиетелистичка подреденост кон извршната власт и на начинот на кој што ова Собрание  ја подржува Владата и извршната власт, кон самото Собрание и  владеачката партија конкретно ВМРО ДПМНЕ и ДУИ. Напоменувам дека внатре во овој закон има одредени ригидиности кои се апатични за голема слобода се дава во износите на финансирање на политичките партии. Но тоа не се однесува на тековното финансирање на потребите на политичките партии уредено со овој закон, туку и со претходниот предлог за измена и дополнување на Изборниот законик. Ве потсетувам сега во однос и влијанието на политиката кон бизнисот и обратно да еден лукративните моменти е токму донацијата или начинот на финансирање на една политичка партија. Но истовремено напоменувам дека нормална е врската и постоењето на релација меѓу политиката, извршната власт, законодавната политика и сл. која  преточува политички цели  задачи, бидејќи политиката постои заради утврдување на правците на општествен, политички и економски развој без кои овие два претходни не постојат. Но, вие во овие законски решенија одите со ригидни форми на уредување на казнената политика, конкретно да речеме во делот на одземањето на правото за финансирањето на политичките партии до колку извршат одреден прекршок. Еве  сега ќе ве прашам. Во основа го подржувам механизмот. Ајде ќе ве прашам дали истото право може да го има Државниот завод за ревизија, според оваа законска формулација, така да предложи до министерот за правда да ги ускрати финансирањето на една политичка партија од буџетот, до колку не поднесе извештај во дадениот рок,  да речеме извештај за донација во еден период, кој што да речеме би траел за 15 дена. И дали тоа е истата тежина прекршок како политичка партија која ќе направи тежок финансиски престап, да  не речам криминал и за тоа ќе одговара одговорното лице за материјално финансиско работење во политичката партија и нејзиниот претседател, или потписник. Ќе се согласите дека ако ја баравте логиката на опоменување, па казнување, би требало таквата логика да ја бараме и во овој закон, бидјеќи не сите политички партии ги имаат машинериите стекнати со државни пари и со финансии до сега како што тоа го имаме во можност ВМРО ДПМНЕ. И на крајот на краиштата политичките партии се многу повеќе од професионални здруженија. Во нив луѓето членуваат заради верба, заради политичка идеја и политичките партии партии како такви се дефинирани во Закон за политичките партии дека се организирани интересни групи во која луѓето влегуваат за да здружуваат заради слободно изразување на својата политичка волја. Е сега по таа логика на нештата, ајде да ве прашам што ви значи онаа дефиниција за фирми блиски до партијата. Ако предлагачот мислел на фирми од типот на Аналитико и слично, добро тука ве разбирам. Ама по она што го знам од Законот за финансирање на политичките партии, политичка партија не можеше да има фирма сопствена, порано имавте и порано ги имавте по право како ВМРО ДПМНЕ, со измените на Законот за политичките партии и  тоа право го укинавме во овој законодавен дом, а сега повторно одите на истата дефиниција. Ве молам станува збор за нешто сосема поинакво. Ние мора да расчистиме дека една фирма може да донира врз основа на одлука на нејзиниот управувачки орган, ама тоа не значи дека сите луѓе во тој управувачки орган се членови на една политичка партија. Напротив, еве замислете госпоѓа заменик министер дека секоја некоја фирма седнала и го сослушала вашето воведно образложение и многу и се допаднало и решила да вашата партија ВМРО ДПМНЕ колку и да не му требаат донации, да даде донација.  Треба да кажете сега, дека сите фирми во Македонија се составени  од управни органи и создаваат профит во интерес на ВМРО ДПМНЕ? многу интересна теза. Ако не ја побиете или  не ја прифатите  овие аргументи само ќе ја потврдите.

Второ, зборуваме за влијание. Поголемо влијание може да се оствари врз партијата која земела кредит отколку врз она која добива донации. Видете многу интересна дефиниција. Ама она што јас го знам кредитот има обезбедување во недвижности и слично, а кај донациите богами многу зависи од политичката волја или од определбата на една извршна власт како што е вашата на ВМРО ДПМНЕ  и ДУИ и ќе извините ама мислам дека вам како политичка партија онаа фирма која ќе ускрати донација богами тешко ќе помине, а онаа фирма која ви донирала, а и должите пари богами уште потешко ќе си ги побара тие пари бидејќи имајќи ја предвид оваа логика која што сега во моментот се манифестира вие сте подготвени како политичка партија и Влада да им го вратите ддв-то на бизнисмените со кредит што ќе го враќаат самите фирми бизнисмените и граѓаните. Вие сте подготвени да кажете дека долг кон стопанските субјекти по основ на ддв нема, а потоа премиерот  да направи една мала корекција и да каже, па има некои 200-250 милиони евра така што ги должиме, ама ќе земеме кредит ќе ја средиме ситуацијата. Е сега сето ова малку ми станува хумуристично. Затоа ви предлагам кога ќе одиме во вакви дефиниции пред да одиме на априори дефинирање дека секоја фирма што ќе даде донација кон една политичка партија е блиска до таа фирма, бидејќи тоа е логичниот след што овде го вадиме, да размислите дали матрицата сама што ја инсталирате на овој начин не е премногу опасен. Бидејќи овде постојат политичките партии, можеби не беше ова некоја интересна потсвесна реакција, овде има многу политички партии кои што добиле донации и од јавни институции и тоа можевме да ги видиме од извештаите на Државниот завод за ревизија. Затоа јас зборувам дека Државниот завод за ревизија да, може да има овластување да му препорача на министерот, но е кој е тој што ќе одлучи, односно министерот врз основа на што ќе одлучи дали да го донесе решението на пример за ускратување на средствата за финансирање на политичките партии од буџетот или не. Тој одлучува мириторно, ама очигледно дека треба да одлучува по интуиција, по симпатија или по слободна волја. 

Затоа иако во старт кажувам дека овој закон ја заслужува подршката да помине во прво читање, таа подршка понатаму ја условувам со прифаќањето на одредени амандмани кои се однесуваат на ова прашање. Тоа се два клучни амандмани за овие две области за кои зборувавме. Инаку ако секој донатор почнете да го сметате дека близок до една политичка партија, тогаш произлегува дека во Република Македонија еден донатор е близок до барем две три големи политички партии, односно по таа логика ќе треба богами да си преземете како да  кажам авторско право врз тој донатор бидејќи многу убаво финансирал или давал донации кон повеќе од една политичка партија. Затоа ќе ви предложам вака. да  не го етикетирате бизнисот. Секој бизнисмен со има своја економска цел, но во  секој случај секој донатор има замислете во Република Македонија и политичка афилијација неповрзана со членска книшка. Ова се однесува  и на донаторите и на бизнисмените и на граѓаните. Немојте вие да ги ставате во партиски ровови.

Трајко Вељаноски:  Благодарам.

Заменикот министер за правда има реплика, повелете.

Биљана Бришкоска Бошкоски: Благодарам претседателе.

Почитуван пратеник, само неколку аспекти во вашето излагање. Разликата помеѓу донацијата и кредитот е тоа што  донацијата се дефинира како доброволна и со давањето на донацијата не се бара никакв обврска за возврат, а додека пак  кредитот подразбира одредени обврски спрема оној кој што го дал. Во однос на тоа таа е разликата. Во однос на она што го спомнавте, во делот на поврзаноста на одредени субјекти директно или индиректно со политичките партии или се под нивна контрола, јас ќе говорам она што го разбрал Греко, значи она на што мисли ГРЕКО, кога беше оваа препорака значи делегацијата на Република Македонија која што го брани извештајот за Република Македонија во контекст на оваа препорака истакна дека Владата на Република Македонија со носењето на Законот за здружение и фондации, уреди дека здруженијата не смеат да вршат активности на политичка партија односно не смеат директно или индиректно да финансираат политичка партија и да влијаат врз изборите, на пример преку учество во изборна кампања. Здруженијата можат да добиваат средста од државниот буџет или од буџетите на општините или на Град Скопје, но во таков случај тие треба да доставуваат на субјектот кој им ги доделил таквите средства деловен и финансиски извештај за користење на тие средства. Релевантните органи на државните и локалните власти воедно ги објавуваат и на својата веб-страница списокот на здруженија на кои што им доделиле средства заедно со целите на овие здруженија. Значи, во однос на ваквото излагање од страна на ГРЕКО е истакнато дека со внимание е примена дадената информација и намерата на државните органи за имплементација на оваа препорака со тоа што на невладините организации вклучувајќи ги и тинг-тенг издржувачките институти формирани од страна на политичките партии чие постоење е примено на знаење во еволуцискиот извештај им се забранува водење на кампањи за политички партии. Затоа ГРЕКО повторно повторува се додека овие субјекти се вклучени во изборните кампањи во практика мора јасно да се разбере дека барањата за транспарентност на политичкото финансирањ исто така важат и за нив. Затоа ги повикува власта да ја испитаат состојбата во ваквите субјекти. Како резултат на ваквата препорака е изготвена ваквата измена на Законот за финансирање на политички партии со кои што ќе треба и овие субјекти да ги објавуваат финансиските извештаи односно да бидат дел од регистарот.

Трајко Вељаноски: Благодарам. 

Господинот Величковски Ивон има контра реплика, повелете.

Ивон Величковски: Благодарам.

Благодарам на репликата госпоѓо заменик министер, ама зборувавме за две различни работи и умешно ова беше уфрлено како образложение со тоа што јас ќе ве вратам назад.

Кај кредитот односот е многу почист бидејќи таму враќате пари, а кај донацијата имате еден друг вид на обврска, а тоа е морална, колку и тоа да звучи чудно во политиката. Така што оваа вторава кај донацијата мислам дека е многу потрајна, а очигледно и врз оваа политика се забележува на Владата дека таквите релации и облигации се останати иако не се многу видливи. Инаку, еве ќе ве прашам вака и институтот Павел Шатев близок до ВМРО-ДПМНЕ не е формиран од ВМРО-ДПМНЕ, иста кампања објавува истражување. Да тој не ја води кампањата, ама му ја моделира на ВМРО-ДПМНЕ и што да правиме сега. Тој не добива средства од државата, а можеби и добива, не е битно, но тоа не заначи дека не влијае, а сепак е здружение на граѓани.

Трајко Вељаноски: Благодарам. 

Госпоѓа Салиу Сузана има збор, повелете.

Сузана Салиу:  Благодарам. 

Почитувани колеги, јас поради мојот стручен беграунд одбрав да говорам за Законот за финансирање на политички партии затоа што ценам дека се работи за закон кој што е многу битен. Жалам што нема одек расправата за волку битен закон, меѓутоа сега е попладне можеби колегите се веќе и уморни.

Почитувани колеги, сите ние, меѓутоа и на пошироката јавност, на сите ни е јасно дека има негативна репутација, дека има негативна фама кога се работи за финансирањето на политчките партии. И оваа перцепција не се случува само кај нас во Република Македонија туку и во многу други земји со развиена демократија и во многу земји од Советот на Европа, дури и во држави на Европската унија. Оваа негативна репутација, оваа негативна перцепција за финансирањето на политичките партии направила да се третира на многу сериозен начин од страната на Советот на Европа, од страна на Европската унија и не случајно овој закон е ставен во објективот на Европската унија и не случајно овој закон бил тема на дискусии во високиот дијалог што се одвива помеѓу Република Македонија, значи Владата и Европската комисија. 

Почитувани колеги, Законот за финансирање на политички партии е многу битен закон кој е во однос на посреден начин во однос на доверливоста на политичките партии, доверливоста на самите политичари. Во оваа насока влијае непосредно и врз доброто владеење со една земја. Чесни политичари и совесни политичари несомнено значат и добро владеење. Законот за финансирање на политички партии го уредува начинот, условите за финансирање, транспарентноста и известувањето за трошењето на имотот и приходите на политичките субјекти.

Предлог измени и дополнувањето на Законот за финансирање на политички партии за кој што дебатираме денес се резултат на досегашните согледувања дека треба да имаме подобар закон, потранспарентен закон за финансирање на политички партии и овие измени се условуваат и со сугестиите на ОБСЕ и ОДИХР и препораките на ГРЕКО во последниот извештај за еваулација на Република Македонија на темата инкриминации и финансирање на политичките партии. Во оваа прилика јас поради јавноста сакам да дадам еден краток преглед за тоа што е ГРЕКО затоа што се повикуваме на препораките на ГРЕКО. ГРЕКО почитувани колеги е група на држави на Советот на Европа за борба против корупцијата. Во ГРЕКО се зачленети 49 држави. Улогата и функцијата на ГРЕКО е да врши навредување или надзор на тоа како земјите членки ги спроведуваат механизмите за борба против корупцијата во Советот на Европа пред се надзор на граѓанската казна на Конвенција во борбата против коруцијата. ГРЕКО тоа го прави преку евалуација при што претставува или поднесува извештаи со препораки кои што земјите членки значи и Република Македонија треба да ги исполнуваат во период од 18 месеци кога всушност се прави и евалуација на усогласувањето со препораките. Значи почитувани колеги, препораките на ГРЕКО се толку значајни што земјите членки колку и да настојуваат да ги избегнат, колку и да се обидат да ги заобиколат или да не ги исполнат, сепак мора да ги исполнат и мора да ги почитуваат. 

Последниот извештај на ГРЕКО за Македонија ги оценува преземените мерки од страна на Владата на Република Македонија за имплементација на 13-те препораки од кои што 7 препораки се на темата инкриминација и 6 се на темата транспарентност при финансирање на политичките партии. Извештајот на ГРЕКО заклучува дека Република Македонија на задоволителен начин ги има имплементирано 7 од 13 препораки што се во однос на темата инкриминациј. Меѓутоа за втората тема, транспарентност при финансирање на политичките партии ГРЕКО заклучува дека има многу мал напредок во транспарентноста при трошење на финансиските средства на политичките партии посебно во текот на финансирањето на изборните кампањи. 

Во оваа насока препораките на ГРЕКО се во однос на уредување на потребните процедури за информирање и обука на политичките партии за нивните должности и обврски за поднесување на финансиски извештаи, за обезбедување на еден прационален систем и поактивен систем за надзор и санкционирање на политичките партии кои што политички партии не се придржуваат на  обврските кои што произлегуваат од финансирањето на политичките партии. 

Измените и дополнувањето што ги разгледуваме денес имаат за цел токму исполнување на препораките на ГРЕКО и тоа во обезбедување на поголема транспарентност во финансирањето на политичките партии и достапност на податоците во Регистарот на донации преку јавно објавување, потоа зајакнување на системот за контрола и задолжителен надзор над работењето на политичките партии и воспоставување на правна заштита преку санкции за непостапување и непочитување на законските обврси и рокови за поднесување на финансиските извештаи. На овој начин Република Македонија уште еднаш и во продолжение ја закажува нејзината стратешка ориентација кон Еу-интеграциите. 

Предложените измени се исто така усогласени со одредбите на Изборниот законик во делот каде што е уредено финансирањето на политичките партии.  Така на пример во предложените измени Државниот завод за ревизија како главен орган за надзор на финансирањето на политичките партии во иднина е обврзан да врши надзор врз финансиската и материјалната работа  на политичките партии секоја календарска година за претходната година. Ова се предвидува во членот 26 од Предлог законот за финансирање на политички партии. Потоа со новите измени политичките партии се обврзуваат на нивните веб-страници да го објават Регистарот на донации секои 6 месеци за минатиот шест месечен период во рок од 15 дена од денот на истекнување на шестмесечниот период или пак на друг соодветен начин да го објават ова да биде транспарентно за јавноста. Се менува и членот 17 од Законот за финансирање на политички партии. Поголеми измени се прават во прекршочните одредби односно од казнените одредби на политичките субјекти кои што не се придржуваат на Законот за финансирање на политички партии при што се додаваат два члена 27-б и 17-в кои што воглавном го уредуваат начинот на санкционирање односно на укинување на буџетските средства на оние политички партии кои што не го испочитувале законот. 

Почитувани колеги, ние како највисок законодавен орган како најдемократски орган во земјата ни преостанува да апелираме до надлежните органи за контрола и финансирање на политичките партии посебно да апелираме до Комисијата за борба против корупцијата да гледаме во Државниот завод за ревизија како главен орган независен за надзор на финансирањето на политичките партии со цел на консеквентен и смел начин да вршат контрола врз финансиите на политичите партии.

Почитувани колеги, иако денес не е тема на дискусија Извештајот на Државниот завод за ревизија затоа што тоа одамна сме го усвоиле, сепак е разочарувачки фактот затоа што во годишниот извештај за 2011 година нема ниту еден збор за финансирањето на политичките партии, ми се чини дека е страна 35 или 45 од македонската верзија, внимателно го прочитав, таму се  говори на општ начин, на паушален начин за финансирањето на политичките партии без детали посебно за финансирањето на поголемите политички партии во Република Македонија. 

Сега ќе завршам со мојата дебата со една поговорка, “Добро владеење значи да имаме совесни и чесни политичари“. Благодарам. 

Трајко Вељаноски: Благодарам. 

Бидејќи нема пријавени за збор, констатирам дека општата расправа по Предлогот на законот е завршена.

Врз основа на извештаите на Комисијата за политички систем и односи меѓу заедниците, како матично работно тело и Законодавно правна комисија и расправата на седницата на Собранието, на Собранието му предлагам да го усвои следниот заклучок:

1. Предлогот на законот за изменување и дополнување на Законот за финасирање на политичките партии е прифатлив и може да се даде на натамошно односно на второ читање.

2. Овој заклучок, заедно со стенографските белешки од седницата на Собранието да се достави до Комисијата за политички систем и односи меѓу заедниците и Законодавно правна комисија на Собранието на Република Македонија. 

Предложениот заклучок го ставам на гласање.

Ве повикувам да гласаме.

Благодарам.

Вкупно гласаа 68 пратеник, од нив за гласаа 68, нема воздржани, нема против.

Констатирам дека Собранието го усвои предложениот заклучок.

Минуваме на точка 24 -  Предлог на закон за изменување и дополнување на Кривичниот законик – прво читање
Предлогот на законот и извештаите на Комисијата за политички систем и односи меѓу заедниците, како матично работно тело и Законодавно правна комисија и Комисијата за европски прашања ви се доставени односно поделени.

Отворам општа расправа.

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор.

Благодарам. 

Има збор заменикот министер за правда, повелете.

Биљана Бришкоска Бошковски: Благодарам. 

Почитувани пратеници, со најновите активности во однос на дискриминацијата на навредата и клеветата преку донесувањето на Законот за граѓанска одговорност, за навреда и клевета, како и Законот за менување и дополнување на Кривичниот законик, Република Македонија влегува во кругот на земји која што целосно ја  декриминализират  навредата и клеветата. Причината за започнување на ваквиот процес е домашната судска пракса во примената на постојните законски решенија, понатаму траењето на судските постапки по овие предмети како и надоместувањето на нематеријалната штета. Согласно ова може да се констатира дека судивите во одредни предмети недоволно или пак не ја применуваа во целост праксата на Европскиот суд за човекови права во однос на ограничувањето на слободата на  изразување третирана со членот 10 став 2 од Конвенцијата. 

Би сакала да истакнам дека на овој проект се работеше подолг временски период и во изготвувањето на овие законски решенија беа вклучени здружението на новинари како и претставници на науката, судии, јавни обвинители. Основата за изготвувањето на овие закони беше компаративната анализа во оваа област и меѓународните стандарди кои што се целосно вградени во конкретните законски решенија. Анализата ги содржеше земјите кои што веќе ја имаат декриминализирано навредата и клеветата како и конкретни законски решенија, судската практика на земјите кои што сеушет го немаат сторено тоа особено внимание беше посветено на праксата на Европскиот суд за човекови права во делот на слободата на изразување и тоа преку опервација и имплементација на голем број на сабори на судот во одредбите на предложениот закон. Исто така пред започнувањето со изготвувањето на овие два закони беше направена детална анализа на сите домашни судски предмети за навреда и клевета и исходот од овие постапки. 

Задоволство е да се истакне дека Република Македонија со донесувањето на овие два закони ќе биде една од ретките земји кои што во законските решенија имаат инкорпорирано стандарди повисоки од оние кои се содржани во меѓународните документи. Кога говорам за меѓународните документи во оваа област пред се мислам на документот 11 305 од 2007 година на Парламентарното собрание на Советот на Европа наречен како Кон декриминализацијата на клеветата, изготвен од Комитетот за правни прашања и човекови права и на препораката на Комитетот  на министри 2004-16 за правото на одговор на новата медиумска средина. 

Би сакал да истакнам, а како што веќе и спомнав при изготвувањето на конкретните законски решенија во целост е земена во предвид и богатата јуриспроденција на Европскиот суд за човекови права и се однесува на членот 10 од Европската конвенција за човекови права. Со измените и дополнувањето на Кривичниот законик се бришат сите кривични дела од главата која се однесува на повреда на честа и угледот, а со тоа се јакне слободата на изразување и на медиумите воопшто. Покрај кривичните дела навреда и клевета кои што претставуваат клучни дела од оваа глава се бришат и останатите кривични дела. Со бришењето на наведените кривични дела од Кривичниот законик се воспоставува единствена граѓанска одгоровност за навреда и клевета. Оваа материја е уредена со новиот закон за граѓанска одговорност на клевета и навреда. 

Во преодните и завршни одредби на предложените измени на Кривичниот законик се регулира правната судбина на сите започнати постапки по наведените членови кои со наведеното законско решение се бришат, односно се предвидува запирање на сите тековни постапки и нивно продолжување во согласност со одредбите на новиот закон за граѓанска одговорност. Благодарам. 

Трајко Вељаноски: Благодарам.

Има збор господинот Ивон Величковски, повелете.

Ивон Величковски: Благодарам претседателе.

Почитувани колеги, почитувана госпоѓо заменик министер.

Драго ми е што можеби тоа не го деклариравте фактички, но реално потврдувате дека обидот за либерализација на оваа материја направен пред скоро една година, според моја страна и подржан од страна на колегите од опозицијата, денеска решивте да го прифатите. Но жалам што прифаќањето на оваа материја го правите само под притисок на Европската комисија и само под притисок на Европската унија. 

Морам да признаат дека во периодот кога ги поднесов првично, измените на Кривичниот законик најдов на не многу остар отпор од страна на министерот кој е од ДУИ, но истовремено морам да напоменам дека овде атмосверата во ова Собрание, беше ужасна во делот на дискусиите на колегите од ВМРО ДПМНЕ.

Затоа го поздревувам фактот што и вие како Влада и колегите од ВМРО ДПМНЕ денеска рашаваат да го променат својот став и напоменувам дека ова сепак претставува еден исчекор во таа јавна политичка свест. 

Дозволете затоа малку да бидам малициозен. Ќе потсетам на неколку дискусии. Една од причините поради кој ќе гласаме воздржано да седеше тогаш колегата Николовски, е заради тоа што во  овој момент постојат многу дилеми. Прво поврзани со формално правниот аспект на овој предлог, почнувајќи од неговата уставност, завршувајќи со тоа на кој начин треба да е регулирано, а исто така постојат и дилеми што се во насока на поставување на рамноправност од една страна на оние кои што известуваат за нашите активности, а од другата страна политичарите. Гледате дека не било против уставно. 

Понатаму, во дадената искусија, и тој но исто така морам да напоменам во тој изненадувачки период за мене, беше да речеме дискусијата на колешката Бонева. Следна причина поради која е неприфатливо е поради тоа што на дел од одредбите што ги правите и што ги предлага, особено во ставот 2 на членот 173, би се довело во прашање усогласеноста на наведените одредби со меѓународните документи што Република Македонија ги има прифатено. Сега слушаме, заменик министерот вели, дека тоа не само што било помеѓу народни одредби туку било и многу добра јуриспроденција, право раздавање. 

Затоа почитувани колеги, не сакам понатаму да бидам саркастичен. Дозволете да упатам еден апел. Следниот пат кога ќе ви предложи било тоа да е Либералната партија, било колегите од Соцјалдемократскиот сојуз, да пристапиме кон нешто, затоа што тоа е демократска придобивка.Не го сметатјте тоа дека е негативно. За врв на оваа лакрдија една година одолжување на процесот  на декриминализација на клеветата  и навредата ќе го прочитам мислењето на Владата на Република Македонија, доставено во Собранието на Република Македонија на 22 декември 2011 година. Во кое се вели: “Предложените измени на Кривичниот законик во делот на крвичните дела навреда и клевета од страна на пратеникот Ивон Величковски, не се прифатливи од следните причини: “Со предложените измени не се прифатени единствено новинарите што е наведено и како цел во образложението на образложениот закон. Сега гледаме дека. Не било проблем. Во предлогот покрај Кривичните дела навреда и клевета се бришат и две други кривични дела, изнесување лични и семејни прилики и омаловажување со префрлање на кривично дело, што исто така е неприфатливо од наведените причини. Гледаме дека сега и тоа нешто не било проблем. 

Следна причина поради која не е прифатливо бришењето на наведените кривични дела е тоа што тие во нивните квалифицирани облици содржат сериозни инкриминации. Гледаме дека не биле толку сериозни. Отсуството на желбата за демократизација на општеството беа клучен проблем. За жал, тука морам да се надоврзам и на уште неколку дискусии во кои што да речеме, колегите се плашеле. Во следаната теза, жалам што колегата Николовски не е тука, на која што би сакал да ве опонирам. 

Се извинувам, пробемен беше овој стенограм, но морам да го прочитам, за разлика од оние кои некогаш ја водат дискусијата со молчење, јас сакав да бидам со аргументи. Вели, треба да се внимава, бидејќи опозицијата цело време се обидува да создаде атмосфера дека власта е недемократска - тоталитарна. Еве почитувани дами и господа, се гледало дека всушност во Република Македонија клеветата и навредата може да се декриминализираат. Затоа, не сакам понатаму да цитирам кој се колеги уште по експлицитно, а не се присутни во салата, па не е коректно, уште поексплицитно зборуваат дека се против декриминализација на клеветата и навредата. Зборуваат дека со тоа на новинарите ќе им се даделе незнам какви права и овластувања.  Гледате дека тоа не е така. Ние само ќе им овозможиме на новинарите и на медиумите со ова законско решение да дојдат до можноста, правото за слободно изразување, правото на слобода на слободно информирање да го имплементираат. Но во еден момент настанува значаен проблем. Настанува проблем во тоа што вие во тој момент не сакавте да ја декриминализирате клеветата и навредата за мнозинството и Владата на Република Македонија  да си одржи позиција на доминантност во преговорите со Здружението на новинари и за да можете ова законско решение што следува веќе на следната точка, предлог законот за грѓанска одговорност за клевет и навреда да го проектирате, така високо што само ќе ја стегнете јамката околу слободното новинарство. Затоа задоволството да бидеме сите заедно и да гласаме за измените и дополнувањата на измените на Кривичниот законик, кој потсетувам многу типично од вмровската рамка, сега одат и кон едно ослободување од фетиш. Дали кон државно знаме, дали кон државен грб. Очигледно тие гледам дека не ви значат многу. Но, видете сега, оваа либерализацја кај вас ми се допаѓа многу. Верувам дека на крај ќе ги прифатите и предлозите на опозицијата, па ќе одиме и во други работи. Да одиме прво со опомени, наместо со казни и кон стопанските субјекти. Да одиме кон транспарентност од доделување на земјоделско земјиште до јавни набавки. Затоа што тоа е потребно, затоа што тое е добро во едно општество, ама веќе нема да ги одбивате предлозите што доаѓаат од опозицијата, затоа што доаѓаат од опозицијата.  Од тие причини повторно ќе кажам. Можеби звучи контра дикторно но јас и овој предлог на Владата ќе го прифатам. Драго ми е што ќе прифатам предлог кој верувале или не, содржи 97% одредби на закон предложени од опозиционен пратеник. Ама верувајте не ви барам авторски права за ова. Нема потреба. Она што е битно, кога ќе видите дека денеска ги бришеме членовите за кривична одговорност на новинарите, она што било рецидив, од законодавството од 1974 година, тогаш ќе се чувствуваме добро. Ве молам, во ваков дух, да ги гледате забелешките и моето одбивање на следниот закон што ќе биде на дневен ред, законот за утврдување граѓанска одговорност за клевета и навреда, бидејќи со него добриот дух на овој закон, доброто решение што се предвидува овде. Ослободување на цел еден корпус во нашето општество. Ослободување од кривична одговорност на општествената совест во Република Македонија како што треба да бидат новинарите и медиумите, тогаш имајте ги во предвид овие аргументи и тогаш водете се истоветно на она што ќе го правите сега. Да бидеме одговорно, тогаш да не проектираме смртни казни за медиуми низ високи финансиски глоби, тогаш ова денешно гласање ќе даде ефект. За да се подобри медиумската сцена во Република Македонија која егзистира во еднакво тешки услови како и економските претпријатија. Да тргнеме кон создавање на правила за транспарентно владино финансирање, бидејќи Собранието, фала богу не финансира медиуми, односно не прави кампањи во медиуми и на тој начин да одиме и да отвориме нова етапа во развојот на македонската медиумска, но и воопшто на слободите и правата на човекот и граѓанинот во Република Македонија. 

Затоа, нагласувам дека ќе го гласам ова законско решение. Драго ми е што ги превземавте одредбите од предлог законот што го поднесов на 03 декември во Собранието на Република Македонија и верувам дека ќе ја имате истата доблест  како Влада и мнозинство да ги прифатите и останатите предлози од опозицијата. Благодарам. 

Трајко Вељаноски: Благодарам. 

Госпоѓа Салиу Сузана има збор. 

Колеги пратеници. Доколку има потреба ќе продолжиме, согласно член  68 став 4 од Деловникот до завршување на оваа точка од дневниот ред. 

Сузана Алиу: Почитувани колеги знам дека сите гледаат кон часовникот, речиси е 18 часот и треба да одиме дома, меѓутоа моето претставуваме тука има карактер на пофалби, а воопшто и честитки, а не карактер на дебата. 

Дали знаете што содржат измените во Кривичниот законик? Содржат еднаш за секогаш во Република Македонија да има декриминализација на клеветата и навредата. Не постојат повеќе во Република Македонија, во Кривичниот законик, кривичните дела против честа и репутацијата. 

Честитки на новинарите за оваа победа. Честитки за сите обожавачи на изразувањето на слободното мислење. Честитки на Република Македонија. Ќе се приклучам на зборовите на колегата Величковски. Ова е еден чекор нарад во демократските процеси во земјата. Благодарам. 

Трајко Вељаноски: Благодарам. 

Сега зборувавте пред 10 минути, господине Величковски, повелете уште 3 минути за реплика, повелете. Очигледно, малце ви беа десет минути. Повелете. 

Ивон Величковски: Благодарам претседателе. 

Само сакам да истакнам дека колешката Салиу и во своето обраќање минатиот пат, не сакаше анблок да ги отфрли предложените измени на Кривичниот законик, кој што ги поднесов во ноември 2011 година. затоа ја повикувам со истиот степен на радост да ги прифати и измените, односно да го отврли овој следен закон за одговорност на клевета и навреда, бидејќи сето ова што денска го тврдиме дека е придобивка со 27 000 евра казна за медиум, ќе биде тешка казна. За почетокот, овој ентузијазам е за поздравување и сите треба да бидеме ентузијастични во таа смисла, но во секој случај верувам дека потоа мораме да бидеме и одговорни кога ќе ги проектираме казните во таквиот закон. Благодарам. 

Трајко Вељаноски: Благодарам. 

Бидејќи е исцрпена листата на пријавени за збор, констатирам дека општата расправа по предлогот на законот е завршена. 

Врз основа на извештаите на Комисијата за политички систем  и односи меѓу заедниците како матично работно тело и Законодавно правната комисија и расправата на седницата на Собранието. На Собранието му предлагам да го усвои следниот заклучок: 

1.Предлогот на законот за изменување и дополнување на кривичниот законик е прифатлив и може да се даде на натамошно, односно на второ читање. 

2.Овој заклучок заедно со стенографските белешки од седницата на Собранието да се достави до Комисијата за политички систем и односи меѓу заедниците и Законодавно правната комисија на Собранието на Република Македонија. 

Предложениот заклучок го ставам на гласање.

Ве повикувам да гласаме. 

Благодарам. 

Вкупно гласаа 66 пратеници. Од нив за предложениот заклучок гласаа сите 66, воздржан нема, против нема. 

Констатирам дека Собранието го усвои предложениот заклучок. 

Колеги пратеници, тука ја прекинувам седницата. 

Продолжуваме утре во 11,00 часот со истава оваа седница. 

Благодарам. 
PAGE  
42-3/40.-


